
Шартлы билгеләр

чылбыр буенча уку

Төшенчәне аңлатмалы сүзлектән эзләү

Фразеологик сүзлектән файдалану

Язучылар турында белешмәлектән файдалану

хрестоматия белән эшләү

китапханәгә бару

“музей йорты”на бару

“Рамка” белән эшләү

Хат язу

астөшермәне карау

Кыскартылмалар

Дәүләт Третьяков галереясы  — ДТГ ( Мәскәү шәһәре)

Әлмәт картиналар галереясы  — ӘКГ (Әлмәт шәһәре)
Дәүләт сынлы сәнгать музее  — ДССМ (Казан шәһәре)
Татарстан Респубикасы милли музее — ТРММ (Казан шәһәре)
Лениногорск картиналар галереясы — ЛКГ(Лениногорск)

Габдулла Тукай әдәби музее — ГТӘМ (Казан)

Санкт-Петебургтагы рус музее — С-ПРМ (Санкт-Петербург)
Эчтәлек

5. . Матурлыкның безгә ничек тәэсир итүен аңларга тырышабыз.
Вәсимә Хәйруллина.  Хәерле көн
Роберт Миңнуллин.  Иртән иртүк

Сөмбел Гафарова.  Көз 

“Музей йорты”на сәяхәт Кондрат Максимов.Каенлык. 

“Музей йорты”на сәяхәт Иван Шишкин. Каенлык. 

Резеда Вәлиева.  Бөтен дөнья ак кына
Рафис Гыйззәтуллин.  Язгы моң 
“Музей йорты”на сәяхәт. Мәснәви Хәеретдинов “Ана булу. Назлылык”
Рөстәм Мингалим.  Бүген төнлә күккә кара 
Ләбибә Ихсанова.  Шомырт чәчәкләре ак кына.

Батулла. Салават күпере кайда йоклый.

Җәүдәм Дәрзаман. Бөҗәкләр белән сөйләшү  

Гарәфи Хәсәнов. Аккош
Роберт Миңнуллин. Миңнуллин Атказанган сандугач
6. Җирдә кеше булу өчен, кеше күпме юллар үтә.
Роза Хафизова.  Кирлемән
Ркаил Зәйдулла. Алтын койрыклы төлке
Җәвад Тәрҗеманов. Шуктуган
Шәүкәт Галиев . Тукран сые
Вакыйф Нуриев  Гөмбә оясында
Кояш Тимбикова. Бану әби сабагы
“Музей йорты”на сәяхәт. Азат  Байбеков “Балалар”
Галимҗан Гыйльманов.  Минем исемем бүрек.

7.Сәнгать дөньясының үзенә генә хас үзенчәлекләрен ачыклыйбыз.
Разил Вәлиев Кошлар кайта

Тере язучы катнашында үткәрелгән “Серле ачкыч” мәктәп клубы утырышы.

Разил Вәлиев. Кайтчы Сөембикә
Разил Вәлиев. Эт кояшы (өзек)
Рафис Корбан  Сандугач
Мөҗәһит Кемнең сайрыйсы килми
Рәшит Бәшәр Авыру урман
Г Тукай. Яз галәмәтләре
“Музей йорты”на сәяхәт. Виктор Аршинов “Яз билгеләре”
8. Үткәне булмаган халыкның киләчәге юк. Туган ил турында уйланабыз.

“Музей йорты”на сәяхәт.  Билгесез рәссам. Ханбикә Сөмбикә улы белән.
Разил Вәлиев. Ватаным.
Татарстан флагы.
Фәнис Яруллин. Татарстан байрагы.

“Музей йорты”на сәяхәт.  Василий Худяков. Сөембикә ханбикәне Казаннан алып китү.
Нури Арсланов.  Халкыма.
“Музей йорты”на сәяхәт. Карл Вениг.  Казанны яулап алу.1903.  
Мөхәммәт Мирза.  Балачак хатирәсе.

Резеда Вәлиева.  Онытма! 

Муса Җәлил.  Дару.
Гадел Кутуй.  Яшен. 

Гарифҗан Мөхәммәтшин. Туган як.
Марсель Галиев.  Туган як.

“Серле ачкыч”мәктәп клубы. Олимпиада.
5. Матурлыкның безгә ничек тәэсир итүен аңларга тырышабыз.
Рәсем: сыйныф бүлмәсе. Укучылар җыйналып нидер карыйлар. Өстәл артында укытучы утыра.Ишектән кулы белән сәламләп Әмир керә 
· Галия Равилевна, карагыз әле. Мин бүлмәгә кергәч тә исәнләштем, ә миңа беркем дә җавап бирмәде. Ә сез һәркем белән исәнләшергә, әдәпле булырга чакырасыз, — диде Әмир үпкәле тавыш белән.

· Без синең кергәнеңне дә, исәнләшкәнеңне дә ишетмәдек, гафу ит инде, — диделәр балалар бертавыштан.

· Билгеле ишетмәдегез, чөнки мин кул күтәреп кенә сәлам биргән идем. 
—Исәнмесез!  Сәлам! Әссәламегаләйкем! Нихәл! Саумысез! — болар бар да исәнләшү сүзләре. Исәнләшү рыцарьлардан (Рим солдатларыннан) калган. Алар, кулларында корал юклыкны күрсәтү өчен, перчаткаларын салып, бер-берләренә уч төпләрен күрсәткәннәр, баш киемнәрен салып, сәлам бирә торган булганнар, — дип сүз башлады Галия Равилевна.

— Исәнләшүнең күп төрләре бар. Аны без дә яхшы беләбез, — диде Әминә.

— Укучылар сыйныф бүлмәсендә укытучыны, урыннарыннан торып, басып каршы алалар, — дип өстәде Әмир. — Нәкъ безнең шикелле.

— Ир-егетләр кул кысышып исәнләшәләр. Әнис үз фикерен әнә шулай белдерде.

— Бер-берләрен аеруча якын иткән кешеләр кочаклашып сәламләшергә яки битләреннән үбеп алырга мөмкиннәр, — диде Айсылу.

— Хәрбиләр,— диде Алмаз, — бер-берсенә честь биреп исәнләшәләр.

— Кайбер кешеләр кул хәрәкәтләре белән генә дә исәнләшәләр, — дип сөйләшүне йомгаклады Вадим.
— Мин дә кул хәрәкәте белән исәнләштем, ә беркем мине аңламады. Башка вакытта игътибарлырак булырмын. Юк-барга, урынсызга үпкәләмәм, — диде Әмир.

— Үз-үзеңне тәнкыйтьләү синең яхшы якка үзгәрүең инде ул, Әмир — Моның өчен һәр кылган гамәлеңне бәяли белергә кирәк.Әдәплелек дәресләре һәм матурлык белән очрашулар, музейларга сәяхәтләр, музыка тыңлау безгә уңай якка үзгәрергә ярдәм итә.— диде Галия Равилевна һәм бер әсәр укырга тәкъдим итте.
Вәсимә Хәйруллина

Хәерле көн

Саумы, кояш!

Саумы иртә!

Саумысез, урманнарым!

Саумысез, кошлар, чишмәләр,

Авылым урамнары.

Исәнмесез, таулар, кырлар,

Күлләрем, камышларым.

Саумысез, җәнлек, бөҗәкләр, 

Дусларым, танышларым.

Хәерле көн, туган ягым
Яңа көнем, бул изге!

Алып кил җиргә бәрәкәт,

Куандыр әле безне.

Исән булыйк һәркайсыбыз,

Таң туды, сәламләшик.

Табигатьнең җаны бит без,

Бер бөтен булып яшик.
  
Бу шигырьгә............................... көй язган.  Бергәләп тын гына тыңлыйк, үзара фикер алышырбыз.
Роберт Миңнуллин 
Иртән иртүк
Уятыйм әле кояшны—

Көннәрем якты булсын!

Уятыйм әле бакчаны —

Көннәрем татлы булсын!

Уятыйм әле кошларны —

Көннәрем җырлы булсын!

Уятыйм әле дусларны —

Көннәрем ямьле булсын!

Уятыйм әле Җир шарын —

Көннәрем гөрләп торсын!

Шигырь ничә строфадан тора? Кабатланып килгән сүзләр строфада ничек урнашкан?  Шагыйрь нәрсәләрне уятмакчы була? Бу эшләрнең барысын да эшләргә мөмкинме? 

— Дусларны уятып булыр инде, ә менә башкаларын уята алу ай-һай, — диде Әмир гадәтенчә.— Автор нәрсәдер ялганлый, яки хыяллана? Бу эшләрне һәр көн эшләп булмый.

— Шагыйрьләр шулай сәеррәк булалар инде. Кояшны уятам, ди. Мөмкин эш түгел бу,— дип сүзгә кушылды Алмаз.— Чөнки кояш һәммәсен уята: кояш чыккач кошлар сайрый, үсемлекләр үсә, бөтен җир шары тантана итә. 


— Минемчә автор нәкъ шуны әйтергә тели дә. Ул да бит башта Кояшны уята, — диде Рәшит.


Ә син ничек уйлыйсың?

Сөмбел Гафарова

Көз 

(соңгы яфрак турында хикәя)

Мин каен ботагында туып берничә ай яшәдем: язын табигатьнең уянуына сокландым, җәен кызу кояш нурларында иркәләндем. Ләкин бүген иртән нигәдер табигать һәр көндәгечә түгел шикелле тоелды. Мин як-ягыма карадым, һәм әйләнә-тирәдәге күренешкә гаҗәпләндем. Урман искиткеч матур иде! Кояш агачлардагы һәр яфракка нуры белән кагылып, аларны алтын, гәрәбә, якут* төсләргә керткән. Исәпсез-хисапсыз яфраклар, әкрен вальста әйләнә-әйләнә, җирне алтын келәм белән каплый. Минем туганнарым да алтынсу иделәр. Миңа аларда кояшның үзе чагыла кебек тоелды, тиздән алар да алтын ялкын булып кабынып, җил көе астында бөтерелеп, үзләренең соңгы биюләрен биерләр. “Мескен каеным ялгыз калачак. Аңа яфракларның җылылыгыннан, иртәнге серләшүләреннән башка бик моңсу булыр инде. Әмма нишлисең, көз җитте шул”, — дип уйладым мин башымны иеп.


Аһ, мин нәрсә күрдем! Үзем дә гәрәбә төсенә кергәнмен, димәк, мин дә тиздән агачымнан аерылачакмын. Минем уйларым чуала башлады. Мин кинәт үләм, дип уйладым.


Уенчак җил мине каенымнан аерып биеккә күтәрер дә башка яфраклар янына ташлар. Аннан инде мине кояш нурлары да җылыта алмаячак, кошлар җырын да ишетмәячәкмен

Каеным киләсе язда яңа, яшь яфракларга күмелер һәм мине онытыр. Кинәт мин ике “мин”гә бүлендем.

“Син нәрсә сөйлисең?” — дип усал итеп сорады беренче яртым: —Син болай да күпне күрдең: язның сафлыгын, куәтен, җәйнең гүзәллеген. Кояш сине үз нурларында коендырды, җил бөдрәләреңне иркәләде, яшен табигатьнең сихри көчен күрсәтте. Сиңа бу гына азмы? Үзең турында гына уйлама, киләсе язда син башкаларга урын бирергә тиеш, чөнки сиңа яшәү өчен табигать биргән вакыт бетте ” .

“Әйе! —диде икенче яртым. — Минем яшисем килә, һаман үз каенымның ботагында эленеп торасым килә”.
Мин тотынып торган ботагымны ычкындырдым. 
Шаян җил әкрен генә мине үз кочагына алды һәм без аның белән беренче һәм соңгы биюебезне биедек. Җил мине югарыга, моңсу кояшка якынрак, зәңгәр биеклеккә алып менеп китте.

“Нинди матурлык!— дип кычкырдым мин, салават күпере төсләре белән уйнаган көзге урманны күреп. — бу матурлыкны күрү өчен туган агачыңны да калдырырга ярый икән! Бәлки, киләсе язда мин кош булып туармын, — дигән уй минем күңелемә җылылык сирпеде, — бу иркенлектә, киңлектә шушы матурлык белән кабат хозурлана* алырмын”.

Кинәт, минем уйларымны бүлдереп, җил тынып калды. Мин салмак кына җиргә якынлаштым, куркып күзләремне йомдым. Күземне ачканда газиз каеным яныннан узып барганымны күрдем. Аның бер яфрагы да юк иде. “Димәк, мин иң соңгы булганмын. Ә шулай да, киләсе елда үлән булып үсеп чыксаң да начар булмас иде. Дөньяга мин үлән күзе белән дә карар идем, бөҗәкләр, кортлар җырын тыңлар идем”.
Мин хәлсезләнгәннән-хәлсезләнә бардым һәм әкрен генә алтынсу төсләр белән яктырып яткан туганнарым янына төшеп җиттем. Һәм зур урманның төрле төстәге яфракларына, үз каенымның соңгы яфрагы булып, мин дә өстәлдем. 

Автор хикәясендә үз кичерешләрен сөйлиме? Соңгы яфракның күзәтүләрен кабат укы. Матурлык яфракны ничек тетрәндергән? Шул юлларны тап.

Ике “мин”нең кайсы хаклы? Син ничек уйлыйсың: яфраклар коелмаса нәрсә булыр иде?  Әйләнә-тирә дөнья дәресләрендә өйрәнгәннәреңне исеңә төшер. 

— Нәни генә яфракның да үзенең туган агачын ташлап китәсе килми. Ул үз каенын җәлли, шул ук вакытта көз җитүен дә тоя, — диде Әминә сагышлы гына.

— Табигать законнары кырыс. Аны үтәми мөмкин түгел. Кышка яфраклар коелмаса агачка күпме зыян килер иде. — диде Әнис уйга бирелеп.
— Урманның матурлыгын да яфрак ничек оста тасвирлый, әйтерсең лә алтын белән чигелгән келәм өстеннән йөри. Ә күккә күтәрелгәч, тәмам аптырашка кала , — дип үз фикерен белдерде Айсылу.

Ә син балалар фикере белән килешәсеңме?
[image: image26.jpg]


  Ә хәзер табигать сөючеләрне  “Музей йорты”на чакырам.  Бүген без ике авторның бе үк темага язылган ике картинасын карарбыз. Иван Иванович Шишкин исеме сиңа бик таныш инде. Без ул язган картиналар аша туган ягыбызның табигате белән танышуны дәвам иттек.  Ә син ул картиналарны хәтерлисеңме? Бәлки әле исемнәре дә хәтереңдә калгандыр. — диде Галия Равилевна

—“Арыш кыры”, “Ташландык бакча почмагы”, “Корабль төзерлек урман” картиналарын без 3 нче сыйныфта укыганда сокланып, кызыксынып, шул ук вакытта горурланып та карадык, — диде Әнис Шакиров.  

·  Мин сезгә рәссамның тагын бер картинасын тәкъдим итәм. Игътибар белән карагыз. Анализларга хәзерләнегез, — диде Галия Равилевна.

·  Картина “Каенлык” дип атала. Алгы планда югарыга үрләүче каен агачлары сурәтләнгән, — дип сөйли башлады Алмаз.

·  Әйе, бер каенда мин хәтта яраланган эз күрәм. Мөгаен каен суын агызу өчен тишкәннәрдер, — диде Айсылу борчылып.— Каен суын да ала белергә, агачка зыян салмаслык итеп эшләргә кирәк.

· Каеннар төз, артык юан түгел, димәк әле бу каенлык утыртылганга бик озак түгел. — диде Әнис.

· Ә хәзер, Кондрат Евдокимович Максимовның “Каенлык” картинасын карыйк. Бу картина буенча ниләр сөйли аласыз? — дип тәкъдим итте Галия Равилевна.

·  Биредә шулай ук сылу каен кызлары тезелеп киткән.  Җәй көнендә каеннар бигрәк матур булып  күренәләр, барысы да яшел шәлләрен бөркәнгән, бер-берсенең куенына сыенып үскәннәр, — диде Әнис Шакиров
·  Каеннар тигез урында, шуңа күрә аларның  барысы да бертигез шикелле күренә.

· Ике автор да каеннарның аклыгын, аларның әле яшь агачлар булуын күрсәтә, күк йөзенең зәңгәрлеген, көннең аяз булуын тасвирлый.  Ике автор да табигатькә гашыйк. Аларның картиналарына карагач үзеңне шул каеннар арасында йөргәндәй хис итәсең. Битеңә җәйге җылы һава бәрелгәндәй була., — дип сөйләп китте Әминә. 

Ул шулкадәр бирелеп сөйли, башкалар ул тасвирлаган күренешләрне табарга да өлгермиләр.
· Сез чын табигать балалары булып беткәнсез ахры.  Резеда апагыз Вәлиеваның киңәшенә колак салу да зыянга булмас дип уйлыйм.

Онытма, туган җир бер генә,

Кадерләрен аның бел генә...

Дәвала аның һәр ярасын,

Син бит соң табигать баласы! — дип сүзен йомгаклады Галия Равилевна.
Резеда Вәлиева

Бөтен дөнья ак кына

Бөтен дөнья ак кына,

Күрик әле чак кына.

Ап-ак карга кем икән

Ап-ак эз салып үткән?

Ап-ак каен башына

Ап-ак түбәтәй кигән.

Җем-җем җемелдәп тора, 

Түбәтәе бер дигән.

Ап-ак тунлы Актырнак

Чана тартып йөгерә.

Чанасында Кар кызы,

Шуңа куанып өрә.

Бөтен дөнья ак мамык,

Без торабыз шатланып.
Шигырьдә кайсы сүз еш кабатлана?  Ни өчен дип уйлыйсың? Шигырьне уку читенме?  Синең күз алдыңда нәрсәләр җанлана? 

· Автор үзе каян басып күзәткән соң: өй эченнәнме әллә урамдамы?— дип сорады Әмир.

Ә син Әмир соравына җавап бирә аласыңмы?

— Билгеле инде ул урамда, — диде Рәшит. — Өйдән торып кар өстендәге эзләрне күрә алмас иде ул.

·  Юк ул өйдән күзәтә булса кирәк, каен башына кигән түбәтәйнең җемелдәвен ничек күрер иде, — дип каршы төште Айсылу.

· Ярый ла герой 2 нче катта, яки аннан да югарырак яшәсә, күрер. Ә йорт беренче катта булса, агач башы күренмәс шул, — диде Алмаз.

Син ничек уйлыйсың? Үз фикереңне әйтеп кара.

· Шагыйрь безне әле тирә-якны, әле каенны, яки кар өстендәге эзләрне,  шул ук вакытта Актырнакны һәм Кар кызын күзәтергә мәҗбүр итә, — диде Әминә. —  Без әле өскә, әле аска, әле ян-якка карыйбыз. 

ян-якка (бөтен дөнья)  

аска (эзләр)

өскә (каен башы)

аска (Актырнак)

алга (дөнья))

Рафис Гыйззәтуллин

Язгы моң

Яз башы. Таулар куенына сыенып агучы авылыбыз инеше ярларыннан ташып чыккан. Кышын салкында туңып утырган таллар изүләрен ачып җибәргән. Бөреләр, яшел балавызлы* иреннәрен сузып, кояш нурлары белән үбешә...
Кояшта кызган таш өстенә утырдым да шушы күренешне рәсемгә төшерергә керештем. Альбом битендә суга чумып утыручы таллар, инеш буе җанлана башлады. Рәсемдә яшеллек, зәңгәр киңлек тантана итә.

Яр башында күрше кызыбыз Рәшидә күренде. Кая, аңа да күрсәтим әле рәсемемне. Чакырып кул изәүгә, ул йөгерә-атлый яныма килеп тә җитте. Рәсемемә иелде. Аннары карашын инеш буена, таллар ягына күчерде.
· Рәхим, таллар янындагы куакларны күрәсеңме? —ди.

· Күрәм, — дим сузып кына, яшәреп утыралар.

· Күреп бетермисең шул. Алар арасында корыганнары да бар. Ә синең рәсемдә алар юк ич...

· Нигә кирәк алар?! Рәсемне ямьсезләп торачаклар ич, Рәшидә...

Күрше кызы яр буендагы таллар янына йөгерде.

Әнә ул сак кына корыган ботакларга кагылып-кагылып алды. Алар башка яфрак ярмаслар, яшәрмәсләр инде. Ни кызганыч...
Үзем дә сизмәстән кулыма пумаламны алдым. Әле генә рәсемем матурлыктан, яшел диңгездән, зәңгәр шаудан тора иде. Хәзер аңа саргылт төстәге корышкан агачлар да өстәлде. Күңелне сөйләп бетермәслек моңсулык басты. Күрче, аздан гына, шул бер төстән генә торган икән моң, сагыш дигәннәре.

Язда да бар икән моң, яз да моңлы, сагышлы була икән бит...
Яшь рәссам кайсы ел фасылын рәсемгә төшерә? Ни өчен Рәшидәгә Рәхим язган этюд ошамый? Рәссам үз эшенең нинди булуын тели? Бу очракта “Ялган матурлыкка караганда ачы дөреслек яхшырак” әйтеме туры киләме? Җавабыңны текст сүзләре белән дәлиллә.   
— Язгы табигатьнең матурлыгыннан күзләр камашырлык бит. Бөтен тирә-якта яшеллек, зәңгәр киңлек тантана итә, — дип сүз башлады Айсылу.
— Суга чумып утырган талларны күзәтү үзе бер дөнья! — дип соклануын яшерә алмады Әнис тә.
· Автор бөреләрне ничек матур итеп сурәтли. Яшел балавызлы иреннәр кояш нурлары белән үбешә, ди. Оста чагыштыру, — диде Әминә.

— Миңа Рәхим ошады, — диде Әмир. —Тәнкыйтьне ничек җиңел генә кабул итте.
— Ул бары тик чын дөреслекне генә чагылдыра, — диде Әминә бәхәскә чик куеп.

Ә син нәрсә әйтер идең? Үз фикереңне башкалар белән уртаклаш.

 Мәснәви Хәеретдиновның “Ана булу. Назлылык” картинасы безне кылганнар үсеп утыра торган иркен далаларга, чәчәкле болыннарга чакыра кебек. Еракта күренә торган калкулыклар рәсемне ничектер серле итә, борынгы чорга чакыра. Бу картина бик күп күргәзмәләрдә куелып, уңыш казанган. Кем генә караса да  авторның ана һәм бала образын төгәл сурәтли алуына сокланган. Әйдәгез без дә картина белән танышыйк, — дип сөйли башлады Галия Равилевна.

·  Безнең якларда кылганнар үсә торган моның кадәр зур мәйданнар юк. булса да алар инде сөрелеп, ашлык басуларына әйләнгән.— диде Вадим Усманов.

·  Безгә иң якын тауларның берсе — Урал тавы, димәк рәссам Урал тау итәген сурәтләгән, — дип фикерен белдерде Айсылу.

·  Үзәк урынны беркем дә үзенә буйсындыра алмаган ат, аның имчәкләрен эзләп, анасына сыенган нәни колымчак алып тора, — диде Әмир.— бигрәк матур инде, чын шикелле, өстенә атлансаң, җилдереп китәр кебек.

· Картина үтә дә зәвыклы төсләр белән язылган. Саф һава, үләннәр исе, кояш, иге-чиге булмаган иркен дала, үзеңне әкият патшалыгында итеп тоярга була,  LISTNUM иде Әминә дә.

·  Сез иркенлек турында бик дөрес билгеләп үттегез. Биредә автор халкыбызның буйсынмас холкын да, читтә йөреп туган якларына әйләнеп кайткан баланы да күрсәтергә тели. Хайваннар образы аша ярату, бер-береңә кадер-хөрмәт күрсәтелә. Шушы картинасы аша автор үзенең дә Татарстанны сагынып кайтуын сурәтли. Ат татар халкында төп фигура. Биредә дә ул кешелек һәм табигатьне бербөтен итеп бәйли. — дип әңгәмәне йомгаклады Галия Равилевна 
Рөстәм Мингалим
Бүген төнлә күккә кара
· Мин Казансу аша йөзеп чыга алам! — диде Фәргать Алсуга.

Ул зур малай шул. Йөзә  дә беләдер.
Аннан соң аларның машиналары да бар. Зәңгәр машина, джип, диләр. Әтисе алган.
Фәргатьнең әтисе — милиционер. Ул төнлә тәртип бозып, сугышып я урлашып йөргән кешеләрне тота икән. Шулай кирәкле, авыр эштә эшләгәч, акчаны да күп ала икән.  Моны Фәргать сөйләгән иде. “Алар ел саен ерак диңгезгә ял итәргә бара. Анда Фәргатьне әтисе йөзәргә өйрәткән. Безнең диңгезгә барган юк шул әле”, — дип уйлады Алсу. Үзе Фәргатькә карап торды. Ул Фәргатьнең һәр хәрәкәтен игътибар белән күзәтә. Аның һәр сүзенә ышана. Фәргать кебек күп белүче малай башка җирдә юктыр да кебек.

· Фәргать!

· Нәрсә?

· Син биш тиенлек акчаны ашый беләсеңме?

· Беләм.

· Бакыр биш тиенлекнеме? Син аны ашыйсың да, бераздан ул минем колактан килеп чыгамы? — диде Алсу Фәргатькә.
· Нишләп синең колактан чыксын?! Ул минем эчтә була!

· Ялгыш йотып җибәрәсеңме?

· Ялгыш түгел, чынлап.

· Син аны чынлап йотма, Фәргать. Ялгыш та йотма, чирләрсең, — диде Алсу.

· Фокус күрсәткәндә, акчаны йотарга ярамый. Миңа әткәй шулай әйтте... Ә мин Рәмзия апаның рәсемен ясый беләм, үзенә дә күрсәттем. “Бу бөтенләй миңа охшаган, — диде Рәмзия апа. — Чәче дә гел минеке төсле булган икән”, — ди. Сиңа да күрсәтимме? Хәзер алып чыгам!

Зәңгәр, кара, кызыл һәм сары карандашлар белән ясалган “Рәмзия апа”ны балалар кабат-кабат карадылар. Бер бит кәгазьне тутырып торган бу рәсем Рәмзия апага бигрәк тә юанлыгы белән охшаган иде.

Бераздан Фәргать болай диде:

· Мин үзебезнең машинаны йөртергә өйрәндем. Алга таба да, артка таба да йөртә алам. Выж-ж-ж! — диде Фәргать, авызы белән машина тавышы чыгарып. Кулы белән машина рулен борган кебек итте. — Рульне  уңга борам, машина сулга чаба...Юк ла, уңга чаба! — дип төзәтте Фәргать хатасын. —Рульне сулга борам, машина сулга чаба… Чаба-чаба да әнә теге тауларга менеп китә, — диде ул , ерактагы тауларга күрсәтеп.

Таулар өстендә офык иде. Офыктан күк башлана. Анда юллар да күккә китәдер кбек. Алсуга шулай тоелды.
· Ә син хәзер бөтен күккә асфальт җәелгән икәнне беләсеңме? — диде Алсу, зур соры күзләре белән Фәргатькә туры карап.
Фәргать башта аптырап куйды, ләкин кинәт уе ачыкланып, хәтта бераз Алсуга ачуланып, болай диде:

· Син нәрсә?! Күк ул күк була. Анда нинди асфальт булсын ди?!

· Була шул. Менә күрерсең! — диде Алсу. — Бүген төнлә күккә кара, күк асфальтланган булыр…Күрерсең... Анда бик күп, бик күп машина булыр. Мин аларның үзем теләгәненә утырып китәрмен.

Шунда Фәргат Алсуның сүзен бүлде:

· Әллә син җүләрме? Әллә әкият капчыгымы син?

·  Менә күрерсең! — диде Алсу.

Билгеле, Фәргать Алсуның сүзләренә ышанмады. Шулай да ул кичен, телевизор караганнан соң, Алсуны исенә төшерде. Әтисенә эндәште:

· Әти, син биш тиенлек акчаны ашый беләсеңме? 

· Улым, ул бик каты булыр шул, тешне сындырыр. Кәгазь акча булса гына инде. Анысы йомшаграк, тәмлерәктер дә

· Мин бит аны чынлап ашарга димим, — диде малай, — фокус күрсәтә беләсеңме, дим?

· Мин дә шуны әйтәм шул, — диде әтисе. —Менә син, эшләп акча алгач, миңа кайтарып бирерсең, фокус ясап карарбыз

Фәргать һаман да ни өчендер Алсуны уйлады. Ул балконга чыгып күккә карарга булды... Төнге күктә йолдызлар. Алар тезелешеп, таралышып, җыелышып яна. Әйе, төнге күк тулы машина икән! Утларын кабызганнар да туктаганнар, барысы да Алсуны көтә.

Алсу өендә. Ул көндез күп уйнаган, арыган һәм инде ятып йоклаган иде шул.

Хикәядәге балалар турында ниләр белдең? Алар нәрсә турында хыяллана? Балаларның яше турында нәрсә әйтергә мөмкин?

— Фәргать белән Алсу кечкенә әле, сөйләшүләре дә, үз-үзләрен тотышлары да шул турыда сөйли, — диде Әминә.

Ә син ничек уйлыйсың?

“Рәмзия апа”ны кем ясаган? Рәсем чынбарлыкка туры киләме? Кайсы ягы белән охшаган? Бала ясаган рәсемне ничек атап була: Ул пейзажмы, натюрмортмы, әллә портретмы?


— Минемчә, бу рәсем Алсуныкы? Ул йөгереп кенә рәсемен алып чыга бит, — диде Алмаз. 


Син аның белән килешәсеңме? Фикереңне текст сүзләре белән дәлиллә.


— Рәсем, дәфтәр битен тутырып ясалганлыктан, Рәмзия апага ошаган. Димәк, бу апа бик юан булган , — диде Әмир.

Ләбибә Ихсанова 
Шомырт чәчәкләре ак кына

(хикәядән өзек)


Рәхәт ял көнендә. Кояшлы, хуш исле, сагындырган, тансык яз башында. Көчле, куәтле, биеп торган чагыңда. Парта арасында бөрешеп утыра-утыра алҗып беткән яшь тәнең хәрәкәт сорап торганда. Эш бирегез икән кешегә андый чакта. Өеп-өеп бирегез. Никадәр күп булса, шуның кадәр яхшырак, күңеллерәк аңар. Наҗиянең дә бүген шундый чагы. Атна буе кул тимәгән почмакларына керә-керә өйнең идәннәрен юып, җыештырып чыкты. Ишегалларын, капка төпләрен себерде, лапаста чәчелеп яткан утын яркаларын* әйбәтләп өеп куйды. Иң ахырдан чәчәкле чиләкләрен алып болын чишмәсенә суга китте.


Ярата ул шушы ерак чишмә юлын. Бигрәк тә ялгыз барган чагында. Күңелендә нинди генә хыяллар тумый да, кайларда гына йөрми, кемнәр генә булып бетми ул. Шундый чакта Наҗия мавыгып маҗаралы китап укыган кебек була. Күңеленә ошаган җирләрен кат-кат ачып укыгандай, бер үк күренешләрне күз алдына китереп ләззәтләнә. Ул еш кына үзен композитор итеп күрә. Гаҗәп матур бер көй уйлап чыгарган имеш. Ачык тәрәзә каршында шул көйне скрипкада уйный имеш. Өй артыннан узып китә алмаган кешеләр сихерләнеп, тыңлап торалар. Скрипка кыллары аларга язгы йомшак җилдә әкрен генә дулкынланган арыш диңгезенең серле пышылдавын китерә, кичке тын һавада сандугач сайравын, әбекәйнең көйләп мөнәҗәт* әйтүен сөйли.  Ул да булмый, чишмә юлындагы кызның шатланып көлүен ишеттерә. Йөрәкләрне чеметеп алган симфониянең* соңгы аккорды* тынгач та әле, һавадагы тургай тавышы сыман яңгыраган моңны, татлы төш күргәндәй үз-үзләрен онытып, тын гына басып торалар. Арадан берсе тәрәзә  аша Наҗиягә чәчәкләр сузгач кына, исләренә килеп, дәррәү кул чабалар.

Болын чишмәсе аны, гадәттәгечә, тын гына, тыныч кына каршы алды. Көн үзәгендә, эссе кояш астында бер көянтә суга дип, ерак  чишмәгә килүче булса да шул Наҗия кебек хыялый  җан гына булыр инде. Көянтә-чиләген куюга ул тутырып су алырга ашыкмады, яшел чирәмгә тезләнеп, тыныч, гамьсез торган су өстенә  иелде. Аннан кыска чәчле, түгәрәк йөзле, бик сөйкемле кыз карап тора иде. Исәнме, диде Наҗия аңар күз кысып, ап-ак тешләрен күрсәтеп көлеп җибәрде. Кыз да аңар күз кысты, ул да көлде. Ә үзе Наҗия аның бит уртасыннан үбеп алыйм дигәндә, көлә-көлә, вак дулкыннар арасына кереп югалды. Кайнар иреннәрен салкын судан гына ала алмады Наҗия. Тешләре камашканчы, сусыны* басылганчы, озаклап, тәмләп эчте дә эчте. Чишмәдән агып чыккан суда бит-кулларын юып кинәнде*. Бер очтан чәмчәле* чүәкләрен дә юып куясы итте. Баш очында торган кояш аны ялап алгандай, киптерә дә башлады.

Яраткан бер гадәте бар иде бу кызның. Яз җиттеме, чишмәгә килсә, тал песиләре җыеп кайта. Чәчәк вакытында бәллүр вазалары шомырт, балан чәчәге, болын чәчәкләреннән бушап тормый. Көзгә кергәч, кочагы белән өрәңгенең ут кебек кызыл, лимон кебек сары, челтәрле-челтәрле яфракларын җыя. Бүген дә су алудан бигрәк шомырт чәчәкләре алып кайту өчен килгән иде бит. Ерак та барасы түгел, тау итәген тутырып, шомырт куаклары чәчәк атып утыра. Җаның теләгәнен сайла. Чишмә янында да ялгыз шомырт агачы үсә. Ул инде бик карт агач. Чәчәкләре дә өстәге ботакларында гына. Наҗия шуларны өзәсе итте. Арырак барса, тиз генә әйләнеп кайтмаслыгын белә. Мавыгып китеп, тау башына ук менүе бар. Мәктәп турнигында күнегүләр ясап үскән җиңел гәүдәле кызга авыр эшмени. Агач башына да бик тиз менеп җитте ул. Тиен шикелле ботактан-ботакка сикерүе кыен булмады. 

Әнекәй-лә-рем лә! Менә кайда икән ул матурлык дөньясы. Левитан картиналары бер якта торсын. Табигать үзенең бар хәзинәсен бергә җыйган да, туйганчы карап сөенсен дип, бөтен матурлыгы белән кызның алдына китереп салган. Берсен дә онытмаган, бер ишен дә калдырмаган?! Күр инде тау битендәге ул агачларны?! Бер-берсенең итәгенә тотынып менгәндәй югары үрләгәннәр. Кәүсәләре күренми дә, бөдрә ябалдашлардан гына тора дип белерсең. Тау астындагы шомырт куаклары ак күбектәй күпереп торган тәлгәшләргә күмелгән. Болын ягындагы өем-өем таллардан, камышлы күлләрдән күзеңне алмалы
 түгел.  Ә инде... Мин монда барыгыздан да өлкән, бөтенегездән дә күбрәк беләм, тыңласагыз бик борынгы серләрне сөйләргә кодрәтем җитә, дигән кебек, үз дәрәҗәсен үзе белеп, картларча тыныч, салмак кына агып яткан Идел үзе бер хикәя. Шуларның барысына учлап-учлап, энҗе сипкәннәрмени. Идел өсте җем-җем итә. Агач яфракларында да, күзне чагылдырып, шаян нурлар биешә. Наҗия ни өчен менүен дә онытып, тирә-яктан күзен ала алмыйча бик озак карап торды. 
 
Кинәт әллә кайдан, ишетелер-ишетелмәс кенә, моңлы аваз килгән кебек булды. Әллә кызга гына шулай тоелды инде. Шушы хәтле матурлыктан үз күңелендә туган моңны тыңлыймы әллә ул? Алай дисәң, җыр авазы торган саен якыная бара, аның сүзләрен аерып булырлык инде. Наҗиянең яраткан җыры:

Бакчаларга тулган шомырт исе

Тәрәзәдән кергән өйләргә...

— Кара әле, бу хикәяне алдарак, 2 нче сыйныфта ук укыйсы калган. Без өйрәнгән күзәтү ноктасына ничек туры килә. Чишмәдән агып чыккан су өслегендә кыз үзен ничек күзәтә, — диде Әминә тәэсирләнеп.


— Хикәядә тасвирланган табигатьне генә  кара син, искитмәле бит, — дип сүзгә кушылды Айсылу.


Наҗия ял көнне нинди эшләр башкарган? Ни өчен ул чишмәгә баруны иң ахырга калдырган? Кыз нәрсәләр турында хыяллана?


Аның яраткан гадәтләрен сана? 

· чишмәгә суга барырга ярата;
· йорт эшләрендә булыша;

· тал песиләре җыеп кайта;

· болын чәчәкләре җыя;

· көз көне өрәңге яфраклары ташый. 

Автор табигатьнең матурлыгын нигә Наҗия күзәтүләре аша бирә?

Ничек уйлыйсың, автор табигатьтә еш буламы? Өйдә утырып кына шулай тасвирлап булыр идеме? 
Хикәяне кабат укы, чагыштыруларны тап. Айсылу 7 чагыштыру тапкан . Ә син ничәне таба алдың?

                             Кондрат Максимов. Идел көзгесендә, 1976. Х.,м.
Кондрат Максимовның “Идел көзгесендә”картинасы белән танышыгыз. Без укыган хикәя белән охшаш һәм аермалы якларын табыгыз. Ләбибә Ихсанова хикәясендәге кайсы абзац шушы картина белән туры килә.


— Әне-кәй-лә-рем-лә... дип башланган абзацны рәссам тулысы белән сурәтләгән,. Күр инде тау битендәге ул агачларны?! Бер-берсенең итәгенә тотынып менгәндәй югары үрләгәннәр. Кәүсәләре күренми дә, бөдрә ябалдашлардан гына тора дип белерсең! --дип тасвирлана хикәядә  Тик агачлар рәсемдә тау өстендә генә, мин артык аерма күрмим — диде Әнис олыларча.
· Ике әсәрдә дә Идел елгасы тын гына агып ята, аның өстенә учлап-учлап энҗе сипкән кебек!  — дип сокланды Айсылу.

Батулла

Салават күпере кайда йоклый?

— Берсекөнгә тиен баласы Тәлтинең туган көне! — диде бурсык баласы Бурлас. – Мин тиен баласы Тәлтигә буяу каләмнәре бирергә вәгъдә иттем. Өч көн эзлим инде, таба алганым юк!

— Кайгырма!- диде куян баласы Нуяк. — Тиен баласы Тәлтигә каян да булса буяу каләмнәре табарбыз. Әнә! — дип, Нуяк офыкка таба төртеп күрсәтте. 

Бурсык баласы Бурлас ул күрсәткән якка борылып караган иде, шаккаты.

— Ай-яй, матур, нәрсә ул?

· Салават күпере! — диде куян баласы Нуяк.
Салават күперенең бер башы урманга тоташкан, икенче башы иске тегермән янына елгага төшкән.

— Әйдә! — диде Нуяк. — Салават күпереннән буяулар алабыз да тиен баласы Тәлтигә бүләк итәбез!

Шуны гына көтеп торгандай, Бурлас Нуяк  артыннан томырылды. Алар бер-бер артлы Салават күпере ягына чаптылар. Чаба-чаба арып беттеләр. Ярты юлга җиткәч, ял итәргә туктадылар. Бераз сулыш алгач, тагын кузгалдылар җәнлекләр. Шулай йөгерешә торгач, алар иске тегермән янына килеп тә җиттеләр.

— Кая  Салават күпере?! — дип кычкырды бурсык баласы Бурлас.

— Чыннан да, кая китте икән ул? — диде куян баласы.

Күпме генә эзләсәләр дә, алар Салават күперен таба алмадылар. Сөмсерләре коелган Бурлас белән Нуяк кайтыр юлга борылдылар. Юлда кайтканда куян Бурласның артта калып елаганын ишетте. 

— Нигә елыйсың? Кайгырма! — диде Нуяк. — Табабыз аны, Салават күперен. Яңгыр артыннан чыга ул!

Бурсык баласы Бурлас, куянга рәхмәт әйтеп, үз өненә кереп китте.
Ләкин икенче көнне дә Салават күпере күренмәде. Яңгыр яумый да яумый.  Эссе көндә әлсерәп
 йөри торгач, алар тагын күңелсез генә өннәренә таралдылар.

— Салават күпере коры вакытта таң алдыннан чирәмгә төшеп йоклый! — диде куянның әнисе.  — Син, Салават күпере күрәсең килсә, аланга бар.

Иртән иртүк торып Нуяк Бурласны уятырга китте.

— Бурлас! Бурлас! Чык тизрәк! — дип кычкырды Нуяк.

Бурсык баласы Бурлас  өненнән атылып чыкты.

— Киттек! — диде Нуяк.

Җәнлекләр аланга таба чаптылар. Аланга килеп  карасалар, ни күзләре белән күрсеннәр, аланда үләннәргә эленеп Салават күпере йоклап ята иде.

— Матур буяуларны җыеп, тиен баласы Тәлтигә алып кайтыйк! — диде куян.

Алар кәрҗиннәрен тотып аланга чыктылар. Тәпиләре белән үләнгә кагылулары булды, матур буяулы тамчылар тәгәрәп җиргә коелдылар.

· Әрәм булды! — диде Бурлас.                                    
Күпме генә тырышмасыннар, чык тамчылары җиргә коелып юкка чыга торды. Җил чыкты да калган тамчыларны да тәгәрәтеп бетерде.

Бурсык баласы тагын елый башлады.

— Кайгырма! — диде куян баласы. — Әйдә, барын да сөйләп бирәбез Тәлтигә. Иртәгә иртән аңа Салават күперен күрсәтәбез.

Шулай иттеләр дә. Икенче көнне иртүк алар тиеннәр яши торган агач төбендә иделәр.

· Тәлти-и! - дип кычкырды Бурлас. —Тәлти-и!
Тиен баласы Тәлти оясыннан атылып чыкты.

— Кичер мине, Тәлти! —диде Бурлас. — Мин сиңа буяулар таба алмадым. Нуяк та эзләште, барыбер таба алмадык.

— Аның каравы, —диде Нуяк, – без сине Салават күпере йоклаган җиргә чакырабыз!

Бурсык баласы Бурлас, куян баласы Нуяк, тиен баласы Тәлти аланга таба киттеләр. Килеп җиттеләр җәнлекләр аланга. Тәлти, аландагы матурлыкны күреп, телдән калды. Аландагы үлән өстендә меңләгән-меңләгән сәйләннәр*, меңләгән-меңләгән энҗе-мәрҗәннәр, бихисап зөбәрҗәтләр*, асылташлар җем-җем итә. Үрмәкүч корып куйган пәрәвезләрдә дә күптин-күп, чуктин-чук бриллиантлар* тезелгән.

— Ай-һай матур! — диде тиен баласы Тәлти.

— Тәлти! — диде бурсык баласы. — Тәлти, менә без куян баласы белән икәү сиңа аландагы Салават күперен бүләк итәбез!

— Рәхмәт сезгә, дускайларым, — диде Тәлти. – Шундый матур икән бу алан.

Җәнлек балаларының аланга карап сокланганнарын баядан бирле күзәтеп торган карт керпе болай диде:

— Сокланыгыз, балалар, сокланыгыз, читтән генә карап сокланыгыз ул матурлыкка!

Җәнлекләр көн саен аланга килеп Салават күперенең йоклаганын карарга сүз куештылар.
— Күр әле, җәнлекләр дә матурлыкны ничек оста итеп күрә беләләр, — дип сокланды Әнис. 

· Әйе, нәкъ кешеләр шикелле бер-берләренә туган көнгә баралар, бүләкләр хәзерлиләр, — диде Вадим.

Аланның матурлыгын тасвирлаган юлларны тап. Салават күпере турында ниләр беләсең?
— Салават күпере – яшенле яңгырдан соң күк йөзендә барлыкка килә торган җиде төсле дуга, — диде Әмир.

— Монда яшеннең бернинди дә катнашы юк. Җәйге эссе көндә коеп яңгыр явып уза. Яңгыр туктагач, кабат ялтырап кояш күренә. Шул мизгелдә узып барган кара болыт астында салават күпере калкып чыга, — дип аңлатты Әнис Шакиров белдекле генә. — Бөгелгән дуганың тышкы ягы — кызыл, ә эчке ягы шәмәхә була.
— Без бер катлы һәм дуга рәвешендәге салават күперен генә күреп гадәтләнгән. Ә ул ике катлы да була ала. Бу вакытта кояш нурлары яңгыр тамчысында ике мәртәбә чагыла. Күккә таба берьюлы ике күпер сузыла, — диде Галия Равилевна.

— Мин укыган борынгы мифлар менә нәрсәләр сөйли, тыңлагыз әле, — диде Әминә.

Скандинавия* мифларында салават күпере дип Биврёст күперен атыйлар. Имеш, ул кешеләр (Мидгард) һәм аллалар дөньясын (Асгард) тоташтырып тора.

Борынгы Һиндстан мифларында салават күпере — яшен һәм күк күкрәү алласы Индраның җәясе. Имеш, ул җәясенә яшен укларын куя да җиргә ата.

Борынгы греклар исә салават күперен Ирида йөри торган юл дип атыйлар. Ирида аллалар һәм кешеләр арасындагы илче буларак кузаллана.

Салават күпере турында нинди әсәрләр  укыган идең? Бу әсәрләрне кемнәр язган, исеңә төшер.
Җәүдәт Дәрзаман

Бөҗәкләр белән сөйләшү

— Чикерт-чикерт Чикерткә,

Сине нәрсә сикертә?

— Синең кебек малайлар

Тотарга чамалыйлар...

Әй, Кырмыска, Кырмыска

Хәлләр нихәл тормышта?

— Тормыш анысы ярыйсы,

Тик... кай яктан карыйсы?

Кайчак урманга чыгып,

Өнемә таяк тыгып,

Малайлар туздыралар,
Ярышлар уздыралар.

Их, бер ярыш уздырсаң —

Үз өйләрен туздырсаң?!
Әй, Күбәләк, күбәләк,

Синең тормыш түгәрәк...

— Түгәрәген түгәрәк

Кебек инде, Мөбарәк...

Тормыш анысы ничава,

Тик бозылды бит һава!

Даруын да сибәләр,

Агуын да сибәләр.

Сибәләр дә сибәләр!..

Үзең нихәл, Мөбарәк?

— Минем дөнья түгәрәк!

— Аккошлар бетеп бара,

Үрдәкләр китеп бара.

Әрәмәләр, сазлыклар да 

Нишләптер бетеп бара.

Елгамны киптерәләр —

Кырга су сиптерәләр.

Тавымны да җимерәләр—

Таш, кирпеч иттерәләр,

Казылмалар эзлиләр,

Җир белән тигезлиләр...

Шулай, дустым Күбәләк,

Дөньям тигез, түгәрәк..

Чикерткә нидән зарлана? Кырмыскага тынычлап яшәргә нәрсә комачаулый? Күбәләк өчен нәрсә куркыныч? Мөбарәк үзе нәрсәләр өчен борчыла? Кешеләр табигатькә нинди зыян китерәләр. Аккошлар, үрдәкләр безнең сулыкларыбызны үз итсеннәр, әрәмәләр шаулап үссеннәр, елга-күлләр саекмасын, таулар җимерелмәсен өчен нишләргә? “ Та-бигатькә ничек ярдәм итәргә” темасына бергәләп уйланыгыз. Хикәя, шигырьләр языгыз, рәсемнәр ясагыз.
Гарәфи Хәсәнов

Аккош


Һәр тарафта тынгысыз гөрләвекләр челтери. Инде су читләре боздан арчылган. Ләкин әле яр буйларында, агач, куак төпләрендә ап-ак кар ята. Кичләрен, кояш  баер алдыннан, кар өсләре алсу төскә керә. Шул чакны күктә, биектә, алсу күл өстендә, алсу кошлар пәйда була... Озын зифа муеннары алга сузылган, кыска,  көчле аяклары — артка... Киң канатларын гаять салмак селтиләр. Алар, ерак юллар кичеп, тәмам арыганнар, хәлдән тайганнар. Син аларны кызганып куясың, камышлы күлгә төшеп бераз ял итүләрен телисең. Ләкин алар баш очыннан гына узып китәләр. Хәер, арадан бер пары, иптәшләреннән аерылып, түбәнрәк төшә түгелме соң?.. әйе,әйе!.. Димәк, бу күл — шушы пар аккошның туган төбәге, Аккош күле! Бу күлгә әнә алар, бары тик алар гына хуҗа. Башкалар шуны белеп китеп баралар икән.

Төшеп җитәрәк, аккошлар муеннарын аска бөктеләр; канатларын җилгә каршы җилпи башладылар; аякларын тырпайтып алга суздылар. Шул рәвешчә саллы
 гәүдәләренә “тормоз ясап” су көзгесенә төшеп утырдылар...

Алсу күл өстендә алсу кошлар йөзә. Күкрәкләре суга шактый тирән кергән, гәүдә-койрык ягы кыйгачланып өскә күтәрелгән, ак муеннары мәһабәт бөгелеп, зур сары томшыклары су көзгесенә үк иелгән.


Менә алар икесе ике якка аерылып китәләр дә, кинәт борылып, бер-берсенә каршы килә башлыйлар. Бераздан, бөтенләй якынлашып, томшыкка-томшык килеп терәләләр, гүя исән-имин туган якларына кайту шатлыгын уртаклашалар, үзләренчә тәбрикләшәләр. Ул да булмый, томшыкларын зәңгәр күккә сузып, көмеш быргы авазлары чыгарып кычкырырга тотыналар. Бу — аларның язгы җыры, бу— аларның туй башлап җибәрү турында аваз салулары.


Син, аларның табигатькә, гүзәллеккә мәдхия
 җырлауларына сокланып, сак кына күл читенә якынлашасың. Ә алар игътибар да итми. Ләкин ул беренче карашка гына шулай тоела. Әгәр дә син әрсезләнеп китеп бу тирәдә артык буталсаң, еш килеп тавышланып йөрсәң, аккошлардан җилләр исәчәк. Бу күлгә хәтта алдагы елларда да әйләнеп кайтмаячаклар
Аккош күле! Кайда гына юк андый исемдәге күлләр?! Ләкин хәзер күбесенең исеме бар, җисеме юк. Аларны әрсез бәндәләр биздергән, шуңа күрә аккошлар безнең якларда бик аз калган.

Сез шуны һәрчак исегездә тотыгыз: аккошлар — сак кошлар. Алар тынычлык, саф һава, көмештәй саф су яраталар.

— Аккош борынгы заманнардан бирле матурлык, сафлык, горурлык һәм нәфислек символы булып йөри. Ул — бакча һәм паркларга, сулыкларга ямь бирүче. Әлеге мәһабәт кош суда җиңел һәм тавышсыз йөзә. Аккош узган урында су, яктырып, перламутр* төсенә керп калган шикелле. Аның судагы һәр хәрәкәте кабатланмас нәфислек тудыра.— дип сөйли башлады Галия Равилевна. 

— Аккошлар, яз көне җылы яклардан кайткач, ояларын кеше керә алмаслык аулак күлләрдәге куе камышлар арасына ясыйлар. Алар зур һәм көчле кошлар,— диде Вадим.
— Аккош беркайчан да сайрамый. Алар кыйгаклыйлар яки ысылдыйлар,— диде Айсылу .

· Көчле булса да,

Мохтаҗ яклауга.

Их, аккошларны 

Ничек сакларга?! — диде Әминә хисләнеп.

Шигырьдән аккошларның су өстенә төшүен тасвирлаган юлларны тап Син яшәгән төбәккә аккошлар кайтамы? Алар яшәгән сулыклар ничек атала?

Ни өчен бар табигать алсу төстә? 

                    Кайгыртучан ана (фото)
Рәсем белән әсәр арасында охшашлык бармы? Аермасы нәрсәдә? Текст сүзләре белән рәсемдәге аккошларны тасвирла. Син әткә һәм әнкә аккошларны аера алдыңмы? Фикереңне дәлиллә.Фотодагы табигатьне сурәтлә. Бәбкәнең үзен генә рамкалап кара, ул кайсы кош бәбкәсенә охшаган. Рәсемдә тагын нинди кош бар? Аны да рамка эченә алып кара. Бу кош турында ниләр сөйли аласың?

Роберт Миңнуллин 
Атказанган сандугач

Ул сандугач — дус сандугач!

Көн дә бездә кунакта.

Минем өчен җырлар җырлый

Бакчабызда — куакта.

Сайрагач ул матур итеп,

Бик күңелле миңа да. 

“Атказанган сандугач” дип

Исем бирдем мин аңа.

Аның ничек сайраганын

Тыңлатыр идем сезгә.

Сез үзегез дә ышаныр

Идегез минем сүзгә.

Ләкин җырчы сандугачым

Өйдә түгел — ул әле

Җылы якка гастрольләргә*
Китеп барды шул әле!
—
Сандугач — күренми торган кош. Сандугач сайравын ишеткәнең бармы, дип сорасаң, һәркем әйе, бар дияр. Ә җырчының үзен күргәнең бармы дисәң, кем генә әйе, дип җавап бирер икән? Сандугач безнең якларда сирәк кош түгел, кешеләргә якын парк, бакчаларда яши. Чыпчыктан бераз гына эрерәк, куаклар арасында бер күренеп, бер югалып очып йөргән бу соргылт төссез кошка без игътибар да итмибез. Сандугач — бик сак кош. Ул җылы яклардан май аенда кайта. Аның сайравын да май аенда гына ишетергә мөмкин. Июнь урталарында бала чыгаргач сандугач концертлары тынып кала, — дип аңлатты Галия Равилевна.
— Сандугачлар, кешеләр кебек, җырларга озак өйрәнәләр. Бары тик өченче елда гына алар данлыклы җырчыларга әйләнәләр икән. Анда да барысы да түгел. Иң мөһиме — яшь сандугачларга картларын тыңларга кирәк. Карт сандугачлар күп булган урыннарны сандугачлар консерваториясе* дип атарга мөмкин, — дип сүзгә кушылды Әнис Шакиров.
· Каян шуның кадәр мәгълүмат синдә? — дип сорады Әмир.

· Укырга кирәк, энекәш, укырга, — диде Әнис серле елмаеп.

· Сандугачлар консерваториясе  безнең әрәмәлектә инде алайса, әйдәгез тыңлыйбыз.

Сыйныф бүлмәсе сандугач сайравына күмелде.

 “Кошлар тавышы” сериясеннән сандугач җыры.

6.Җирдә кеше булу өчен, кеше күпме юллар үтә!

Рисунок: Мальчик играет в саду, копает землю лопатой, и находит маленького человечка, «упрямца»

Роза Хафизова

Кирлемән (өзекләрдә)
Беренче очрашу
Салих ян бакчада комга чокыр казып уйный иде. Көрәге ниндидер каты әйбергә тиеп китте. Салих комны тиз-тиз казырга кереште. Чокыр шактый зур булды, ә бая көрәге тигән каты әйбер юк та юк. Малай аптырап калды. Шулчак: “Мин монда!” — дигән тавыш ишетелде. Салих як-ягына каранды — берни юк. “Мин монда!”— диде тагын нәзек тавыш. Ни күзе белән күрсен! Ком өстендә нәни генә малай басып тора. Аның күзләре берсе бер якка, икенчесе икенче якка караган. Бер кулы озын, берсе кыска. Колаклары да, чәче дә юк — башы тап-такыр.
Салих үрелеп малайны кулына алырга теләде. Ә тегесе пружина таккан кебек үрле-кырлы сикерде дә читкә үк барып төште. Салих аның артыннан йөгерде.
· Тукта, кая барасың? Мин сине казып чыгардым.

· Чыгарсаң да туктамыйм, — диде кечкенә малай.

· Алайса, туктама, бик кирәгең бар иде.

· Туктыйм.

Малай шунда ук туктап калды. Салих аның янына килде.

· Кем малае син? — дип сорады ул малайдан.

· Беркемнеке дә түгел. Мин — Кирлемән!

· Кайдан килдең син?

· Беркайдан да килмәдем. Мин — Кирлемән!

· Һи, мондый киребеткән малай белән сөйләшеп торырга әле! — Салих кулын селтәп читкә китте.  Кирлемән шундук аңа иярде.

· Минем белән дуслашсаң бер сүз әйтәм, — диде Кирлемән, — дуслашасыңмы?

· Дуслашам, әйт.

· Мин маңгае белән җиде кат таш стенаны җимерә торган Киребеткәннең онык-онык-оныгы. Белдеңме?

· Белдем, — диде Салих. — Әйтәсе сүзең шул гынамы? 

Кирлемән шаркылдап көлде.

— Һи җүләр, сүзмени бу?! Сиңа ни  кушсалар, шуңа кирелән. Ул сүзне шул чагында гына аңлыйсың. Хикмәтле ул.

Салихның хикмәтле сүзне бик ишетәсе килде.Әмма тирә-юньдә беркем дә юк иде, аңа беркем берни кушмады. Ул тиз генә өйгә кереп китте.

· Идәнне таптыйсың, аягыңны сал! — диде әнисе.

· Салмыйм, — диде Салих киреләнеп һәм кесәсендә нидер кыймылдавын тойды. Кулын кесәсенә тыкса, — шаккатты. Кесәсендә, аяклары-куллары белән тыпырчына-тыпырчына көлеп, Кирлемән ята иде.

· Нәрсә бар анда кесәңдә? — дип сорады әнисе.

· Кирлемән, — диде Салих.

Әнисе аптырап улы янына килде дә кулын аның кесәсенә тыкты.

— Берни дә юк ич, — диде ул, аптырап, — нигә юкны сөйлисең, ниткән Кирлемән ди ул?! 

Салих кулын яңадан кесәсенә тыкты. Үзе дә аптырады.

· Хәзер генә шушында иде Кирлемән, — диде шыңшый-шыңшый.

· Бернинди дә Кирлемән юк, бар чишен дә кулларыңны ю, — диде әнисе.

Салих әнисе кушканны үтәргә теләгән иде, култык астында нидер кыймылдады.

· Тыңлама, тыңлама, — дип пышылдады Кирлемән. 
Салих шундук киреләнә башлады.

· Юмыйм, чишенмим, — диде.

Әнисе аптырап китте. Улының беркайчан да мондый тыңлаусыз булганы юк иде.

— Ничек инде чишенмисең? — дип сорады әнисе. — Кем өйрәтә сине әниеңне тыңламаска?

· Чишенмим, бетте-китте, — диде Салих, турсаеп, — беркем өйрәтми, Кирлемән өйрәтә.

Әнисе аның карышуына карамады, тиз генә аякларын салдырды, кулларын юды,. Салих кире кәҗә бәтие кебек киреләнде, әнисе белән тарткалашты. Әнисенең чын-чынлап ачуы чыкты.

· Бар, алай тыңламасаң, ашама да, эчмә дә, теләсәң нишлә, — диде.

· Ашыйм да, эчәм дә, берни эшләмим, — диде Салих.

Әнисе өстәлгә ашамлыклар куйды.

· Аша, — диде.

· Ашамыйм, — диде Салих, киреләнеп.

Әнисе тәмам аптырады.

· Ни булды соң сиңа? Ниткән кирелек ул? Кирлемәнне очраттыңмы әллә? — диде әнисе пошынып.

Салих җавап бирмәде. Шулчак әтисе кайтып керде.

· Кара әнә малаеңны, — диде әнисе аңа. — ни кушсаң, шуны тыңламый. Кирлемән өйрәтә, ди.

Әнисе кухня ягына ук чыгып китте.

· Я, ник алай киреләнәсең әниеңә? — дип сорады әтисе Салихтан.

· Кирлемән куша.

· Һе, Кирлемән дисең инде. Ә син Кирлемәннең нинди малайлар белән дуслашуын беләсеңме соң? — диде әтисе.

· Белмим.

· Шул-шул. Ул үзенә иптәшкә иң җебегән малайларны сайлый. Без бәләкәй чакта ук,  әллә кайчан бар иде инде ул Кирлемән. Киреләнүдән башка аның кулыннан бер эш тә килми. Шуңа киреләнә дә ул. Син җебегәнмени?

· Юк. Ул миңа бер хикмәтле сүз әйтәм диде.

· Һәм аның хикмәтле сүзе — кирелән дигән сүз инде. Ярар, алайса, бик яхшы. — әтисе өстен алыштырды.

· Әнисе, мин өчебезгә дә ипподромга* атлар узышын карарга билет алып кайткан идем. Ахры икәү генә китәрбез. Улыбыз Кирлемән белән дуслашкан икән бит, — диде.

· Мин дә барам! — дип кәҗәләнеп кычкырды Салих. Әмма әтисе белән әнисе аның сүзенә колак та салмадылар.
· Кирлемән белән дуслашудан кайчан туктыйсың, шунда барырсың, — диде әтисе өйдән чыгып киткәндә.

Салих үксеп-үксеп елады. Аның бик тә ат узышын карарга барасы килгән иде. Бик ачуы чыкты Кирлемәнгә. Үз яныннан куып җибәрергә дип кулын кесәсенә тыкты, култык асларыннан эзләде. Таба алмады.

Салихның елаганын ишетүгә, Кирлемән шатлыгыннан мәтәлчек ата-ата ачык тәрәзәдән урамга сикерде. Хәзер аңа Салих белән дуслашуы кызык түгел иде инде. Чөнки Кирлемән аның җебегән, елак малай икәнен күрде. Кирлемәнгә андый дус кирәкми иде.

Салих нинди хәлгә очрый: ул нәрсә таба? Бу кирәкле предметмы?

Ни өчен Кирлемән нәкъ менә Салихка очрый?

Кирлемән Салихны күңелсез хәлләрдән саклап каламы?

Син Салихны җәллисеңме? Ә бәлки ул үзенең кирелеге аркасында җәза алгандыр?
— Әти-әниләре Салихны үзләре белән алса да була иде инде. Бигрәк кырыс бу өлкәннәр, — диде Әмир. 
— Икенче киреләнмәскә сабак булыр. Хәтерлисеңме, син киреләнгән аркасында без дә циркка бармый калган идек, — дип искә алды Әминә.
Ә синең белән шундый хәлләр булганы бармы?
Үтәлмәгән вәгъдә.

Кирлемән тузанлы юлдан сызгырына-сызгырына китеп барды. Аның күңеле бик шат иде. Чөнки ул яңадан дөньяда! Аңа бик озак җир астында ятарга туры килде. Әле Салихның әтисе малай чакта ук күмелгән иде ул җиргә. Кирлемән бик озак аның белән дуслашырга теләп карады. Әмма Салихның әтисе бирешмәде, үзе тирәсендәге дус малайлар белән бергәләп Кирлемәнне җиргә күмде. Озак көтте Кирлемән. Ниһаять, теләгенә иреште. Ул гына да түгел, чыгу белән Салихны кирелеккә өйрәтте. Әтисә эшне бозмаса, күбрәк тә өйрәткән булыр иде...

Чү! Җыр тавышы ишетелә түгелме...

Кирлемән колагын салып тыңлап торды. Җыр зәңгәр кәрнизле* йорттан ишетелә иде. Кирлемән тиз генә ачык тәрәзәдән сикерде. Анда бер малай ниндидер курчаклар ясап маташа иде.
· Кем син? Кайдан килдең? — дип аңа таба үрелде малай.

· Беркем дә түгел.

· Ничек инде “беркем түгел”. Мин, мәсәлән, Сәгыйть, мәктәпнең курчак театры өчен курчаклар ясыйм. Син курчак театрының нәрсә икәнен беләсеңме?

· Беләм, — диде Кирлемән, ә үзе берни белми иде, — мин бөтен нәрсәне беләм. Мин — Кирлемән!
· Һе, Кирлемәнмени соң син? — диде малай. — Безнең курчаклар урынында сәхнәдә син генә уйнасаң, ну шәп буласы икән.

Сәгыйть зур малай иде. Аны кирелеккә өйрәтеп булмаслыгын Кирлемән шундук төшенеп алды. Шуңа күрә хәйләгә кереште.Ул:
· Уйныйм күрсәт,— дип аның янына килде. 

· Молодец! — диде Сәгыйть. — Без хәзер “Сүз бирдеңме — үтә!” дигән спектакль куябыз. Шунда бер курчак урынына син уйнарсың.

· Кайсы курчак урынына?

Сәгыйть төп рольне башкаручы курчакны сайлап алды. Курчак Кирлемәнгә бик ошады. Шулай да ул сер бирмәде.

· Юк уйнамыйм.

· Ник уйнамыйсың?

· Ул курчакны ватсаң уйныйм, — диде Кирлемән һәм утлы дуга ясап бер урында бөтерелде, мәтәлчек атып күрсәтте.

· Ярар, сүтеп ташлыйм курчакны, только син сүзеңдә торырсың яме, — диде Сәгыйть, һәм курчагын ботарлап Кирлемән кушуы буенча чүп чиләгенә илтеп салды. 

Ул Кирлемәнне башка курчаклар белән бергә сумкасына салды да мәктәпкә китте. Алар килгәндә, зал балалар белән тулган иде. Сәгыйть иптәшләренә сюрприз ясыйм дип мактанып торган арада Кирлемән күренмичә генә сәхнәгә чыгасы курчакларның муеннарын борып йөрде. Сәхнәгә чыгуга кайсы курчакның кулы өзелде, кайсының башы тәгәрәп төште. Кирлемәннең дә сәхнәгә чыгар чагы җитте. Әмма ул беркайда да юк иде.  

Аңа нәрсә? Спектакльнең өзелүен күрүгә, ул шыпырт кына залдан чыкты да үзенә яңа дуслар эзләргә юнәлде

Кирлемән Сәгыйтькә ничек булышырга вәгъдә бирә? Ул үзенең сүзендә торамы? Спектакльнең өзелүен күргәч ул нигә шатлана? Ничек уйлыйсың, Кирлемәннең сәяхәте шушының белән генә бетәрме? 
— Кирлемән сәяхәт итәчәк әле, чөнки җир шарында Кирлемән шикелле кире балалар җитәрлек,—  диде Әминә бераз уйланып торганнан соң
— Сезнең арада  Кирлемән белән дуслашкан балалар юкмы? — дип сорады Галия Равилевна.  
· Юк, без андый түгел! — дип кырт кисте Әмир.  

Ә син ничек җавап бирер идең?
Бу әкият-хикәянең дәвамын, Кирлемәннең сәяхәтенең ахыры ни белән бетүен беләсең килсә, дәреслек-хрестоматиядән тагын бер өзеген эзләп табып укы. Тулы хикәя белән танышу өчен китапханәдән Роза Хафизованың “Кирлемән”  китабын ал. 

Ркаил Зәйдулла
Алтын койрыклы төлке
Бишек түшәмнең нәкъ уртасына эленгән кебек иде. Мин йодрыгым белән күземне удым. Бишек алагаем зур булып күренде. Бөтен өйне тутырып тора иде ул. Мин колакларымны томаладым. Ләкин бишектәге энемнең әче тавышы, бар​маклар арасыннан саркып, барыбер башымны дөбердәтә бирде. Күрше Фәрит, мине уенга чакырганда, капканы шулай дөбердәтә.
Әнә тагын килеп җиткән әле. Урамга чакыра. Урамда рәхәт. Яңа гына яңгыр явып узды. Юлдагы тәгәрмәч эзеннән гөрләвекләр йөгерешә. Малайлар, шул гөрләвекләрне ерып, диңгез ясап уйныйлар. Кызлар ясаган кәгазь кораблар дул​кыннан дулкынга күчә-күчә каядыр ашыга.
Энемнең, ниһаять, тавышы тынды. Мыш-мыш килеп йоклап китте энем. Мин дә, атылган уктай*, ишеккә таба очтым.
Малайлар, кызлар Фәритләр турына җыелган иде. Арада бер кызый башка​лардан аерылып тора. Чәчендә зәңгәр күбәләк тирбәлә, ак күлмәгендә кызыл алмалар тупырдаша. Аягына кыз ап-ак туфли кигән. Мин, аны күргәч, нигәдер уңайсызланып, игътибар белән үземнең бирчәйгән* аякларыма карап алдым. Нәрсәдер әйтергә теләгәндәй, баш бармакларым кыймылдап куйды.
-
Безгә кунак кызы кайтты! - дип кычкырды Фәрит һәм миңа бик тә, бик тә
кызганып карап алды.
Хәер, башка малайларга да кунак кызы кайтмаган иде, ахрысы, әнә Нәби кинәт кенә башын артка чөйде, күзләрен уйнатты һәм кесәсеннән кара төстәге бер нәмәрсәкәй тартып чыгарды.
· Магнит... - диде ул серле генә. - Тимерне ун метрдан үзенә сөйрәп ала.

· Ә минем энем бар! - Мин горурланып дусларыма күз йөртеп чыктым.

· Минем дә, - диде Нәби.

· Минем сеңлем менә-ә шуның кадәр. - Фәрит ике кулын ике якка җәеп
күрсәтте. - Җитмәсә әле, кунак кызы да кайтты.

Минем түзалмаслык
 булып күзем әчетә башлады. Кунак кызы нигә безгә кайтмаган икән? Әллә кунак кызы берәү генә буламы?
-
Минем энекәшне алтын койрыклы төлке китереп бирде. Вәт! - дидем
мин. - Төнлә, сез йоклаганда...
Малайлар эчләрен тотып көлде, кызлар җимгә кунган чыпчыклар кебек чыркылдашты. Тик кунак кызы гына соры күзләрен зур итеп ачып миңа текәлгән иде.
- Алдашырга ярамый, - диде ул. - Бәбиләрне бүлнистә
 табалар.- Аннары тагын сынап миңа карады. - Әллә шуны да белмисеңме?
Шул вакыт ертык болыт иренеп кенә кояшны каплады. Вак кына яңгыр сибәли башлады. Авыл капкасы янында ат пошкырган тавыш ишетелде. Бераз​дан ул үзе дә күренде. Арбада иске мылтыгын кочаклап сунарчы
 Әләү абый утырган иде. Малайлар кунак кызын да онытып аңа таба йөгерделәр. Мин генә каккан казык кебек* урынымда басып калдым: Әләү абый янәшәсендә сузылып кызгылт төлке ята иде... Авызы тирәсеннән нәзек кенә сузылып, арбадагы печәнгә мүк җиләгенең суы агып төшкән...
Әләү абый сүгенеп дилбегәне тартты, бер күзе сукыр ат гөрләвек ерып алга атлады. Арбадан төлкенең калын койрыгы салынган иде. Тик ул нигәдер бүген алтынга охшамаган, ә пычракка буялып шәбәргән һәм, белдекле кунак кызы янында басып торган минем кебек, көз ягыннан искән чәнечкеле салкынча җилдән ара-тирә дерелдәп ала иде.
Хикәя кем авызыннан сөйләнә? Малай энесе тууга шатмы? Ул аны нәрсә китергән дип уйлый. Шушы урынны табып укы. Дөреслекне малайга кем аңлата? 

Хикәядә контраст бармы? Син бу урыннарны таба алдыңмы? 

— Кунак кызы дөрес әйтә, балаларны чынлап та шифаханәдән алып кайталар, — диде Әминә белдекле генә.

— Малай да алдамый, димәк аңа шулай аңлатканнар, нигә яшерә икән дөреслекне бу өлкәннәр! — дип сүзгә кушылды Айсылу. — Малай кунак кызы алдында бигрәк кыен хәлдә калган бит.

Ә син малайга ничек аңлатыр идең?
Җәвад Тәрҗеманов
Шуктуган

Кояш чыкты, җир йөзен җылытты. Урманнарда, яшел аланнарда чәчәкләр. ал, кызыл, сары, зәңгәр керфекләрен ачып, кояшка елмайдылар. Әнә эшчән бал корты да чәчәктән чәчәккә кунып, без-з-з дия-дия, татлы ширбәт* җыя. Төрле бизәкле күбәләкләр иртәнге саф һавада очып-мәтәлеп уйныйлар. Җитез тиен, ботактан ботакка сикереп чикләвек эзли. Куак артында, куян сагалап, хәйләкәр төлке посып утыра. Куе булып кура үскән чытырманлыкта кәкре тәпиле йөнтәс аю җиләк ашап йөри.
Күл буенда тамыр җәйгән биек наратта карт тукран — Тук-Тук бабай йокысыннан уянды. Аның томшыгы без кебек үткен. Нарат кәүсәсендәге тишектә  ул үзенә уңайлы оя корган. Җәен-кышын шунда яши.

Тук-Тук бабай урмандагы агачларны дәвалый. Үзенең без томшыгы белән агач кайрысын тишә дә аннан корткыч бөҗәкләрне чүпли.

Тук-тук бабай белән бергә аның Шуктуган исемле оныгы да яши.

Һәр көн иртән, кояш күтәрелеп, ярканатлар йокыга талдымы, Тук-Тук бабай эшкә тотына: агачларны тукылдатып карый, алай-болай авырып китмәгәннәрме, кайры асларына корт төшмәгәнме, ботакларын зарарлы бөҗәкләр кимермиме дип тикшерә.
Урманда агачлар бихисап күп, шуңа күрә Тук-Тук бабай иртәдән кичкә кадәр ал-ял белми эшли, ә оныгы Шуктуган көне буе уйный, шаяра: ботактан ботакка оча, күбәләкләр куа, кечкенә кәлтәләрне куркыта. Шулай уйный-сикерә торгач бик эсселәнеп китсә, күлгә төшеп су коена. Карыны ачса, тизрәк оясына ашыга. Ә анда барысы да әзер: Тук-тук бабасы аңа татлы җиләкләр. симез-симез бөҗәкләр әзерләп куйган була.

Әмма көннәрдән бер көнне Тук-Тук бабай оясына бик борчылып, хафаланып кайтты.

— Эшләр харап, улым. Урманга кара болыт булып төрле корткычлар ябырылды, — диде ул оныгына. — Бер ялгызым гына аларны чүпләп өлгерә алмам. Әйдә, бергәләп барыйк, юкса урманыбыз бөтенләй һәлак булыр.

— Сөйләмә юкны, бабакай! — диде Шуктуган, гаҗәпсенеп. — Ничек инде шул вак-төяк бөҗәкләр бөтен урманны һәлак итә алсын!

Ләкин ул бабасы белән бәхәсләшеп тормады, бергәләп урманны коткарырга, юкә, каеннарны, чыршы, наратларны дәваларга очты.
Менә алар бер карт юкәгә барып кундылар. Шуктуган ботакка җайлап утырды да, койрыгын агач кәүсәсенә терәп. тотынды тукылдатырга! Тук-тук! Тук-тук! Бөтен урман яңгырап торды, тирә-якка вак-вак йомычкалар, кайры кисәкләре чәчрәде.

· Менә ичмаса минем оныгым! Менә ичмаса минем Шуктуганым! — дип оныгын мактады Тук-Тук бабасы.

Ләкин күп тә үтмәде, Шуктуган эштән туйды.
· Бүтән эшлисем килми, арыдым! — дип зарланды ул бабасына. —Томшыгым да авырта, муеным да сызлый. Су коенасым килә, җибәр инде мине, бабакай!

· Ярый алайса, бар! — дип баш какты Тук-Тук ба​бай. — Тик озак йөрисе булма, тиз генә коен да әйләнеп кайт. Караңгы төшкәнче бу хәшәрәтләрне чүпләп бетерер​гә кирәк.

Шуктуган моңа бик куанды, бөтен ару-талуларын онытып, бер чуар күбәләк артыннан куып китте. Шулай итеп, ул бик озак шаярып йөрде, һәм тора-бара чыннан да арыды. Җитмәсә карыны да ачты. Ниһаять, Шуктуган үзенең оясына әйләнеп кайтты. Анда ул кичәдән калган берничә кипкән җиләк белән тамак ялгады да күлгә тө​шеп су коенды. Аннары, оясына кереп, тәмле йокыга талды. 

Аны Тук-Тук бабасы кайтып уятты:
· Әй, улым, улым, нишләп минем янга әйләнеп кил​мәдең?! — диде ул аңа үпкәләп. — Мин көне буе ялгызым тир түктем, тик барыбер кортларны юк итә алмадым. Әйдә тизрәк, бөтенләй караңгы төшкәнче эшне бетерик.

· Тагын   кайры   каезларгамы?! — дип   шыңшыды Шуктуган. — Алай   интеккәнче,   ярканат   янына   барам мин. Ул мине, томшык авырттырмый-нитми генә, бөҗәк​ләр тотарга өйрәтер. Күрерсең менә, очып барган уңайга гына мин аларның йөзесен, меңесен эләктерермен.

Бабасы бер сүз дә дәшмәде. Шуктуган ярканатлар яши торган ташландык йорт янына барды да, бер куакка яшеренеп көтә башлады. 

Менә караңгы төште, черек төпләрдә тычкан утлары кабынды. Мәче башлы ябалак ауга чыкты. Үзенең яры канатларын тавыш-тынсыз гына җилпеп, алан өстеннән ярканат очып узды. Күзгә төртсәң күренмәслек караңгы булса да, һичбер агачка бәрелмәде. Аның май коңгызла​рын искиткеч оста аулавын күреп, Шуктуган гаҗәпкә калды?
· Ярканат абзый, мине дә шулай караңгыда бөҗәк тотарга өйрәтче! — дип үтенде ул аннан.

— Әйдә, сынап карыйк, — диде ярканат. — Тик менә синең бу озын томшыгың андый эшкә  ярар  микән? Бу томшыгың белән сиңа бөҗәкләрне кайры астыннан ка​зып алу уңайлырак. Аннары синең минеке ише колакла​рың да юк бит.
· Ә нигә кирәк андый колаклар? — дип сорады Шуктуган.

— Ничек инде нигә?! —дип гаҗәпләнде ярканат. — Мин менә урман эченнән очып барганда әкрен генә чыелдыйм. Тавышым үземнән алда оча, агач-фәлән яки берәр бөҗөк-коңгызга барып бәрелә дә кире үземә әйләнеп кай​та. Минем колакларым аны шунда ук тотып ала. Бөҗәк булса, кабып йотам. Агач булса, әйләнеп узам...
«Ярый, мин дә сынап карыйм әле», — дип уйлап куйды Шуктуган. Һәм шунда ук һавага күтәрелеп, бар кө​ченә чәрелдәп җибәрде. Тыңлап карый, әмма һичбер та​выш ишетелми. Шунда ул дөм караңгыда утырган бер чыршы башына килеп бәрелде дә җиргә егылып төште.
Таң беленә башлады. Тәмам ачыккан, йончыган Шук​туган үзенең оясына кайтырга булды.
Оча бу шулай түбәнтен генә, күрә: бер сазлык янын​да әрекмән яфрагы астында гөберле бака посып утыра. Кымшанмый да, селкенми дә. Аның яныннан гына бер кырмыска узып бара. Шунда баканың авызыннан ялт итеп озын теле сузылып чыкты да кырмысканы эләктереп тә алды. Аннан соң шулай ук ансат кына бер симез суал​чанны кабып йотты. Йотты да тагын сагалап утыра баш​лады.
«Тукта, мин дә шушы бака кебек булдыра алмам ми​кән?» — дип уйлап алды Шуктуган.
Карый: гөмбә эшләпәсеннән бер әкәм-төкәм үрмәләп килә. Шуктуган аны теле белән эләктереп алырга омтыл​са да, өлгерә алмады. Әкәм-төкәм шунда ук үзенең кабыр​чыгы эченә кереп качты. Гаҗәп, ничек итеп җәһәт кенә тота икән аларны гөберле бака?!
— Минем телем синеке кебек кыска түгел шул, — дип аңлатты бака. —  Менә күр: ул шундый озын, җитез һәм ябышкак. Бер генә чебен-черки дә, бер генә бөҗәк тә аннан ычкына алмый.
Биредә дә тамак ялгар әмәл таба алмагач, Шуктуган ары китте.
Караса, ни күрсен: аландагы сазлыкта урман шөл​дие — вальдшнеп йөри. Шөлди үзенең озын томшыгын сазламыкка батыра да бераз тын тора, аннары тиз арада җир астыннан симез-симез кортлар сөйрәп чыгара.
«Булды бу болай булгач! — дип уйлый Шуктуган.— Озынлыгы белән минем томшык та аныкыннан калыш​мый. Шулай булгач, ник әле миңа да аның кебек җиңел генә эш итмәскә!»
Шуктуган шөлдидән ерак түгел генә бер түмгәккә барып кунды да томшыгын сазга батырды. Ләкин күпме генә шулай утырса да, һичбер нәрсә эләктерә алмады, томшыгын гына саз балчыгына буяп бетерде.
· Әйт әле, зинһар! — дип ялынды ул шөлдигә. — Ни​чек итеп син җир астыннан азык табасың? Юкса, минем дә томшыгым озын, ә сыңар бөҗәк тә тота алмыйм.

— Һе-әй, энем! — диде шөлди. — Минем бу томшы​гым җир астында кайда нинди корт, нинди суалчан кыймылдаганын да сизә, ә синеке озын булса да андый сиз​гер түгел. Шуңар күрә дә тота алмыйсың...
«Юк, булмый икән болай, — дигән фикергә килде Шуктуган. — Минем томшыгым җиргә яшеренеп яткан кортларны сизә белми. Колагым, ярканатныкы кебек, та​вышны да тота алмый. Телем гөберле баканыкы кебек җитез түгел. Иң яхшысы, миңа агач кайрысы астындагы бөҗәкләрне чүпләргә кирәк. Юкса, болай йөреп, ачка үлү​ең ихтимал!»
Менә ул үзенең туган оясына кайтып та җитте. Тик ни булган соң әле бу урманга?.. Агачларның яфраклары саргайган, хәлсезләнеп-бөтәрләнеп беткән. Каеннар шәп-шәрә, кошлар сайравы ишетелми. Һәркайда тынлык, үле тынлык.
Шуктуган акыра-бакыра бабасын эзли башлады, әм​ма һичкем җавап бирмәде. Ниһаять, аның тавышын бер керпе ишетте.
· Әй, нәрсәгә шул тикле акырасың? — дип сорады ул Шуктуганнан.

· Кайда минем бабакаем? Кая китеп югалды бөтен киек-җанварлар? — диде Шуктуган, еларга җитешеп.

—Безнең урманны корткыч бөҗәкләр басып алды, — дип җавап бирде керпе. — Алар агач яфракларын ашап бетерделәр.  Җәнлекләргә  тукланырга  азык,  сыенырга куак калмады, шуңа күрә алар бу урманны ташлап киттеләр. Синең бабаң барча кошларны җыярга, шулар белән бергә хәшәрәтләрне юк итәргә китте. Ә син, Шуктуган, кай​да булдың шул заман?
Шуктуган җавап кайтармады, керпе яныннан китү ягын карады. Шунда күрә бу: күл ягыннан Тук-Тук баба​сы очып килә. Ә аңа хисапсыз күп урман кошлары — песнәкләр, кызылтүшләр, миләш чыпчыклары, кәккүкләр ияргән.
Үле урманга шунда ук җан керде. Тукраннар кайры каезларга, корткыч хәшәрәтләрне чүпләргә керештеләр. Песнәкләр яфрак асларына поскан зарарлы бөҗәкләрне пыран-заран китерделәр, миләш чыпчыклары җиләк-җимешне тишеп кергән явыз кортларны сөйрәп-сөйрәп чыгар​дылар, кызылтүшләр һәм карлыгачлар һавада очып йөр​гән корткыч күбәләкләрне юк иттеләр.
Тук-Тук бабасы Шуктуганны күреп алды.
— Әйдә, улым, тизрәк, кил минем яныма. Урманны коткарырга булыш! — дип кычкырды ул аңа.
Менә Шуктуган бабасы янәшәсенә, нарат ботагына барып кунды. Тырнаклары белән кайрыга ябышты, кой​рыгын агач кәүсәсенә терәде. Кайры астыннан бер корт​ны, аннары икенчесен, өченчесен чокып чыгарды...
Шулай итеп, кошлар көне буе тир түгеп эшләделәр. Кичкә кадәр урманда бер корткыч та, бер хәшәрәт тә кал​мады.
Ә иртәгесен үле урман яңадан шаулап-гөрләп яши башлады. Җиләс җил ак каеннарның, усакларның яфрак​ларын лепердәтеп уйнады. Шаян күбәләкләр чәчәктән чә​чәккә кундылар. Куян балалары яшел үлән арасында мәтәлчек атыштылар. Йөнтәс аю, кызы белән малаен ияр​теп, күлгә су коенырга килде. Керпе үзенең нәниләрен сыйлар өчен йөгерә-йөгерә гөмбә җыйды, ап-ак сабаклы гөмбәләрне, үткер чәнечкеләренә кадап, оясына ташыды.
— Менә шулай, улым! — диде Тук-Тук бабасы Шуктуганга.— Син хәзер зур инде. Үзең азык таба аласың, агачларны да үзең дәвалый беләсең. Хәзер без синең белән бергәләп корткычларга каршы көрәшербез, урманыбызны сакларбыз.
Тук-Тук бабай һәм аның оныгы Шуктуган яшәгән урманны тасвирла.
Нәни Шуктуган көннәрен ничек үткәрә? Шул урынны сайлап укы.

Шуктуган бабасына ничек булыша? Ул күпме вакыт эшли ала? Нәрсәләр шикелле тукланырга уйлый, ни өчен?

· Шуктуган бабасы әзерләгәнне ашап, күңел ачып кына яшәргә ияләнгән. Ялкау ул. — диде Әмир ачуланып. 

· Юк, Шуктуган кечкенә әле, ул агач кортларын чүпләп карый, ләкин аның көче җитми, — дип тукран баласын яклашты Айсылу.
· Урманны коткару өчен барлык кошлар да булыша, тик тукраннарга эш авыррак. Алар башта кайрыны тишәргә, аннан соң кортны тартып алырга тиеш,— диде Әнис.

Тукраннар турында сез ниләр беләсез? Балалар фикере белән килешәсезме?
· Тукран агачтагы корткыч бөҗәкләрне юк итә, агачның гомерен саклый. Шуңа күрә аны “урман докторы” дип йөртәләр. Каты койрыгы белән агач кәүсәсенәтерәлеп, аңа көчле тырнаклары белән ябыша. Аннары, томшыгы белән агачны тукылдатып бөҗәкне таба һәм теле белән эләктереп ала да ашый. Шулай итеп үзе дә туклана, урмандагы агачларга да зур файда китерә, — дип сөйләде Рәшит белдекле генә.

Аңа табигать сөюче Әнис кушылып китте: — Безнең якларда тукранның өч төре яши: яшел тукран, өч бармаклы тукран, чуар тукран. Иң күп очрый торганы зур чуар тукран. Алар барысы да агач куышында яши. Иң кызыгы тукраннар бер-берләрен томшыклары белән агачка тукылдаткан тавышларыннан таныйлар һәм беркайчан да буталмыйлар.
· Тукраннар ашаганнан соң нәрсә эчәләр, әллә эчмиләрме? — дип сорады Әмир.

· Моны аңлау өчен Ш. Галиевның бер шигырен укып карыйк, — диде Галия Равилевна.

Шәүкәт Галиев

Тукран сые

Тукран тукый — нарат чукый.

Тамак туйгач, тукып туктый.

Сиздерә бит инде сусын,

Ничек җайлар икән бусын?

Юк, җиргә дә төшмәде ул, 

Кар суын да эчмәде ул.

Тукый-чукый каен тиште

Һәм ширбәтле суын эчте.

Каян белгән, каян күргән,

Өйрәнгән ул аны кемнән?

· Тукраннарның менә бу гадәтләре начар икән, — диде Әминә. 
Ә син ничек уйлыйсың

Авторның “Тукран малае Шуктуган”әкиятен дәреслек-хрестоматиядән табып укы.
Вакыйф Нуриев

Гөмбә оясында
Соңгы дәрес бетүен белдереп кыңгырау шалтырауга бала​лар шау-гөр килеп ишектән чыга башладылар. Шулчак Зәки дусты Рәхимне җиңеннән тартып туктатты. Кеше ишетмәсен дигәндәй пышылдап кына әйтте: «Хәзер үк китәбез, яме. Югый​сә Ильясның да иярүе бар. Урманга барганда миңа да эндә​шерсез, дип бүген дә ике тапкыр әйтте инде. Ни пычагыма* ул безгә. Кичә мәсьәләсен дә күчертмәде әле. Аннары тагын шул, урманга күп кеше барып юньләп гөмбә җыеп буламыни...»
Малайлар өйләренә кайтып тиз-тиз генә капкалап алдылар да чиләк эләктереп урманга юл тоттылар. Зәки җиңел сулап куйды. Болай булгач, Ильясны төп башына утырттык*, дип уйлады ул эчтән генә. Баруы күңелсез булмасын өчен малай былтыр гөмбә җыйган чагын сөйли башлады:
· Мин гөмбәнең оясын беләм. Былтыр шуннан берүзем
ике чиләк җыеп алып төштем. Валлаһи менә!

· Кайда соң ул?
· Баргач күрерсең. Былтыр, әйтәм бит…
· Ак гөмбә бармы соң анда?..
· Әйтәм бит, дыңгычлап тутырылган ике чиләк ап-ак гөм​бә алып кайттым…
Ул арада малайлар урман авызына якынлашып киләләр иде. Ләкин артларыннан кемнеңдер кычкырган тавышы аларны борылып карарга мәҗбүр итте.
—
Ильяс! Ильяс йөгерә. Кай арада күреп алган диген син аны! Кирәкле кишер яфрагы*. — Зәки бу сүзләрне тешен кысып кына әйтте. — Тәк, болай итәбез. Урманга керүгә сызабыз аның яныннан. Йөрсен шунда берүзе аптырап.
Зәки тагын нидер әйтмәкче иде дә, яннарына мышный-мышный Ильяс килеп җитүгә туктап калды.

· Уф! Тәки куып җиттем бит. Урман тавыннан менеп ба​руыгызны күрдем дә йөгердем генә.

· Бәй, без сиңа әйтергә онытканбыз, — диде Зәки, хәйлә​кәр елмаеп һәм Ильяска сиздермичә генә сул кулы белән Рә​химнең кабыргасына төртеп алды. Сөйләшкәнне  онытма, янәсе.
Урманга кергәч тә Зәки кызып-кызып атлавын дәвам итте. Ул черек төпкә эләгеп чак кына абынмыйча калды. Аның шу​лай кабалануыннан, ашыгып атлавыннан гөмбәне беренче бу​лып табасы һәм чиләкне беренче булып тутырасы килүе сизе​леп тора иде.
Ильяс белән Рәхим, киресенчә, ашыкмадылар.
Урман көз көне бигрәк тә матур була икән, ә, Рәхим,— диде Ильяс соклануын яшерә алмыйча.
—
Әйе шул!..
Атлаган саен аяк астында коры яфрак өеме кыштырдый. Чаганнарга ут капкан диярсең — алар кызгылт-сары ялкын эчендә балкып утыралар.
· Рәхим, кил әле монда, тизрәк кил.

· Нәрсә бар, Ильяс?
· Менә бу чыршы төбендәге гөмбәне күрәсеңме?
· Юк.
Ильяс кулындагы таягы белән төптән бер уч яфрак тартып чыгаруы булды — анда ак гөрәҗдә елмаеп утыра иде.
· Карале син аны. Менә сиңа фокус!
· Гөмбәнең, кайда үскәнен күңел белән тоярга кирәк, Рә​хим.
Нәкъ шуны гына көтеп торган диярсең, малайлар янына Зәки килеп туктады. Ул бер гөрәждәгә, бер үзенең буш чилә​генә карап торды да Ильяска арты белән борылып Рәхимгә эндәште:
—
Ычкындык моннан, әйдә! Мөхетдин аланы өстенә менәбез, былтыр…
—
Сабыр ит инде. Монда да очрый бит әле. Менә бит! — дип, Рәхим җиргә иелде.
Зәки, дустының тыңламавына ачуланып, сул кулын тына селекте. «Нәрсәгә ялынып торам соң. Мөхетдин аланы өстенә үзем генә менәм дә алып төшәм бер чиләк гөмбәне. Болар шаккатсын!»
Зәки юкка чыкты.
Тик былтыргы урында ак гөмбәдән җилләр искән. Алай итте, болай итте малай — хет күңел өчен генә булса да бер гөмбә дә тапмады. Ачуланып кепкасын тартып төшерде дә җиргә сузылып ятты. Кинәт шартлап сынган ботак тавышын ишетеп, сискәнеп китте. Алдына караса, ни күрсен — аланның уртасыннан башын аска игән хәлдә поши чаба. Туп-туры Зә​кигә таба! Зәки куркуыннан ничек сикереп торганын да сизми калды һәм авылга таба элдертте. Кепкасы да, чиләге дә шун​да торып калды. Поши аланның икенче ягына, чыршылар арасына кереп югалса да, малай өчен ул нәкъ үзе артыннан ук чабып килгәндәй тоелды, тоякларының җиргә бәрелгән тавышы Зәкинең колак төбендә генә ишетелгәндәй булды. Шулай йөгерә торгач, Зәки Ильяс белән Рәхимнең каршысына ук килеп чыкты.
· Ни булды, Зәки? Нигә шулай  шабыр тиргә  баттың? Чиләгең кайда?
· Уф, чиләк кайгысымы соң әле, кепкам да төшеп калды. Чүт поши сөзеп үтермәде. Мөгезенә эләктереп алды дигәндә, чак качып котылдым.
· Зур идеме соң?

· Ике сыер хәтле булгандыр.
· Ә чиләгең тулган идеме соң?

Зәки малайларның чиләкләренә күз төшереп алды да, эндәшмәде.
· Әйдә, чиләгең белән кепкаңны барып алып киләбез, — диде Ильяс.
· Юк, юк. — Зәки тәмам кызарды. — Хәзер соң инде. Урманда караңгы тиз төшә бит. Башка вакытта… Этем дә тими аңа.*
· Гөмбәсез ничек кайтасың инде?
· Без болай итәбез аны, — Ильяс тотты да чиләген җиргә бушатты, — гөмбәләрне бүләбез. Безгә җитә бит монда.

Рәхим дә үзенекен кушты. Шулай итеп, Зәки гөмбәле булды.
… Малайлар авылга кайтып җиткәндә кояш офыкка кереп чумган иде инде.
· Иртәгә дә барабыз яме, Ильяс, — диде Рәхим.

· Иртәгә ял көне дә әле. Иртүк китәбез, син дә барасың​мы, Зәки? Иртәгә Мөхетдин аланы өстенә менәрбез. Кепкаң белән чиләгеңне дә табарбыз. — Ильяс бу сүзләрне Зәкинең күзләренә туп-туры карап әйтте.

Зәки «ярар» димәкче иде — тавышы чыкмады. «Анда гөм​бә ю-у-к», — дип кенә пышылдады, һәм тирән итеп бер сулады да сул кулының аркасы белән маңгаеннан агып төшкән тирен сөртте.
Сиңа хикәядәге малайларның кайсы ошады? Биредә ничә герой бар дип саныйсың? Зәки иптәшләрен ташлап китеп яхшы эшләгәнме? “Юлга чыкканда иптәшең үзеңнән яхшы булсын ” мәкале әлеге хикәягә туры киләме? Дуслык турында нинди мәкаль һәм әйтемнәр беләсең? Син гөмбә җыя беләсеңме? Син яшәгән төбәктә нинди гөмбәләр үсә. Гөмбә җыю кагыйдәләрен исеңә төшер.
· Миңа Зәки хикәянең башыннан ук ошамады. — диде Вадим. Иптәшеннән качып китү гадәтсезлек инде. 
· Соңыннан үз гаебен таный ич ул, димәк бик үк өметсез түгел, — дип сүзгә кушылды Айсылу.

· Ильяс белән Рәхим чын дуслар, үзләре җыйган гөмбәдән Зәкигә дә өлеш чыгаралар. Хәтта пошидан да курыкмыйча, аның төшеп калган чиләге белән кепкасын эзләшергә дә бармакчы булалар, — диде Әминә уйланып торгач.

Евгений Зуев. Урман хәзинәләре, 1966. Х,м. Музей ИЗО РТ
—1960 нчы елларда Евгений Зуев туган як табигатенең байлыкларын, аның юмартлыгын күрсәтүче картина-натюрмортлар яза башлый. Бу полотналар күптөрле төсләр, күпсандагы предметлары булу белән һәркемнең игътибарын җәлеп итә,— диде Галия Равилевна.

Ә син биредә нәрсәләр күрәсең? Бу предметларның барысы да сиңа танышмы? 

— Биредә җиләк һәм гөмбәләр тутырылган тырыс, козаулар, көянтә, агач кашык, кувшин, чәчәкле сөлге, — дип тезеп санап китте Әнис Шакиров. 

— Син боларның барысының да исемен каян беләсең соң? — Әнисне тыңлап торган Әмирнең шаккатканлыгы тавышына ук чыккан иде.


— Мин бит авылга бабай янына кайтып йөрим, әнекәш, — диде Әнис бераз масаеп.


— Бу кешеләр яшәгән төбәк урман хәзинәләренә бик бай икән, — диде Әминә дә. — Өстәл өстенә тау итеп өелгән гөмбәләр, миләш ботаклары шул турыда сөйли.


Автор туган ягының байлыгын, матурлыгын оста ачып сала.  Бездә иң нык агач имән дә үсә, дип бер ботак имәнне дә тасвирлый.

 
Син балалар белән килешәсеңме? Тагын нәрсәләргә игътибар иттең? Фикерләреңне башкалар белән дә уртаклаш.
Кояш Тимбикова 

Бану әби сабагы
Дәрес башланып киткән иде инде. Класс ишеге ачылды да “туп” итеп Әнәс килеп керде. Укытучы апа да, без дә — бөтенебез аңа борылып карадык.
· Апа, керергә рөхсәт итегез әле! Соңга калынды...

Башка берәү булса, аны күрү белән үк, укытучы ачуланырга тотыныр иде. Әнәскә алай итмәде. Ник дигәндә, Әнәснең алтынчы класска җитеп, бер мәртәбә дә дәресләргә соңга калып йөргәне юк. Ул искиткеч тыныч, тәртип бозгандагыча куркуы-фәләне сизелми. Бераз елмаебрак та тора әле.

Безнең күңелләрдә туган сорауны укытучыбыз кычкырып әйтте:

· Ни булды, Әнәс? Кил әле яныма! Инде син дә болай тиктомалдан соңарып* йөри башлагач, мин сезнең белән ничек эшли алырмын соң?

Әнәс дәү кешеләр үзара сөйләшкәндәге шикелле иттереп куллары белән ишарәләр ясый-ясый аңлатып бирде.

· Юк, апа, тиктомалдан түгел, — диде. — мин нәкъ көндәгечә, әйбәтләп җыенып чыгып киткән идем. Күрше Бану әбинең капкасы турысына җитсәм, каршыма Гайния апа килә. “Исәнме апа!”— дидем. “Мин исән, — ди.— Бану әбинең генә эшләре харап, — ди. Миңа фермага бармыйча ярамый, —ди.”
· Кер әле, энем, беразга, — ди, — күз-колак бул, — ди. — Япа-ялгыз хәлендә алай-болай булып куйса, ояты бөтен авыл​га төшә бит», — ди. Менә шул, апа. Мин бер сүз дә әйтмәдем, Гайния апа, фермага барып, үз урынына башка бер кеше кал​дырып кайтканчы, Бану әби янында утырдым. Безнең очта бүтән кеше юк иде, апа. Авыру карчыкны...
· Ярар, ярар. — Укытучы апа калганын тыңлап та тормады. — Урыныңа утыр. Дәресне дәвам иттерәбез.
Башта шулай тыныч кына тыңлап утырса да, класс җи​тәкчебез Әнәс сүзләренең икенче ягын да уйлаган икән. Без монысын азактан гына белдек. Соңгы дәреснең кыңгыравы чыңларга гына тотынган иде, класс җитәкчебез керде:
—
Балалар, бер-ике генә минутка сабыр   итегез   әле, — ди. — Киңәшәсе бар.
Урамга чыгып чабарга кыҗрап* торсак та, укытучы, ки​ңәшәсем килә, дигәч, барыбыз да тынып калдык. Апаның без​гә киңәш итәрлек нинди йомышы булыр? —дигәндәй, бер-бере​безгә караштыргалап алдык. Болай киңәшләшүләр еш бул​мый, укытучылар күбрәк, кушалар гына бит алар. Берсендә куша, икенчесендә кушканны эшләдеңме дип, әйләндереп сорый.
Безнең гаҗәпләнү катыш кызыксынып аның ни әйтәчәген көтеп торуыбызны сизгәнгәме, класс җитәкчесе сүзен озакка сузмады.
—
Иртә белән Әнәс Гайсинның сүзләрен ишеттегез бит, балалар? Әллә инде тыңлап та тормадыгызмы?
Эндәшүче булмады. Әнәс бит анда күп сөйләде, укытучы әллә кайсын сорый?! Тиз генә төшенеп җитмәдек. Без аны-моны әйтмәгәч, апа:
· Бану әби авырып ята икән бит, балалар, — диде. — Оны​тып та җибәрдегезмени?

· Ә-ә-ә! — дип, бөтенебез берьюлы сузып куйдык.

· Авылның ялгыз калган өлкәннәренә ярдәм итәргә кирәк дип, ничә мәртәбә сөйләштек.

· Андыйлар юк иде бит, апа!

—
Әйе шул, әлегә кадәр безнең авылда сезнең ярдәмгә мохтаҗ кеше юк иде. Әнәс әнә, үзе дә сизмичә, бүген шул бик кирәкле эшне башлап җибәргән.   Тик… — Укытучы   елмаеп куйды. — Тик дәрескә соңга кала язды, анысы яхшы түгел. Бергәләшеп алынсак, андый хәл булмас.
Без барыбыз да шатланып ризалаштык. Инде әллә кайчан чын тимурчылар кебек өлкәннәргә булышырга атлыгып тора идек без. Бану әбинең авырып китүе — безгә күктән төшкән табыш* ул.
· Нәрсәләр эшләргә соң, апа, кайчан тотынырга? — дибез.

· Анысын, балалар, мин үзем дә белмим. Бәлки, Әнәс бераз чамалагандыр. — Класс җитәкчебез Әнәскә карап сөй​ли башлады: — Нәрсә кирәк аңа, Әнәс? Үзе берәр ярдәм со​радымы ул синнән? — Әнәс сикереп торып басты. Бөтен класс​ның, хәтта укытучыбызның да төп эше аңа килеп терәлгәнгә бераз һаваланып та киткән сыман. Шулай да әллә ни ачу китергеч иттереп кыланмый. Әнәс — беркатлы,   ачык күңелле малай ул. Бу юлы да Бану әби турында сөйли башлаганчы ук, йөзен балкытып, елмаеп җибәрде.

· Тик кенә торганда сорамый да ул, апа. Мин үзем әйт​тем: «Бану әби, нәрсә ашыйсың килә, хәзер кертәм», — дидем. Ул миңа көлгән сымаграк карады. «Сырхау
 кешегә ни кирә​ген белмисезме?» — ди. «Шоколадный конфет!» — дим. Әбием башын кире якка борды. Конфет кирәкми. Мин тагын нинди тәмле әйбер әйтим икән? дип уйга калдым. Ул арада әби: «Чәй эчәр идем, бәбкәм, — дип ыңгырашты. — Үзем торып йөри ал​мыйм, башым әйләнә», — ди.

Әнәснең газ плитәсе өстенә чәйнек куеп су кайната гына алганына без ышанабыз инде. Нәкъ шулай иткәндер, дип уйлап, аны әллә ни тыңламый да башладык. Безнең авылда бөтен өйләргә суы да, газы да кергән, чаңгылдатып агызасың да, гөжелдәп торган ут өстенә утыртасың. Минут эчендә кай​ный да чыга. Әнәс кенә бу хәлне алай җиңел иттереп сөйләми тора, ник озакка сузадыр. Укытучы апага да кабатлап сорар​га туры килде.
—
Чәй генә кайната беләбез инде без, шулаймы, Әнәс? — диде ул.
Без инде барыбыз да Әнәснең шартлатып җавап бирәчә​ген белеп тора идек. Шуңа күрә аны тыңламыйбыз да, әбигә кем нинди яхшылык эшли алачагы турында үзара гәпләшә​без. Тик, ни гаҗәп, Әнәсебез эндәшмичәрәк торды. Ык-мык итте. Аннары, үз хәле үзенә дә сәер тоелды, күрәсең, көлеп үк җибәрде.
—
Әйтсәм әйтим инде, апа, булмады, — диде. — Чәй кай​натып эчерә алмадым мин.
— Ә-ә-ә?! — Бөтен класс берьюлы сорады. Укытучы апа да аптырап калды. Әнәс аңлатырга тотынды.
· И, апа, ул Бану әби карап торырга гына юаш күренә икән. Аның кирелеген белсәгез! — Әнәс, әбиләргә карата ан​дый сүз әйтергә ярамаганлыгын аңлап алып, алдан ычкын​дырган хатасын шомартырга ашыкты. — Болай булды, апа. Мин чәйнекне кайнатып, әбинең караваты каршысындагы сандык өстенә китереп куйдым. Чынаягына да ясап бирдем. «Эч, әби!» — дидем.

· Соң?

· Ул чәйнеккә кырын карап кына алды да стенага ук бо​рылып ятты. Эндәшмәс булды. Мин нишләргә дә белми тор​дым. Бераздан: «Әби, ник эчмисең?» — дигән идем. Ул үзал​дына сөйләнгән кебек кенә: «Мин суык су эчмим, — диде. — Чәйнектә кайнаган су — чәй түгел, — ди. — Минем уенчык ке​бек матур, җиз самавырым бар, ике елга җитәрлек күмер за​пасым тора, самавыр куй син миңа», — ди. Мин шул, апа, са​мавыр куя белмим. Кабыза алмадым. Гайния апа фермадан әйләнеп кайтканчы, әби чәй эчмәде…
Без тынып калдык. Укытучы апа да җитдиләнде.
—
Алай икән. Менә хәзер аңлашылды, — диде. — Яхшы. Алдан белеп тору хәерлерәк. 

Без, Бану әби янына кемнең кайчан барырга тиешлеген ачыклап, исемлек төзедек, һәр көнне икешәр яки өчәр кеше барырга дип килештек. Күршесендә үк яшәгәнгә, Әнәсне бу эштә иң җаваплы кеше иттереп билгеләдек.
Шуннан алып безнең класстагы һәр көн Бану әби турын​дагы хәлләрне сөйләшүдән башланып китә торган булды. Атна-ун көн дигәндә, классыбыздагы һәркайсыбызның нәрсәгә оста, нәрсә кулыннан килмәве барыбыз өчен дә ап-ачык иде инде.
Беренче көнне, аның өенә безнең барып йөриячәгебезне әйтергә, шуңа хуҗаның рөхсәтен дә алырга дигәндәй, Бану әби янына класс җитәкчебез дә барды. Әнәснең безгә аңлату​ына караганда, әби белән укытучы икәү генә калып шактый озак сөйләшкәннәр. Аннары класс җитәкчесе киткән. Әнәскә ияреп барган ике кыз әбидән:
· Әби, нәрсәләр эшлик? — дип   сораганнар. — Самавыр куйыйкмы? — Алар самавыр кабызырга махсус өйрәнгәннәр иде инде.

· Бүген хәл белә килүчеләр күп булды, идәнемне, тәрәзә рамнарын, өстәл-шкаф өсләрен тузан баскандыр. Дымлы чүп​рәк белән тузаннарны сөртеп, идәнемне юып чыгарсагыз…
· Хәзер, хәзер, әбекәй! — дип, кызлар кызу-кызу эшли башлаганнар.

Тузаннарны сөртеп йөргәндә әби аны-моны эндәшми яткан. Кызлар сөйли: «Үзе йоклаган кебек мыш-мыш сулый, үзенең күзләре шар ачык, безнең эшне энә күзеннән үткәреп тора». Гөлия чапырдатып идән юа башлагач, әби ыңгырашырга то​тынган.
· Нәрсә булды, әби? Кай төшең авырта? — Кызлар, куркышып, аның баш очына ук килеп басканнар. — Әллә   врач чакырыйкмы?

· Юк, духтыр кирәкми. Идәнемнең йөзен күгәртәсез, шуңа борчылам, — ди икән теге. — Чупырдатып су түгүдән генә юкә идән агармас. Сез аны сабынлы су белән азрак чылатыгыз да, кыргыч белән кырыгыз, икенчегез чиста су белән яңа​дан юсын!
Әллә өч, әллә дүрт кат юдырткан идәнен. Кызлар тирләп-пешеп беткәннәр. Гөлия, үпкәләп, кайтып киткән. Әби кеткел​дәп көлә икән:
—
Әйдә, әйдә, үпкәләсен, соңыннан барыбер мин кушкан​ча эшли ул. Эшләгәнегез миңа булса,   өйрәнгәнегез үзегезгә калыр. Башкалар сезне, идән дә юа белми, дип, мәсхәрәләмәс, гомер буе миңа рәхмәт укырсыз…
Үзебезнең кызлар юган идән булгач, без Бану әби янына аяк киемнәребезне болдыр төбендә үк салып керә башладык» Салабыз да, итекләрне тотып өйгә узабыз. Анда идәнгә кин​дер җәелгән аерым почмак бар, киез итекләрне шунда тезеп куябыз.
—
Һай, рәхмәт төшкерләре! — дип каршылый безне әби. — Беренче көннәрне идәнемә сукмак салып бетерә идегез. Хәзер инсафлана*
 барасыз, моннан соң кемгә керсәгез дә, аяк кие​мегезне сала торган булыгыз. Сокланып туя алмаслар. «Кеше хезмәтен болай олыларга кем өйрәтте?» — дип сорасалар, әй​теп тормагыз. «Үзем беләм!» диегез…
Беркөнне Бану әби безне бигрәк тә көтеп алды.
· Һай, рәхмәт төшкерләре! — диде ул. — Әллә минем са​гынуымны белдегезме, ничек болай иртә килдегез?

· Бүген биш сәгать кенә укыдык, әби, көне шундый.

· Бигрәк тә уңайлы булган икән. Мөгаллимнәрегез шәфкатьле икән. — Укытучыларны борынгыча   “мөгаллим” дип йөртә ул. — Минем токмач ашыйсым килгәнне сизенгәннәрдер, шуңа иртәрәк җибәргәннәрдер.

· И-и, әби, расписаниесе шундый аның, — диештек без. Әби янына алдан килүнең әллә ни зур эш түгеллеген аңла​тырга тырыштык. — Әйдә, әби, әйт бөтен теләкләреңне!

· Әйттем түгелме соң инде, оланнар! Токмач ашыйсым килә. Кинәттән генә ымсынып куйдым да нәфесемне һич тыя алмый* башладым. Югыйсә сезне ул кадәр зур эш белән мә​шәкатьләргә йөрәгем җитмәс иде.
· Әй, әби, нәрсәсе мәшәкать булсын аның, хәзер өлгер​тәбез аны! — Миләүшә дөбер-дөбер килеп аш-су ягына атла​ган иде дә, әби аны шып туктатты.

· Сабыр ит, бәбкәм. Чәчеңне-башыңны  җыештырмыйча ул якка үтәсе булма. Әнә мич буендагы бауга элгән ак батист яулыкны алып башыңа бәйлә, бер бөртек чәчең дә күренеп тормасын. Кулыңны җылы су белән сабынлап юып җибәр!

Әби, тагын нәрсәне онытам икән, дигән сыманрак уйла​нып торды.
—
Аннары шуны әйтим: бер эшне дә ашык-пошык, әштер-өштер сыпырып ташларга ашыкмагыз! Мин ашның да озак​лап пешкәнен яратам: шулпасы лепер-лепер иркенләп кайна​сын, токмачы белбелдәп торсын, шулпа өстендә җелектән сыгылып чыккан алтынсу өреләр җемелдәшсен. — Әби бераз бөрешә төшкән иреннәрен чупылдатып куйды. — Хуш исе зиһеннәрне чуалтырлык булсын.
Миләүшә:
—
Ярар, алайса, — диде. Аның тавышы басынкыланып калды. Хәрәкәтләре дә сабырлана төште. — Тырышып карар​мын, әби. Син өйрәтеп торсаң, кушканыңны эшләрмен.
Аның савыт-сабалар шалтыратуы, су агызганы, газ плитәсенә ут үрләткәне ишетелде.
—
Ит — чоландагы өсәктә*, ваклап куйган. — Әби ипләп кенә өйрәтеп тора. — Билдәмә* турысын сайлап алыгыз. Токмачлы ашка сарык билдәмәсенең шулпасы килешә.
Әбинең теләгән кисәген таба алмагач, безгә чоландагы ит кисәкләренең һәммәсен әбигә кертеп күрсәтергә туры килде. Үзе һич авырсынмады, ачуланмады. Ниндирәк иттән нинди тәмле ризык пешерергә яравын аңлата-аңлата сайлана бирде:
—
Һу-у, тәмле кимерчәкле кисәк! — дип сокланып карады берсенә.— Шулпалы бәлешкә калсын монысы. Ял көнегездә килеп, һәйбәт иттереп пешерерсез. Бөтенегез килегез. Бура чаклы
 бәлеш салырсыз да бөтенебез бергә сыйланырбыз.
· Бездән бәлеш салу булмас инде, әби,— диештек.

· Иренмәгез генә! Иренмәсәгез, үзем өйрәтермен...

Ул арада Миләүшә барысын да әрчеп, бәрәңгесен, кишерен-суганын турап куйган.
· Әби, боларны шулпага салыйммы? — дип сорады.

· Салырсың, ашыкма! Ит тетелеп пешсен әле…
Шулай иттереп әби, сиздерми генә, Миләүшәгә ашны тәм​ле итеп пешерү хикмәтләрен өйрәтә торды. Мин ишегалдын​дагы ир-ат өлешенә тия торган эшләрне караштыргаладым. Сукмаклардан карлар көрәдем, сарыкларга печән салдым. Ан​нары бер-ике кочак утын да ярдым. Әби кушты. «Ял көнне бәлеш салырга уйлагач, мичкә якмый булмас»,— диде. Өйләр газ белән җылытыла башлагач та, Бану әби, мин мичсез яши алмыйм, таба ашларын пешерергә, бәлеш салырга кирәк ул, дип, өй уртасындагы олы мичен сүттермәгән. Утынын да гел әзерләп кенә тора икән.
Ишегалдындагы эшләрне беткәнгә санап, өйгә кердем. Аш-су ягыннан Миләүшә килеп чыкты. Ул бик канәгать күре​нә иде.
· Әби, шулпа бик тәмле булган, инде токмачын гына са​ласы калды, — ди. — Эзләштергән идем дә таба алмадым, ток​мачың әллә кайда.

· Нинди токмач?

· Соң, әби, кисеп куйган, кипкән токмачың бардыр бит инде. Безнең әни бер тотынганда күп итеп кисә дә киптерә. «Теләсә кайчан шулпага салырга әзер булып тора ул», — ди.

Әбинең йөзендәге җыерчыкларга тулган якты нурлар сүн​де, өй караңгыланып киткән сыман булды.
—
Юк нәрсәгә өйрәтәләр балаларын, — дип, башта үзал​дына сөйләнде. Аннары, ачыла төшеп, Миләүшәгә аңлатырга тотынды: — Юк, бәбкәм, мин алай ай буе кибеп-катып беткән, ләззәтен җуйган токмач ашарга өйрәнмәгән. Сиңа да әйтеп куям: ризык тәмен җибәреп, ялкаулыкка юл сарып, өем-өем. токмач киптермәгез. Бер-ике генә күкәйгә басып, шулпаң өл​герер алдыннан гына кискән токмачтан да сихәтлерәк ризык
: юк. Мин бервакытта да токмачны киптермәдем, пилмәнне туңдырмадым!
Әбинең мондый сүзләрен ишеткәч, Миләүшәнең төсе кач​ты. Мин аптырап калдым. Ни булды икән, Бану әбинең нин​ди ашны ничек иттереп ашавында аның ни катнашы бар, ник шулай борчыла икән бу, дим. Хәер, бик озакка бармады, сере ачылды классташымның. Кызарынып-бүртенеп, елар хәлгә җитеп, әбигә әйтергә мәҗбүр булды:
—
Алайса, алайса… нишлик икән соң? — диде.— Мин бит камыр баса да, токмач кисә дә белмим. Өйдә әни пешерә. Мәк​тәптәге «Йорт эшләре» дәресендә токмач кисүне үтмәдек әле.
Миңа да уңайсыз булып китте. Класстан икәүләшеп кил дә шул күбәләк кебек карчыкка аш та пешереп ашата алма инде! Хурлык бит. Ир-ат зше булса, мин ничек тә үзем баш​карып чыгар идем дә, камыр басуны, токмач кисүне уйлап та караганым юк. Әби үзе дә безне шундый кыен хәлдә калды​руына борчылыр әле, шулпага берәр бүтән нәрсә, я ярма, я вермишель салырга кушар, дип көттем. Юк шул, теләгәненнән баш тартырга уйлап та карамады ул.
—
Бар, бәбкәм, ак эчле савытка ике йомырка сыт та чеме​теп кенә тоз сал. Шуны бик озак тугла!..
· Әби әйтә торды, Миләүшә үти барды. Хәзер сөйләргә генә кызык. Ул көнне икебезгә дә оят иде. Алтынчы класска җитеп Миләүшәбезнең он иләгәне дә, камыр басканы да, җәймә җәй​гәне дә, токмач кискәне дә булмаган икән. Бану әби һич ашык​мыйча, ипләп кенә өйрәтеп ятты. Җәймәсе түм-түгәрәк үк бу​лып чыкмаса да, токмачлары тигезле-тигезсезрәк киселсә дә, Миләүшә башлаган эшен барыбер очлады. Вакыт шактый үтте үтүен. Минем эшләрем беткән дә иде инде. Алай да кызыбызның ялгызын калдырып китмәдем. Әби дә рөхсәт бир​мәде.
· Минем белән рәттән утырып ашамасагыз, риза-бәхил түгелмен, — дип, кырт кисте.
Әйтүе — бер, әби табынында аш ашау үзе бер хикмәт булды. Түр өстәлгә ап-ак ашъяулык җәйдертте. Өчебезгә дә тастымаллар куйдыртты. Аннары, акрын гына урыныннан куз​галып, үзе дә кулларын юып килде, өстәл янына утырды.
—
Бүл, бәбкәм, ашыңны, — диде.
Эчемнән генә сөенеп, ярый әле Миләүшә урынында мин түгел, дип утырдым. Әби аңа тәлинкәгә ашны ничек салырга, тәлинкәне башлап кемгә куярга — бөтенесен өйрәтеп торды. Анысы гына — бер хәл. Ул безгә токмачлы ашны ничек ашар​га икәненә кадәр аңлатты.
—
Токмачларыгыз кашыгыгызга кереп беткән булсын, асылынып-сузылып тормасын! — ди. — Югыйсә кабып җибә​рәм, дигәндә генә күлмәгеңә килә дә төшә   ул. 
Үзе көлә әби. Кызык итә гадәтсезләрне.
Икенче көнне, класска барып кергәч, Миләүшә белән икәү​ләп, бер-беребезне бүлдерә-бүлдерә, әби янында күргәннәре-безне сөйләргә тотындык. Шаккатырлар, аптырашырлар, кай​берләре әле барыргамы-бармаскамы дип, икеләнеп тә калыр​лар, дип уйлаган идек. Без көткәнчә булмады. Бану әби янына безгә кадәр үк йөрүчеләр өчен бу өйрәтмәләр
 гаҗәп түгел иде инде. Әби үзе янына барган безнең классташларның һәм​мәсен нинди дә булса яңа бер һөнәргә өйрәтеп ята икән бит! Сөйләмәгәннәр генә: әллә оялганнар, әллә вакыт тимәгән. Әле өйрәнә алмыйча, хурланып, елап, өйләренә кайтып-кайтып та киткәләгәннәр.
Миләүшә белән минем сүзләрне класс җитәкчебез дә ишет​те. Алдан әйтеп өлгергәннәребезне, үзе ишетми калганнарны кабатлап сөйләтте әле. Азакта:
—
Яхшы, бик яхшы, — диде ул. — Бану әби безнең класс өчен гаҗәеп табыш ул. Ничек без моны алданрак белмәгән​без. Йорт эшләренә өйрәтер өчен аннан да яхшы остазны кай​дан табар идек әле!
Шул рәвешчә, безнең әбигә ярдәм итәргә алынуыбыз икенче якка әйләнде, әбиебез үзе безгә гаҗәеп кирәкле кеше булып чыкты. Хәзер без шикләнеп тә куйгалыйбыз әле: «Юри генә авырганга салышмады микән ул», — дибез. Чөнки, ул савыкканнан соң да, аның янына йөрүдән һич туктарга телә​мәвебезне сизгәч, әби:
— Күптән сезнең кебек яшь-җилкенчәкләргә сусаган идем инде, — дип әйтеп салды. — Мин пешерә белгән аш-суларны безнең авылда гына түгел, тирә-юньдә дә белмиләр. Туй-фәлән үткәрә башласалар, утызар чакрымдагы авылларга алып китәләр иде. Хәзер картайдым инде. Кешеләрнең табыны ниш​ләр, такыраеп калмасмы, тәмле ризыкларны онытып бетер​мәсләрме, дип кайгыра идем… Сезне өйрәткәч, күңелем ты​нычланды…
Дуслашып китүебезгә «авыруым сәбәп булды», дигән сүз​не телгә дә алмады ул. Бүгенгә кадәр белми йөрибез: чыннан да авырганмы ул, әллә үз һөнәрләренә безне дә өйрәтер өчен, бераз хәйләләргә чамалаганмы? Бу хакта уйлап-уйлап куя​быз без, тик әллә ни баш ватмыйбыз. Хәзер барыбер инде. Авырмаса да, көн саен безнең классның ике укучысы Бану әби янына китә. Ни кушса, шуны эшлибез: идән юу, кер уу, өй җыештыру, кер үтүкләү. Арабызда аш-су пешерүнең ае​рым осталары ачыкланды. Кызларның кайберләре шулпалы аш өлгертергә ярата, бүтәннәре коймак-кабартма чыжлатыр​га атлыгып торалар, ә чәк-чәк, кош теле, бавырсак, юка, гө​бәдия, татлы бәлеш кебек чәй ашларын пешерергә барысы да өйрәнде. Самавырны малайлар хәтта тизрәк тә кайната.
Без, малайлар, авылыбыздагы оста куллы берәр бабайга да шулай «ярдәм» итәргә иде, дип уйлап торабыз әле. Шәп бабайлар бар бездә. Тик берсе дә авырмый. Авырсын иде бу дип, көтеп йөрүе дә әллә ничегрәк бит. Шуңа күрә яңа уку елы башыннан ук иң оста, иң күп белүче бер бабайның үзен мәктәпкә чакырырга әле исәп.
Әнәснең дәрескә соңга калуын аклап буламы? Укучысының соңга калу сәбәбе укытучыда нинди фикер уята? Тимурчылар, аларның эшләре турында исеңә төшер. Без алар турында нинди хикәя укыган идек.
· Әнәснең самавыр кайната белмәве гаҗәп түгел, мин үзем дә кайната белмим аны, — диде Әнис Шакиров. — Ә менә минем авылдагы әби белән бабай гел самавыр чәе генә эчәләр. Хикмәт инде, күмере көйрәмәсә иске читек балтыры белән өрдертәләр. Ну чәе тәмле инде! Мәтрүшкә яки карлыган яфрагы чәен еш эчәләр алар.
· Балалар әби янына укытучылары белән баралар, укытучы һәм әби икәү генә калып шактый озак нәрсә турында сөйләштеләр икән? — дип сорады Вадим аптырап.

· Чиста-пөхтә, аш-суга гаҗәп оста булган Бану әбинең үзе белгәннәрен балаларга да өйрәтүен сорагандыр укытучы апалары, — диде Алмаз.
Өй җыештыру нечкәлекләрен өйрәткән урыннарны табып укы. Синең өй  җыештырганың бармы? Ә идән юганың? 

· Мин тузан гына суыртам, чөнки безнең идәнгә палас җәелгән, — диде Айсылу.

· Безнең идәндә ленолиум. Аны кыргычлап юасы юк, сөртеп алсаң да җитә.

· Ә бездә ковролин.

· Без идәнгә паркет җәйдек.

· Безнең идән буяган.  LISTNUM дип шактый бәхәсләштеләр балалар.
Әби балаларны аяк киемен салып йөрергә ничек өйрәткән? 
· Миңа бигрәк тә әбинең балаларга ит сайларга өйрәтүе ошады, ашка нинди ит яраганын һич кенә дә белми идем, — диде Әминә. — Ризык әзерләүче ничек киенергә тиешлекне дә ничек матур гына аңлата белә әби. Кул юарга кирәклекне әйтеп торасы да юк.

·  Ашка салу өчен минем әни дә токмачны алдан кисеп куя. Әби башкача өйрәтә бит. Бәлеш пешерү серләрен дә өйрәтмәкче. Нигә икән?— диде Әмир.

Бу сорауга җавапны тексттан эзләп тап. Әби балалар өчен гаҗәеп табыш, остаз, татар халкының традиция һәм гореф-гадәтләрен яшь буынга тапшыручы.   Шушы фикерне расла. Син яшәгән төбәктә Бану әби кебек шәхесләр бармы?
Сыйныфтагы малайларның хыялы нинди?

Виктор Кочунов үзенең картинасында татар халык ашларыннан хәзерләнгән өстәлне күрсәтергә теләгән.  Өстәлнең нәкъ уртасында самавыр. Димәк бу йортта әби-бабайлар яшидер, чөнки алар самавыр чәе эчәргә ярата.  LISTNUM дип сөйли башлады Галия Равилевна.
· Мин өстәл өстендә ике генә чынаяк күрәм. Аның да бары берсенә генә чәй ясалган.  Бәлки монда ялгыз әби яшидер, — диде Айсылу уйланып.

· Ә икенче чынаяк нәрсәгә алайса, — дип сорады Әмир.

· Берәр кеше килеп чыкса дип әби һәрчак шулай әзерлидер, — диде Айсылу.
· Бу йортның хуҗасы бк чиста, пөхтә кеше, өстәл өстенә җәйгән эскәтернең аклыгын гына күрегез әле. Чит-читләре милли бизәкләр белән чигелгән,— дип өстәде Әминә.

· Хуҗабикә пешергән милли ризыкларны гына күр син. Нинди генә камыр ризыклары юк: өчпочмак, бавырсак, чәк-чәк, нәни бәлешләр, — дип санап китте Әнис.— Авыздан сулар килерлек итеп рәсемгә төшергән рәссам.

Синең әниең яки әбиең мондый ризыкларны пешерәме? Тагын нинди милли ашлар беләсең?

   “Музей йорты”нда без танышачак картинаны Байбеков Азат Мөхәмәдович язган. Бу тема сезгә бик якын, шуңа күрә бу әсәрне мин сезнең үзегез дә аңлый алуыгызга ышанам, чөнки нәкъ сезнең яшьтәге балалар сурәтләнгән, — диде Галия Равилевна.

· Бер бүлмәдә өч бала өстәл янына җыелганнар. Малай кулына пумала алып рәсем ясый, ә калганнар аны күзәтеп торалар, — дип сүз башлады Әмир.

· Бу йортның хуҗалары чисталык яратучылар. Бүлмә гадәти, ләкин бик уңайлы.  LISTNUM диде Айсылу. — Идәндә сугылган паласлар, өстәл өстендә кырыйлары чәчәкле ак эскәтер.

·  Малай кызыл галстук таккан, димәк ул укучы, — диде Алмаз. Бәлки ул стенгазетаны бизидер. Я үзе рәсем ясау белән шөгыльләнәдер.

·  Кечкенә малайга урындык калмаган, шулай да ул абыйсы эшләгәнне аяк очларына басып булса да карый. Кыз малай ясаганнарны җентекләп күзәтеп, кирәк булса төзәтеп тә бара. Димәк ул бу гаиләдә иң өлкәне.— дип үз фикерен белдерде Әминә.

·  Автор балаларның йөзләрен бик оста сурәтләгән. Кечкенә малай кызыксынучан, ә өлкәне бик җитди, —диде Алмаз да.

Син балалар фикере белән килешәсеңме? Картина буенча сөйләп кара

Галимҗан Гыйльманов

Минем исемем бүрек
Өч пәрдәлек әкият-драма
 КАТНАШАЛАР:
Ирек — шәһәр малае, 8—9 яшьләрдә.
Бүрек — урам эте.
Айсылу — Ирекнең анасы.
Самат — Ирекнең атасы.
Карак.
Көчек.
Вакыйга безнең көннәрдә Казан шәһәрендә бара.
БЕРЕНЧЕ ПӘРДӘ
Шәһәр паркы. Ике якта агачлар рәте. Томанлы гына шәһәр си​луэты күренә. Көз. Җирдә кипкән яфрак өемнәре. Фонограмма​да җил сызгыруы. Бер читтә эскәмия тора. Аның өстендә бер эт ята. Ул вакыт-вакыт, суыктан калтыранып, ыңгырашып ала. Бераз паузадан соң тирә-ягына каранып, кача-поса Карак керә.Кулында капчык.
Карак. Уф... Эзне югалттым бугай... (Уфылдап эскәмиягә килеп утыра. Бераз тын алгач, тирә-ягына карана. Эскәмиянең икенче башында бөгәрләнеп ят​кан этне күреп ала.) Ә?! Нәрсә бу? Бүре-е-к? {Залга карап.) Кемдер бүреген онытып калдырган бит мон​да... Артыннан иясе килгәнче, алып шылырга кирәк... Бер-ике йөз тәңкә эшләргә була моның белән. (Сак кына басып эскәмиянең аргы башына бара, ике кулы белән дә этне тотып ала. Эт чыелдап сикереп тора, чиный-чиный агачлар янына китеп ята, Карак исә куркуыннан эскәмия астына кереп китә.) Ах, харап​лар гына булдым... Беттем, беттем... Менә сиңа бүрек! Менә сиңа ике йөз тәңкә... (Эскәмия астында яткан килеш залга карап.) Миңа да эш авырлашты... Бүрек​ләре дә тере бит аның хәзер, тотыныр хәл юк — торып чабалар... (Үрелеп карый.) Ә?.. Эт бит бу! (Торып чыга.) Мөртәт! Сабакы! Болай да җаным чак-чак эле​неп тора... (Күкрәген тотып.) Бөтенләй өзелеп төшә дип торам... (Ухылдап тагын эскәмиягә килеп уты​ра.) Көннән-көн кыенлаша эшләр... Көннән-көн рәт бетә... Бер фатир талар өчен генә дә ун мәртәбә үлеп терелергә туры килә... Күземә этләр дә бүрек булып күренә инде әнә... (Бакча эченнән ниндидер тавышлар ишетелгәндәй була. Эткә укталган җирдән, янап.) Ярый, бәхетең... Кемнәрдер килә. Мин синең җаныңны алам әле бер. Җаныңны алам да бүрек итеп киям башка... Ыр-р... (Чыгып китә.)
Бераз паузадан соң Ирек керә. Ул, авыз эченнән генә көй көйләп, кипкән яфракларны типкәләп йөри. Менә ул җирдә бөгәрләнеп яткан эткә барып төртелә
.
Ирек. Ой! Нәрсә бу? Бүре-е-к? Бүрек, бүрек!.. (Кычкыра-кычкыра йөгереп чыгып китә һәм тиз арада кулларыннан тартып Айсылу белән Саматны алып керә.) Менә ул — бүрек таптым! Менә...
Айсылу. Улым, нигә ул кадәр кычкырасың, ипләп кенә сөйләш. Кеше көләр...
Самат. Кайда, нинди бүрек?
Ирек (эт янына алып килә). Менә ул...
Эт кыймылдап куя. Барысы да читкә тайпылалар.
Самат. Ой! Тере бүрек бу...
Айсылу (куркып, гаҗәпләнеп). Шайтандыр ул...
Самат. Бернинди бүрек тә, шайтан да түгел, иң гадәти урам эте бу. Ә сез... дөнья куптарасыз... (Гәзит укырга утыра.)
Ирек (эткә кызганып карап тора). Әни, әнә ни​чек өшегән ул... Әнә ничек калтырана...
Айсылу (эскәмиягә утыра. Көзгесен алып бизәнә). Нишләтәсең инде, балам, этләрнең язмышы шул... Мондый урам этләре күп булыр ул, барысын да кыз​ганып бетереп булмас...
Ирек (куркып кына эт янына бара. Чүгәли. Эт читкәрәк китеп ята). Әй!.. Син кем?.. Ник дәшми​сең? Әниләрдән куркасыңмы әллә? (Пышылдап кына.) Исемең ничек? Исемең бармы синең?
Эт (өргән кебек). Юк, юк!..
Ирек (сискәнеп, артка тайпыла). Әбәү!.. Син сөйләшә дә беләсеңмени?
Эт. Беләм!
Ирек. Белгәч, ник исемеңне әйтмисең?
Эт (кыенсынып). Исемем юк шул минем...
Ирек. Ничек инде? Бөтен кешенең дә, бөтен этнең дә исеме була... Синеке дә бардыр.
Эт (күңелсез генә). Минеке юк... Хуҗалары булган этләрнең генә исемнәре була. Ә минем хуҗам юк...
Ирек. Әти-әниең бармы соң синең?
Эт. Алар мине ташлаганнар...
Ирек. Алар сине ташлап дөрес эшләмәгәннәр. (Сөеп.) Әнә бит син нинди матур. Нинди йомшак...
Айсылу (Ирекне күреп ала). Ирек! Ирек, дим!.. Кит эт яныннан... Бөтен
пычрагын җыясың бит... Бете булмасын... Кит яныннан! 
Ирек (бераз читкәрәк китә дә чүгәләп утыра). Болары — минем әти белән әни. Курыкма син алардан, усал булып кыланалар гына. (Пышылдап.) Эт ярат​мыйлар алар. Алыгыз, алыгыз, дип сорыйм, бер мәртәбә елап та карадым... (Авыр сулап.) Юк, алмыйлар...
Эт. Мине дә беркем өенә алмый, беркем ияртми... Артларыннан да барып карыйм, тибәләр дә җибәрә​ләр... Я таш аталар...
Ирек (кинәт җанланып). Әйдә минеке бул! Мин сиңа исем кушармын. Нинди исемме? (Уйланып.) Та​былдык! Әй, юк ла. Ямьсез исем бу. Син бит ниндидер әйбер түгел югалып табылырга. Мин сиңа... мин сиңа... Бүрек дип исем кушам! Беренче күргәндә мин сине бүрек белән бутадым бит!..
Эт (Бүрек). Миңа да ошый бу исем, тик... Синең әти-әниең мине алмаячак бит... Менә бит мин нинди пычрак, ямьсез...
Ирек. Син... Син... Беләсеңме, иң-иң матур эт бу шәһәрдә!..
Эт (Бүрек). Көлмә миннән...
Ирек. Әйдә минеке бул... Мин монда көн саен ки​леп йөрермен. Ашарга китерермен...
Айсылу (торып). Әйдә, атасы, салкын булып кит​те, кайтыйк. Ирек улым, әйдә син дә — дәресләреңне хәзерлисе бар.
Ирек (этне сыйпап). Ярый, сау бул, Бүрек... Мине онытма, яме.
Айсылу (күреп калып, Ирекнең кулыннан тотып ала). Бер әйттем бит инде!.. Кит шул шакшы эт янын​нан!.. (Саматны кулыннан тартып торгыза.)
Айсылу, Самат, Ирек чыгалар. Ирек кул болгап чыгып китә.
Эт (Бүрек) (Ирек артыннан тәпиен болгап кала). Нинди әйбәт малай! Хуҗаң менә шундый булсын иде ул! {Эскәмиягә менеп утыра..)
Ирек йөгереп керә. Керә дә Бүрекне кочаклап ала.
Ирек. Бүрек...
Бүрек. Ау-ау-ау... (Иреккә сырпалана.)
Ирек. Менә сиңа күмәч алып килдем. Мә аша. (Күмәч чыгарып бирә.) Морожный алам дидем дә, монда йөгердем. Син бит хәзер минеке, әйеме? Башка бер малайныкы да булмыйсыңмы?
Бүрек. Син — минем хуҗам... Исемең ничек соң синең?
Ирек. Ирек.
Бүрек. Безнең исемнәр дә охшаш икән...
Каяндыр Каракның тавышы ишетелеп кала.
Бүрек (сагаеп). Ау-ау!.. Бу—бик начар тавыш... Бу тавышның иясе — начар кеше...
Ирек. Кем соң ул?
Бүрек. Этләрне яратмый торган бәндә.
Ирек. Курыкма, сине яклар өчен хәзер мин бар. (Күкрәген кагып.) Хуҗаң бар!
Карак керә. Эскәмия тирәсендә эзләнеп йөри. Агач ышыгындарак торган Ирек белән Бүрекне күрми.
Карак. Кая киткән соң ул? Әле генә монда иде бит... Бая ук башка килмәгән. Менә дигән бүрек чы​гачак ул эт тиресеннән... (Этне күреп ала.) Ә... Менә кайда икән син, тере күсәк! (Иреккә.) Әй, малай ак​тыгы, кит ул эт яныннан, йөрмә монда буталып!
Ирек (батыраеп, эт каршына баса). Юк, китмим! Ул хәзер минем эт!
Бүрек. Ау-ау! (Ирекнең алдына чыга.) Тимә аңа, сиңа бит мин кирәк... Менә мин...
Карак (Бүрекнең җилкәсеннән тотып алып китә, Ирек аптырап, еламсырап кала). Әйдә, киттек! (Төрткәли. Иреккә.) Ә син тик утыр. Юкса... Менә шушы пычак белән!.. (Этне коткарырга килгән Ирек​не төртеп җибәрә. Ирек егылып кала. Карак Бүрекне алып чыгып китә.)
Ирек (еламсырап). Бүре-е-к... Бүре-е-к... Мин сине барыбер коткарачакмын... Берәр таяк кына табыйм... (Эзләнә. Бер күсәк табып кулына тота.) Әһә, менә ул. Хәзер мин коткарам аны, менә шушы таяк белән! (Кизәнеп чыгып барганда әниләренә төртелә).
Самат. Ире-е-к?
Айсылу. Бала-а-ам, кемне куасың болай? Син кая югалдың?
Ирек. Әнием, Бүрекне алып киттеләр...
Самат. Бүрекне?
Айсылу. Җәен нинди бүрек ул, балам. Әллә сата​ша башладыңмы? Температураң юктыр бит?..
Ирек. Бүрекне әйтмим лә мин, теге этне әйтәм. Мин аның хуҗасы хәзер.
Айсылу. Теге  этнеңме?
Ирек. Әйбәт эт ул!
Карак этне алып чыгып киткән якта шау-шу куба. Тавышлар якыная. Берзаман Бүрек атылып килеп чыга, аның артыннан Карак куа.
Бүрек. Ау-ау-ау!.. (Йөгереп чыгып китә.)
Ирек. Бүрек!.. (Йөгереп чыгып китә

ИКЕНЧЕ ПӘРДӘ
Ирекләрнең өй эче. Бүлмә шәһәрчә затлы һәм пөхтә җиһазлан -дырылган. Күрше бүлмәгә чыга торган ишек күренә. Пәрдә ачыл​ганда Ирек өстәл артында дәрес хәзерләп утыра. Өстәлнең ашъ​яулыгы идәнгә тиеп тора. Өстәл астында утырган Бүрек, ашъяу​лыкны күтәреп, залга карап тора.
Ирек (үзалдына). Егерме бишне бишкә тапкырла​гач — йөз егерме биш, кырык икене өчкә тапкырла​гач... йөз егерме алты, алтмыш дүртне алтыга тап​кырлагач... өч йөз... өч йөз...
Бүрек (өстәл астыннан). Сиксән дүрт!
Ирек (усалланган булып). Дәшмә! Үзем беләм. (Иелеп, ашъяулыкны күтәреп карый.) Ә син каян бел​дең?
Бүрек (башын чыгарып). Белмичә, көне буе ту​кыйсың бит инде бер үк мисалны. Колаклар тонып бетте, билләһи!.. (Пауза.) Ирек, ә, Ирек!
Ирек. Нәрсә тагы?
Бүрек. Кайчан урамга уйнарга чыгабыз инде. Ми​нем йөгерәсем килә, чабасым килә. Монда утырып, тәпиләрем оеп бетте инде.
Ирек. Түз инде аз гына. Озакламый әнием эшкә китә. Минем дә дәресләр күп калмады.
Эчке бүлмәдән Айсылу тавышы: «Ире-е-к!»
Ирек (Бүрекнең башын ашъяулык белән каплый-каплый). Бар, хәзергә күренми тор, әнә әни чыгып килә... 
Эчке бүлмәдән Айсылу килеп керә.
Айсылу. Балам, мин эшкә китәм. Аш — плитәдә, ипи-сөткә дигән акча — шкафта, әйбәт тор, беркемгә дә ишек ачма, әбәткә әтиең кайтса, аш җылытып аша​гыз, яме... (Ниндидер ис сизенеп, йсни-исни.) Фу-у! Ниндидер эт исе бар бездә. Ирек улымг урамда эт белән уйнама дип мең мәртәбә әйттем бит үзеңә! Әнә күрше​дәге Алсуга аквариумдагы балыктан да аллергия* була, ди. Сиңа да әллә нинди зәхмәт* йокмасын тагын... Ярый, мин киттем, ишекне бикләп кал... (Чыгып китә.)
Ирек ишекне бикләп килә. Өстәл астыннан Бүрекне чыгара. Бүрек атылып чыга да, йөгереп барып, диванга менеп китә, сикереп уйный башлый. Бүрек белән Ирек кулга-кул тотынышып сикергәләп биегәндә, ишектә кыңгырау тавышы.
Ирек (кинәт туктап кала). Тс-с-с! Әти кайтты!.. Бар, кач тизрәк!
Бүрек (ризасызланып). Тагын өстәл астынамы? Юк, кермим...
Ирек (ялварып). Әти күреп калса, бөтенләй куып чыгарыр, бар инде, Бүрек, тагын бераз гына качып тор инде...
Бүрек. Ярый, соңгы мәртәбә керәм. Болай өстәл астында яшәсемне белсәм, бу өйгә табан тәпиемне дә селкетмәс идем. (Өстәл астына керә.)

Ирек ишекне барып ача. Самат керә.
Самат. Нихәл, улым, үзеңә генә күңелсез түгелме? Урамга чыгып, уйнап керер идең...
Ирек. Юк, әтием, миңа өйдә дә күңелле, дәреслә​рем дә бетмәгән әле...
Самат. Әйдә алайса, тамагың да ачкандыр, бергә ашап алабыз. Әниеңнең тәмле-тәмле ашларын җылы​тып алабыз да...
Ирек. Беләсеңме әнием бүген нәрсә пешерде? Ә... белмисең, белмисең... (Сөйләнә-сөйләнә чыгып китәләр.)
Пауза. Бераздан өстәл астында утырган Бүрекнең башы күренә. Менә ул чыгып баса. Ишек катына бара. Иснәнә.
Бүрек. У-у-у... Нинди тәмле ис!.. Их, Ирек миңа да бераз ит кисәге калдырса иде... Менә шушы тырнак очы кадәр генә* булса да... (Залга табарак килеп сөйлә​нә.) Беләсезме, Ирекләрдә тора башлагач, тамагым туй​ды минем. Дер калтырап торган тәнем дә җылынды. Ирек — әйбәт хуҗа. Тик менә... әти-әнисенә әйтергә курка. Эт яратмыйлар алар... Нишлисең... шундый кешеләр дә була... Үзләре әйбәт, ә үзләре — эт ярат​мыйлар. Ничек алай буладыр — һич аңламыйм...
Шул вакытта тәрәзә капкачлары шыгырдап куя. Бүрек сагаеп кына тәрәзә янына бара. Үрелеп карый да кире сәхнә каршына  килә, халыкка карап сөйли.
Бүрек. Ниндидер кеше?! Кемдер керә... Нишләргә инде? (Арлы-бирле йөренә. Куркып калтырана.) Тизрәк кереп әйтергә кирәк! (Эчке бүлмәгә кермәкче була.) Тук​та! Керсәм — Ирекнең әтисе күрәчәк бит, аннан урам​га куып чыгарачак... (Туктап кала.) Юк, кермим... Урамда туңып йөрер хәлем юк. Әй, керсә керер, шушы өстәл астында гына качып утырсам, берни дә булмас. (Залга бармагы- белән янап.) Карагыз аны! Минем мон​да икәнне беркемгә дә әйтмәгез! (Кереп кача.)
Тәрәзә ачылып китә. Аннан башта Каракның кулы, аннан башы күренә. Ул үрелеп карап ала да өйнең эченә сикереп төшә.
Карак. Әһә! Беркем дә юк чакка туры килдем. Әйбә-ә-әт! (Каранып, эзләнеп йөри.) Бай гына күренә​ләр... Акчаларын, алтыннарын кая куялар икән бо​лар? (Шүрлекләрне, шкафларны ачып-ачып карый. Бу вакытта өстәл астыннан Бүрек башын тыгып карый.)
Бүрек (халыкка ымлап, бармагын Каракка төртеп күрсәтә). Кем ул? Тавышы таныш кебек... (Үрелеп карый.) Бәй-бәй-бәй... Урамда бәйләнгән теге явыз бәндә бит бу! Әллә минем монда икәнне белеп килгән​ме? Теге юлы тота алмаган иде лә ул... (Тагын карый.) Юк, бу кеше нидер эзли... (Ниһаять, аңышып.) Карак ласа! Чып-чын карак! Әллә куркытырга инде үзен? Юк, бәласеннән башаяк... Мин юк монда, юк и вәссәлам! (Ашъяулык эченә кереп кача.)
Карак. Әһә! Менә кайда икән аларның хәзинә-байлыклары! (Шкафтан әйберләр алып, капчыгына сала башлый.) Менә монда туннар, бүрекләр, менә монда киемнәр... Иң очсыздан җибәрсәм дә, кесә тулы ак​чам булачак икән...
Өстәл өстенә җәелгән ашъяулык селкенеп куя. Аннан Бүрекнең башы күренә.
Бүрек. Их, бөтен өйне талый бит бу... (Борчылып сөйли.) Ничек кенә куып җибәрергә инде аны, ә? Юк, болай булмый. Дусларым мине, урамнан алып кереп, җылыттылар, ашаттылар... Ә мин... өстәл астында качып утырам. Оят, билләһи! (Өрә-өрә сикереп чыга да Каракка ташлана.) Ау-ау-ау!.. У-у-у! Ау-ау-ау-у-у-у...
Куркуыннан Карак капчыгын җиргә ата, кулларын күтәрә.
Карак. Абау! Чәбә, чәбә! Кит моннан! Күрмисеңме​ни, кулларым күтәрелгән, димәк, миңа тияргә яра​мый!
Бүрек. Ау-ау-ау-уа-а-а!.. Ыр-р-р!.. Р-р-р...
Карак. Ах, зәхмәт төшкере! Харап кына булдым. (Тезләнә.) Җибәр инде мине, ә? Эткәем минем, җибәр инде. Җибәрсәң, мин сиңа кәнфит бирермен, менә мә... (Кесәсеннән кәнфит чыгара.)
Бүрек. Ыр-р-р!
Карак. Җибәр инде... (Кинәт танып.) Ә? Син шул этмени? (Тагын ялвара башлый.) Башка бер дә тимәм, бармак очы белән дә кагылмам, тиреңне тунап, бүрек тә тектермәм... Җибәр генә, ә?..
Бүрек. Ыр-р-р! Юк, җи-бәр-мим... (Өргән кебек сөйләшә.)
Карак. Ә-ә... Шулаймы әле? Алай булса, үзеңә үпкәлә! (Кесәсеннән олы пычак чыгара.) Китәсеңме, юкмы каршымнан?!
Бүрек. Юк, юк!.. Ыр-р-р!..
Карак (Бүрек өстенә ташлана). Менә алайса, мә, мә... (Көрәш китә, идәндә әүмәкләшеп йөриләр. Карак пычагы белән селтәнә, кадый алмый. Бүрек аның пы​чак тоткан кулын эләктереп алган.)
Бу тавышка эчке бүлмәдән Самат белән Ирек йөгереп чыгалар.
Самат. Ә? Нәрсә бу? Кемнәр сез? 
Ирек. Бүре-е-ек? Кем бу?
Икесе дә Бүрек белән Каракны аерырга ташланалар. Самат Ка​ракның пычагын ала, кулын артка каерып тота. Ирек Бүрекне бер читкә алып китә. Бүрек һаман Каракка уктала, ыргылмакчы була.
Самат (ачулы). Нишлисез сез? (Каракка.) Син кем? Безгә каян кердең?
Карак (башын аска ия). Мин... Мин...
Бүрек (батыраеп). Карак ул. Мин аны тоттым...
Самат (тәмам аптырап). Ә? Карак? Ә син үзең кем? Этләр сөйләшми бит... Бәлки, җендер син?
Ирек. Юк ла, әтием. Бу — Бүрек исемле эт. Ми​нем дустым. Бездә яши.
Самат. Ничек инде бездә? Мин аны беренче күрәм.
Ирек (гаепле кеше кебек, башын аска иеп). Мин аны өстәл астында яшереп тордым. Сез юкта гына чыгара идем... Әйбәт эт ул, әтием. Кума син аны. Әнә бит — карак та тотты. Әле каракның да ниндиен. (Ка​ракка ташлана.) У-у!..
Самат. Шулаен шулай да... Әниең ни әйтер бит... Бер дә яратмый ул этләр халкын.
Ирек. Икебез дә әйтсәк, каршы килмәс ул. Әтием, калсын инде Бүрек...
Самат. Бүрек? Нинди бүрек?
Ирек. Этнең исеме шулай, әтием. Ә бит син Бүрек​не беләсең...
Самат. Беләм?
Ирек. Әйе, өченче көнне паркта йөргәндә бер эт күргән идек бит, шул эт инде бу!
Самат (Бүрекне җентекләп карап). Шул этме? Те​гесе бигрәк пычрак иде лә аның. Ә монысы... ялт итеп тора. Юктыр, ул эт түгелдер.
Ирек. Ышанмасаң, үзеннән сора.
Самат. Ә? Сөйләшәмени ул? Бая да нидер әйтеп маташты? Нинди әкәмәт җан иясе соң бу, улым, аңла​тып бирче...
Ирек. И әтием, үзең үскәндә этләрең булгандыр бит. Алар да сөйләшкәннәрдер. Ә беләсеңме, бөтен этләр дә кешеләр телен беләләр. Сөйләшмиләр генә, сөйләшсәләр дә, балалар белән генә сөйләшәләр. Чөнки өлкәннәр аларны кагалар, сугалар, юкка да рәнҗетә​ләр... Белдеңме инде? Бүрек тә сөйләшә белә. Яле, Бүрек, берәр сүз әйт әле.
Бүрек. Ирек — ми-нем ху-җам...
Самат. Кара, кара! Чынлап та сөйләшә бит бу... Менә әкәмәт!
Карак (залга карап). Эткә карап каттылар болар. Әй, кемгә әйтәм, этне түгел, кешене жәлләгез сез, ке​шене! (Тезләнә. Ялварып.) Җибәрегез инде мине, ә, баш​ка беркайчан да урлашмам, менә шушы кулларым белән ант итәм. (Кулларын сузып.) Сүземдә тормасам* — кулларым корысын*, билләһи!
Самат. Нишлибез соң, улым.
Ирек. Әй, йөрсен лә шунда. Әнә бит — ант иткән була...
Самат (Каракка). Ярый, бар! Йөрмә монда! Тагын бер тапкыр өй тирәсендә күрсәм — төрмәгә җибәрәм, белеп тор түлке!
Карак. Рәхмәт сезгә, изге бәндәләр. Мең рәхмәт... (Капчыгын алмакчы була, әмма Бүрек ырылдап аның юлына аркылы төшә. Карак, капчыгын алмыйча, бер-ике сикерүдә тәрәзә аша тышка чыгып югала.)
Ирек. Уф, котылдык бугай бу афәттән. У-у, күзләре дә күзләре! Күрдеңме, әтием, күмер кебек янып тора​лар... Ай-яй куркыныч! Җаным чыга дип торам. (Бүреккә.) Ә син, Бүрек, молодец. Әнә нинди явыз ка​ракны эләктереп алдың бит...
Айсылу кайтып керә.
Айсылу (өй уртасында аптырашып басып тор​ган Самат белән Ирекне күреп). Нишләп болай ка​тып торасыз? Балтагыз суга төштеме әллә? (Бүрекне күреп.) Абау! Нинди эт бу-у-у?..
Самат. Бүрек бу, әнисе, Бүрек.
Ирек. Минем эт бу, әнием, бездә тора.
Айсылу. Ә? Безнең эт? Нәрсә сөйлисез?! Әллә сез акылдан язган*, әллә мин төш күрәм, әстәгъфирулла!..
Ирек. Бу эт әле генә безгә кергән бер каракны тот​ты, әнием. Калсын инде бездә, ә?
Айсылу. Карак! Нинди карак? Юк, юк! Сорама да, нитмә дә — эт аласыбыз юк! Хет мең карак тотсын — эт алмыйм! Этнең урыны урамда. (Тәрәзәгә бармак төртеп күрсәтеп.) Бар! Хәзер үк моннан чыгып кит, эт кисәге!
Бүрек күңелсез генә тәрәзә янына килә. Артына борылып, бары​сын да күздән кичерә һәм салмак кына тәрәзә төбенә сикереп менә дә урам ягына төшеп китә.
Ирек (Бүрек артыннан омтылып). Бүре-е-ек!..
Пәрдә.
Өченче пәрдә.
Беренче пәрдәдәге күренеш. Эскәмиядә Ирек утыра. Алдында төргәк ята. Сәхнә артында ниндидер эт тавышы ишетелә. Ирек сискәнеп тора, тавыш килгән якка йөгереп бара, карый.
Ирек ( күңелсез). Юк, ул түгел... Бер атна килеп йөрим инде, юк та юк... (Кинәт сикереп тора, учла​рын авыз читләренә куеп кычкыра.) Бүре-е-ек! Бүре-е-ек!  куып чыгаргач ни... (Залга.) Менә ничәнче көн инде алып килгән сыемны кире алып кайтам. Үзем ашамыйча, иң тәмле ризык​ларны җыеп барам да соң... Бүрек кенә юк, юк, юк... (Йодрыгы белән эскәмиягә суккалый. Башын эскәмия артына куеп, тын кала.) Юк... болай булмый. Барыбер табам мин аны! Та​гын яр буйларын карап килим әле. Бүрек! Бүрек!.. (Кычкыра-кычкыра чыгып китә.)  

Пауза. Бераздан Самат белән Айсылу керәләр. Йөзләре борчулы. Тавышлары шомлы.
Айсылу (эскәмиягә килеп утыра). Уф, аякларым калмады... Кайда йөри инде бу малай, ә?! Әтисе, хет син берәр сүз әйт күңел тынычландырырлык!.. Ярты көн инде авыз ачып бер сүз әйткәнең юк!..
Самат. Сиңа әйттең ни, әйтмәдең ни... Бала ал​дында җилтерәтеп яраткан этен куып чыгардың бит. Хәзер ни әйтсәң дә,— барыбер... Ирекнең йөрәген ташка әйләндердек *тә, хәзер хәер эстәп** йөрибез...
Айсылу (еламсырап). И балакаем! Белгән булсам!.. Яшәсен иде шунда, бер юаныч, иптәш булыр иде... Телемне шайтан кытыклады ул вакытта, әтисе, каты​рак әйтеп ташладым шул...
Самат (Айсылуны юатып). Йә,, тынычлан, әнисе. Табылыр улыбыз, кайтыр.... Бу салкында төнгә ка​лып кына өшемәсә ярар иде. Караңгы төшкәнче, бакча артларын урап килик әйдә. Эте белән шунда йөрми​ме? Әйдә, әнисе. (Чыгып китәләр.)
Як-ягына карана-карана Карак керә
.
Карак (суыктан калтыранып). У-у-у... Көз дә җитте... Сөякләргә төшә бу каһәр суык... Бүрек тә әмәллисе бар быел... (Ялангач башын пинжәк якасы​на качырмакчы була.) Их, теге эте дә ычкынды бит аның. Ну тотсам!.. Менә дигән бүрек тектереп кияр идем! Очрасын гына әле... (Кинәт бакча артында ни​дер күреп ала. Бер агачка ышыкланып күзәтә.) Әһә! Нинди таныш кеше дисәм, теге малай бит бу! Миңа бүреккә буласы этнең хуҗасы. Килсен генә әле якын​рак. Күрмәгәнең күрсәтермен! Теге юлы да капчыгым​ны тартып алып калдылар. Аның өчен дә үч аласы бар... Кил әле, кил мондарак... (Агачлар ышыгына кереп китә.)
Авыр гына атлап Ирек керә. Эскәмиягә барып утыра.
Ирек (күңелсез). Юк... Бер җирдә дә юк... Үпкәләгәндер шул. Мин аңа чын дус, чын хуҗа була алмадым... Их!.. (Башын иеп уйга тала.)
Яшеренеп торган җиреннән Карак чыга. Аяк очларына гына басып Иреккә якынлаша. Куеныннан пычагын чыгара. Аны баш очына күтәреп Иреккә табан килүен дәвам итә. Инде кададым дигәндә генә Ирек Каракны күреп ала һәм читкә тайпылырга өлгерә. Алар шулай эскәмия тирәсендә куышалар.
Ирек (ачыргаланып кычкыра). Бүрек!.. Бүрек!.. Коткар мине!..
Карак. Әле син шулаймы? Бернинди Бүрек тә юк монда, этең дә, бетең дә юк!..
Ирек. Бүрек!.. Кайда син?.. Коткар!..
Карак. Кычкырган була бит әле, малай актыгы! (Куышалар.)
Ирек. Бүре-е-ек!.. Карак. Хәзер мин сине!.. Ирек. Коткарыгы-ы-ыз!..
Ниһаять, Карак малайны арттан тотып ала. Аннары, түшенә әйләндереп, эскәмиягә сузып сала.
Карак. Кычкырма димен, салага! Дәшмә! Юкса!.. Җаныңны өтәрмен!
Ирек. Бүрек барыбер минеке! Бүре-е-ек!
Карак (авызын томалый). Кычкырма, молокосос!.. Күрербез кемнеке икәнен. Быел көз минем шушы башыма менеп кунаклаячак ул... Я, догаларыңны укыдыңмы? Ә хәзер саубуллаш якты дөнья белән! (Пы​чагын кизәнеп, инде Иреккә кададым дигәндә генә, ка​яндыр агачлар арасыннан Бүрек чабып чыга да Ка​ракка ташлана.) А-а-а-а!..
Иреккә эләгәсе пычак Бүреккә килеп кадала, әмма шул арада Бүрек үзе дә Каракның кулын кабып өлгерә. Карак, авыртуга түзә алмыйча, пычагын ташлап, җиргә сыгылып төшә.
Бүрек. Ыр-р-р!.. (Каракның өстенә тәпие белән баса.)
Карак. А-а-а-а!.. (Җирдә сызланып ята.) 
Ирек (Бүрекне кочаклап ала). Бүрек!.. Бүрегем минем... (Сыйпый. Шул вакыт сискәнеп китә.) Кан? Җәрәхәт!.. Яраткан этем минем... Хуҗаң өчен пы​чак астына ташландыңмыни? (Нишләргә белми тора.)
Йөгереп Самат белән Айсылу килеп керәләр. Сәхнәдәге хәлне күреп, икесе дә катып, телсез калалар.
Ирек. Әтием! Әнием! Бүреккә кададылар... Бәйләгез тизрәк ярасын... Ник анда басып торасыз?..
Самат (һушына килеп). Нәрсә булды соң монда?
Ирек. Менә бу кеше мине үтермәкче булды, Бүрек коткарып калды.
Айсыл у. И улы-ы-м!.. (Килеп Ирекне кочаклап ала. Аннары Бүреккә омтыла. Бүрек читкә тайпыла.)
Ирек. Курыкма, Бүрек, әниемнән. Ул хәзер әйбәт инде. Сине беркая да кумаячак. Шулай бит, әнием?
Айсылу. Юк, юк, улым, яшәгез шунда бергә-бергә. Куаммы соң!.. Әнә бит нинди батыр икән ул! Матур да үзе, җитмәсә... Кил әле монда, яраңны карыйм... (Бүрек якынрак килә, тәпиен суза.) Ә-ә, әллә ни зур яра түгел, бәйләп куйсак, берәр атнадан төзәлеп тә бетәр...
Самат. Без сине югалттык бит, Ирек улым. Кайда булдың син?
Ирек. Мин икенче көн инде Бүрекне эзлим, әти​ем. Менә таптым...
Самат (көлеп). Әллә ул сине тапканмы? Ул өлгер​мәгән булса, белмим, нинди генә кайгыларга төшкән булыр идек әниең белән... (Каракка укталып.) У-у, мөртәт! Синең аркада бәлагә юлыга яздык... Бу юлы инде мин сине җибәрмим. Мондый бәндәләр кешеләр арасында яшәргә тиеш түгел!
Ирек (һаман Бүрекне иркәләп). Бүрек, сине мин озак, бик озак эзләдем. Ник баштарак килмәдең, ә?
Бүрек. Мин башка бакчага күчеп киттем шул...
Ирек. Ә хәзер каян килеп таптың?
Бүрек. Үзем дә белмим лә... Ничектер сине күрер​мен кебек булды да, килдем менә... Үзең чакырдың бит...
Айсылу (үтә дә гаҗәпләнеп). Ән-не-кәем! Этләр сөйләшә димени!
Ирек. Әнием, этләр дә сөйләшә, менә минем ке​бек, синең кебек, әтием кебек. Алар әле уйлый белә, ярата белә, сагына белә... Беләсең килсә, аның исеме дә бар. Яле, әйт әле, синең исемең ничек?
Бүрек. Минем исемем Бүрек.
И р е к. Ул шундый акыллы, әйбәт, батыр, әйеме әти​ем.
Самат. Шулай, шулай, улым. Кайчакта кешеләргә карагандада игелеклерәк, акыллырак, батыррак алар. (Залга мөрәҗәгать итеп.) Сез дә, балалар, онытма​гыз: һәр табигать баласының җаны бар, акылы бар, ярсу йөрәге бар, кайгысы яки шатлыгы бар, хыялы бар... Кечкенә эт баласына яисә ташландык мәче ба​ласына кул күтәрер алдыннан тагын бер кат уйлагыз: ул да бит сезнең туганыгыз, җандашыгыз. Хайван​нарның, җәнлекләрнең сөйләшмәвенә карамагыз. Алар безнең начар гадәтләребезне күреп телсез калганнар. Гел әйбәт, итагатьле, матур булып, телләрен ачтырыйк без аларның, үзебезнең арага алыйк, тәрбиялик, яра​тыйк... Ә хәзер без китик, әнә Бүрекнең аягы җәрә​хәтле, аңа тәрбия кирәк, тынычлык кирәк, наз кирәк...
Барысы да китә. Айсылу белән Ирек бер-берсенә сыенып бара. Бүрекне күтәргән Самат Каракны төрткәли-төрткәли алып чы​гып китә.
Пауза.
Бераздан сәхнә читеннән бер нәни генә көчек баласы үрмәләп чыга. Чиный-чиный чыга да, суыктан дер-дер килеп, тырыша-тырмаша эскәмия өстенә менә. Шыңшый-шыңшый бераз борга​ланганнан соң, бүрек кебек бөгәрләнеп ята. Тынлык. Үзәк өзгеч музыка яңгырый.
с

Галимҗан Гыйльмановның “Минем исемем Бүрек” әсәре ни өчен әкият-драма дип атала.Әкият сүзе сиңа аңлашыла инде, ә драма* сүзенең мәгънәсен аңлатмалы сүзлектән кара. мондый әсәрне уку кыенмы? Рольләргә бүлеп укудан кайсы ягы белән аерыла?
Бу әсәр хәзерге тормышны сурәтли дисәк дөрес булырмы? Синең этең бармы?  Аны син каян алдың? Бәлки кемдер бүләк иткәндер? Йортта эт булуга әти-әниеңнең карашы нинди?
Автор ясаган нәтиҗә белән килешәсеңме? 
7.Сәнгать дөньясының үзенә генә хас үзенчәлекләрен ачыклыйбыз
Разил Вәлиев
Кошлар кайта
Яшьле күзен мөлдерәтеп,
Кыш карап тора.

Уйный-көлә язлар килә

Кош канатында.

Бар тереклек кулын суза 

Кояшка таба.

Җир әйләнә яшел кошка — 

Җир канатлана.

 —Шигырьне укыгач, аптырап каласың. Кая соң монда дөреслек? Нигә кыш елап тора? Шундый көчле, зәһәр суыклы, бөтен табигатьне дер селкетеп торган кышның елавы сәер. — диде Әмир, кызыксынучан күзләрен укытучыга төбәп.

· Җирнең яшел кошка әверелүе, канатланып очуы да ышандырмый, — дип сүзгә кушылды Вадим.

· Әдәби әсәрләрдә, картиналарда, чын дөреслек тасвирланырга тиеш. Нәрсә бу? Әкиятме, автор фантазиясеме? Шагыйрь  яз килүен шулай күрсәтеп безне алдаган булып чыгамыни? — диде Әминә.

· Сез миңа бик җитди сораулар бирәсез. Сәнгать әсәрләренең теле үзенчәлеклерәк. Бу телне аңлый белергә кирәк. Сезгә барысы да аңлашылсын өчен мин бүген дәрескә күпкырлы талант иясе, язучы Разил Вәлиевны чакырдым. Ул килеп җиткәнче аның нинди әсәрләрен укуыгызны исегезгә төшерегез.
· Бу бу язучы турында күбрәк 3 нче сыйныфта өйрәндек. Мин аның “Барысын да яратам” шигырен яттан беләм, — диде Айсылу горурланып.

·  Язучының үзенә дә сөйләп күрсәтерсең, — диде Рәшит.

·  Миңа аның “Чыпчык” шигыре дә ошый. Алмагачка кунып җим чүпләгән кошчык турында иде ул, —дип исенә төшерде Әмир.
·  Дөнья халыклары әкиятләрен дә тәрҗемә иткән бит әле ул. Без тылсымлы һәм хайваннар турындагы әкиятләрне ничек кызыксынып өйрәндек. “Алтын алма” китабын мин хәзер дә алып укыйм.—дип әңгәмәне дәвам итте Алмаз.

·  Язучының үзе килгәч бирәсе сорауларыгызны әзерләгез, — диде Галия Равилевна.

Тере язучы катнашында узган “Серле ачкыч” мәктәп клубы утырышы.

· Рәхим итегез, Разил Исмәгыйлевич, — дип язучыны каршы алды Галия Равилевна. — Балалар сезне күптән көтәләр. Аларның сезгә шактый сораулары да бар.
· Бүгенге очрашуга мин бик дулкынланып һәм шатланып килдем. Чөнки минем әсәр геройларымның күбесе менә сез — балалар, — диде шагыйрь елмаеп.


Балалар тере шагыйрьне күрүләренә бик шатландылар. Барысы да гаҗәпләнеп, шул ук вакытта сокланып әдипкә төбәлделәр. 

· Сезгә сорау бирергә мөмкинме? — дип кыю гына кулын күтәрде Әнис. “Без кояш балалары”, “Кайтаваз кайда яши” китапларының геройлары сезнең үз балаларыгызмы, әллә уйлап чыгарылганмы? 
· Мин ун елга якын балалар журналы “Ялкын” да эшләп, тормышка яңа аяк басучы малайларның һәм кызларның уй-хыяллары белән яшәдем. Әсәр геройлары арасында алар да бар.

·  Ә үз балаларыгыз, оныкларыгызның маҗаралары турында язасызмы соң? — дип әңгәмәгә кушылды Айсылу.

·  Әлбәттә, минем өчен әдәби әсәр — хыял җимеше түгел, ә тирә-юньдәге вакыйгалардан үземә кирәкле “орлыклар”ны җыеп алып шуларны матурлап тасвирлау. 
·  Сез вакыйгаларны нәкъ булганча язасызмы, әллә үзгәртәсезме, — дип төпченүен дәвам итте Әнис.
·  Син бик кызыксынучан “егет” икәнсең. Исемең ничек әле синең?

·  Әнис.

·  Беләсеңме Әнис, әсәр нигезендә әлбәттә чынбарлык ята. Әмма кайбер күренешлә шомартыла. Я арттырып, я киметеп бирелә, чынбарлыкка хыял да өстәлә.
·  Ә-ә-ә “Хыялый Мияубикә” китабы шулай язылгандыр инде алайса, — диде Әминә кыюсыз гына.

· Галия Равилевна кулына китап алып  кунак абыйның “Кайтчы, Сөембикә” шигырен укый башлады.
Кайтчы, Сөембикә
Казаныма төннәр иңсә,

Сине эзләп карыйм күккә.

Зәңгәр күктә ай моңлана,

Моңлана күк Сөембикә.

Ай моңлана зәңгәр күктә,
Казан һаман сине көтә. 

Язмышыма хуҗа булып

Кайтчы, зинһар, Сөембикә.

Сине уйлап көендек тә,

Сине уйлап сөендек тә.

Манарадан күңелемә

Сикергәнсең, Сөембикә.

Сагышларны сүтә-сүтә,

Айлар үтә, еллар үтә.

Безнең язмыш синең белән
Мәңге бергә, Сөембикә.


Шигырь укылып беткәч, тынлыкны Алмаз Галимов бозды. 

· Гафу итегез, мин Алмаз Галимов булам. Сөембикә — борынгы Казан ханбикәсе булуын беләбез. Сез шигырегездә Сөембикәне күктән эзлисез, ул күптән үлгән бит.

· Әйе, Сөембикә бик борынгы заманнарда яшәгән. Ул халык күңеленә илен, халкын яклап утка-суга кергән, җәберләүгә, җәзага дучар булса да иленә хыянәт итмәгән батыр хатын, ханбикә булып кереп калган.

·  Беләсезме, укучылар, язучы Разил Вәлиевка Сөембикә образы шундый якын булган, ул үз кызына да шушы исемне кушкан. Аның кыю, батыр, тырыш булып үсүен теләгән, — диде Галия Равилевна.
· Ә сез кайчан шагыйрь булып киттегез соң? Бала чакта ук яза башладыгызмы?

· Туган авылым— Түбән Кама районы Ташлык мәктәбендә укытучы апа тырыша-тырыша мине чиста язарга өйрәтте. Олылар өйрәтергә ярата бит. Әби өстәл артында аяк селкеп утырмаска, бабай җәя һәм ук ясарга, әткәй чолгау урарга, абый мылтык тотарга өйрәтте. Өйрәндем. Беркем язарга кыстамаса да, шигырь-такмаклар чыгара башладым. Бик тә шагыйрь буласым килә иде ул вакытта. Шигырь язарга өйрәтмәсләрме, дип, Чаллы әдәби берләшмә утырышларына йөри башладым. Ләкин Чаллыда да, соңрак Казан университетында да, аннары М. Горький исемендәге Мәскәү әдәбият институтының шигърият бүлегендә уку чорымда да беркем дә шигырь язарга өйрәтмәде мине. Өйрәткәндә дә бары тик шигырне ничек язарга ярамау турында гына сөйләделәр. Ә ничек язарга кирәк икәнен халкыбызның сагышлы җырларыннан, әниемнең такмак-бәетләреннән, Тукай, Такташ, Туфан шигырьләреннән өйрәндем. Язучының әсәре — төзелеп беткән йорт булса, язучының көндәлек тормышы —шушы йортны салу өчен кирәк булган кирпечләр кебек.
·  Разил Вәлиев шагыйрь генә түгел, “Яшисе килә”, “Эт кояшы”, “Иске сәгать дөрес йөри” повестьларын, “Мирас” романын, “Әйдә барыйк, кызлар карыйк”, “Их машина-машина, җитте минем башыма” дигән драма һәм комедияләрен дә язган. Сезгә билгеле булган “Алтын алма”китабында тупланган дөнья халыкларының  йөздән артык әкиятен тәрҗемә иткән автор, — дип аңлатты Галия Равилевна. 
·  Шигырь язу җайлыракмы, әллә хикәя язумы? — дип кызыксынды Рәшит.

·  Шагыйрь булу, шигырь язу күпкә кыен, моның өчен тирә-юньне күңел күзе белән күрергә, вакыйгаларны образлы тасвирлый белергә кирәк. Рифмалашып килгән сүзтезмә, җөмләләрне строфага салу гына шигырь язу дигән сүз түгел әле ул. Аның мәгънәсе, төп фикере булырга тиеш. 

·  Разил Исмәгыйлевич! Ничек язучы булырга? Бу сорау мине генә түгел күпләребезне кызыксындыра? — дип сорады Әминә.
·   Язучы булу өчен үсеп җиткәнеңне көтмәсәң дә була. Игътибарлы булыгыз! Табигатьне күзәтегез!  Һәрбер күргән нәрсәгезне көндәлек башлап язып барыгыз. Тормышта кызыклы очраклар, вакыйгалар еш очрый бит. Мәктәптә дә мондый хәлләргә очрыйсың. Яхшы хәтергә караганда кечкенә генә карандаш әйбәтрәк. Күргән нәрсәләр вакытлар узу белән онытылалар. Ә менә шуларны язып куйсаң, кирәк вакытта файдаланырга була. Һәр кеше бер үк нәрсәне төрлечә күрә. Бер күзәтергә өйрәнеп киткәч, сезнең күзләр күпне күрәчәк әле. Күзәтүчән кешеләр арасыннан үз эшенең чын осталары чыга. Мин сезгә уңышлар телим, —  дип йомгаклады Разил Вәлиев үзенең сүзен .
Сиңа язучы белән очрашу ошадымы? Язучының нинди киңәшләре синең өчен файдалы булды. 

Язучының күптән түгел генә язган бер әсәрен укы.

Разил Вәлиев

Эт кояшы(повестьтан өзек)
Ул язда безнең ала каз ундүрт бәбкә чыгарды. Ундүртен дә исән-сау көзгә кадәр үстерсәң, мамыгыннан үзеңә мендәр ясарбыз, дигән иде әнкәй. Сүзендә торды әнкәй, тик мин генә үз вазифамны җиренә җиткереп үти алмадым.
Җәй урталарында безнең иң котырынып балык тоткан, көннәр буе чыкмый су коенган чак. Инде бәбкәләр дә үсеп килә, тилгән күтәреп китә алмас, дип, аларны гел оныттык. Тик дөньяда без көтмәгән хәлләр дә була икән. Кинәт казлар инеш буен тутырып каңгылдаша  башладылар. Без ыштаннарны кулга тотып йөгереп килеп җиткәндә, иләмсез зур тилгән тал биеклеге күтәрелгән иде инде. Аның тырнакларында элекке сарылыгын югалтып, инде алара башлаган бәбкә тыпырчына. Без кычкыра-кычкыра, таш ата-ата аның артыннан чаптык. Тилгән биеклеккә күтәрелә алмый, инде берәр атнадан каз дип атала башларлык олы бәбкә авырлыгы аны әкренләп җиргә сөйри. Ул озын канатларын күпме генә тырышып җилпемәсен, барыбер җирдән ераклашмый. Менә-менә төшеп җитәм дигәндә, бар көче белән талпынып, тагын бераз күтәрелде һәм, көче бетүен сизеп, ахры,ачы тавыш белән каркылдап җибәрде. Бәбкә, аның тырнакларыннан ычкынып, шапылдап җиргә килеп төште.
Шул көннән башлап инеш буена унөч бәбкә генә йөри башлады. Ундүртенче бәбкәне: “Барыбер яшәмәс, тилмермә аның белән”, дисәләр дә, карадым, сынган аягына дару сөрттем, каерылган канатларын, җиргә сөйрәлеп йөрмәсен өчен, җыеп бәйләп куйдым.
Көзгә таба бәбкә гел савыгып җитте. Бераз аксаклап булса да, ул туганнары артыннан йөри, алар белән бергә ашый, йоклый, бергә каңгылдаша. Туганнары да аны үз итүдән туктамадылар, арып арткарак калса, көтеп алдылар, тапкан җимне бүлештеләр. Ләкин ул һаман да үз ишләреннән гәүдәгә дә кечкенәрәк, төскә дә боеграк булып калды.

Автор әсәрендә кайсы ел фасылы турында яза? Җәй урталары кайсы ай була ? Казлар турында синең нинди хикәяләр укыганың бар. Бу әсәләрнең авторларын әйт. Хикәяләрнең исемнәрен хәтерлисеңме?
Өзекне сәнгатьле итеп укырга әзерлән.  Тилгәннең бәбкәне күтәреп баруы тасвирланган урынны сайлап укы. 

Рафис Корбан

Сандугач

Әрәмәдә сузып-сузып,

Өзеп-өзеп сайрады.

Ахры шушы таллыкны ул

Мәңгелеккә сайлады.

Аның шулай моңлануын

Тыңладым мин, түзмәдем,

Кай ботакка кунып сайрый

Икән соң дип эзләдем.

Эзләдем, тик табалмадым.

Күренмәде анда ул.

Яфрак булып шыткан гүя

Үзе шушы талда ул.


Шагыйрь  сандугачлар турында ниләр белергә тели? Нишләп ул сандугачны күрә алмый? Ә синең бу кошны күргәнең бармы? автор сандугачны нәрсә белән чагыштыра?
Мөҗәһит

Кемнең сайрыйсы килми

Бер чыпчыкның сандугач күк

Булып карыйсы килгән.

Бакчадагы агачларга

Кунып сайрыйсы килгән.

Яз башыннан тотынган ул

Чырык-чырык сайрарга.

Ишетсеннәр мине , диеп

Очкан әллә кайларга.

Кешеләр дә бу сайрауга 

Битараф калмаганнар.

Чыпчыклар да язны сизә

Дип кенә аңлаганнар.

Ул чыпчыкны сандугачка

Берәү дә тиңләмәгән.

“Чыпчык башы белән сайрый”

Диеп тә сөйләмәгән.

Чыпчык шулай сайрый торгач, 

Сандугачлар килгәннәр.

Тыңлаганнар да чыпчыкны:

· Интекмә син, — дигәннәр. —

Безнең кебек булу өчен

Сандугач булу кирәк.

Яки сайраучы кош булып,

Яңадан туу кирәк.

Чырык-чырык килеп кенә

Сайрап булмый ул, туган.

Шуңа да без бу дөньяга

Сайрар өчен дип туган.

Туган якларга да бит без

Сайрар өчен кайтабыз.

Бу якларга җәй килгәнне

Зарыгып көтеп ятабыз.

Безнең моңны кешеләр дә

Тыңлап хәйран калалар.

Үзләренә, яшәү өчен,

Дәрт һәм дәрман алалар.

Син, туганым, чыпчык дускай,

Үз җырыңны онытма.

Туган җирне сөеп була

Гади чыпчык булып та.


Бу шигырь дә сандугачлар турында. Әсәр кем тарафыннан сөйләнә? Сандугачлар туган якларына ни өчен кайталар? Сандугачның чыпчыкка биргән киңәшен тап, кычкырып укы. Бу киңәш кешеләргә карата да кулланыла аламы?

Рафаил Газизов

Китабым 

Җәй көне болында

Чәчәкләр җыйдым мин,

Аларны китапка

Кыстырып куйдым мин.

Әгәр дә кыш җиткәч,

Сагынсам җәй көнен:

Чәчәкле болыным —

Китабым бар минем.

Актарам битләрен.

Һәр биттә — бер чәчәк,

Йокларга яткач та

Төшемә керәчәк.

Автор шигырен язганда бер нәрсәне уйлап бетермәгән. Нәрсә икән ул?
· Җыелган чәчәк, үләннәрне китап битләре арасына кыстырып кую әдәпсезлек. Болай эшләргә бервакытта да  ярамый. Аларны киптерү өчен махсус папкалар бар. — диде Әнис Шакиров.


— Бик искергән китапларга ярыйдыр инде. Алар барыбер эшкә ярамыйлар бит.— дип каршы төште Әмир. — Макулатурага тапшырабыз ич андый китапларны.

— Без андый китапларны көн саен актармыйбыз ич, алар күбрәк тартмаларда саклана, — диде Айсылу.


Ә син ничек уйлыйсың?

Рәшит Бәшәр
Авыру урман

· Кермәгез, дип, урманга! —

Үрмәкүчләр агачка

Пәрәвез дә суздылар,

Ә кешеләр аларны

Өзеп кенә уздылар.

Яфрак астына гөмбә

Качып-качып карады,

Ә кешеләр таптап кына

Китеп барды аларны
Бүреләр дә сукмакка

Чыгып басканнар икән,

Кешеләрне күрүгә,

Куркып качканнар икән.

Әллә миңа ышанмыйсыз?

Сез үзегез килегез,

Килегез дә күрерсез:

Җиләксез һәм  чәчәксез,

Гөмбәсез һәм бүресез

Моңаеп тора урман.

Ә сез , бәлки якында

Көлешеп йөрисездер?

Мин менә елап торам.

 
Табигатьне әсәрдә язылганча күзаллап кара. Сиңа рәхәтме? Ни өчен автор елап торам, ди? Нәрсәгә елый икән ул? Шушы сорауга җавап эзлә!
Габдулла Тукай 
Яз галәмәтләре

Язлар җитте, карлар эри башладылар,

Толыплылар толыпларын ташладылар;

Киемсезләр иркен йөри башладылар,

Тунсызларга нурлы көннәр килде имди
.

Каткан, туңган агачларны хәзер кара:

Һәрбересе яшәрешеп яфрак яра;

Бу урманнар бакча булыр бара-бара,

Һәр агачта сандугачлар сайрар имди.

Кышлар үтеп, яз көннәре килер исә,

Сахраларда йомшак саба җиле* исә;

Аһ, бу көннәр гамькин * күңелләрне кисә,
Үткән гомер бер-бер искә төшә имди.

Дәрьяларда бозлар ага тау-тау булып,

Һаваларда кошлар оча болыт-болыт;

И ходаем, фазлың берлә* көнне җылыт,

Үлгән дөнья яңа җаннар алсын имди

 “Музей йорты”на барып Виктор Аршиновның  “Яз билгеләре” картинасын эзләп тап. Игътибар белән күзәт. Бу картина моңарчы без күзәткәннәреннән кайсы ягы белән аерыла?
· Соңгы елларда рәссам Габдулла Тукай әсәрләренә ясалган график  сериясен тәмамлый. Шагыйрь иҗатына мөкиббән китеп гашыйк булган, аның шигырләрен укыган рәссам бөек татар шагыйре Габдулла Тукай иҗаты каршында чын-чынлап баш ия һәм аның әсәрләре серенә төшенә. Аларны график ысул белән рәсемгә төшерә.— дип сүзен башлады Галия Равилевна.— Тукай иҗаты милли музыка кебек үзенә тартып тора, аның әсәрләрендәге геройлар минем фантазиямне уятып җибәрделәр, — дип яза автор.— Билгеле мин аның әсәрләрен татар телендә укый  алмыйм, ләкин аның уй-фикерләре мине яңа әсәрләр язарга рухландырдылар. Шуңа күрә әсәрләр катнаш техника (гуашь, акварель, пастель, тушь ) кулланып эшләнде.– дип сөйли Татарстан Республикасының халык рәссамы Виктор Петрович 
Картинаның төп өлешен   чәчләре язгы ташкын кебек  таралып төшкән  “Яз кызы”алып тора. Аның гәүдәсе һәм куллары әйтерсең лә тау-тау булып актарылып килгән дулкыннар, зур-зур бозлар белән кушылып киткән. Икенче караганда ул дулкыннар кызның бөдрә чәчләрен хәтерләтә.  Кызның йөзе, күз карашы чиста . 

— Күкне тутырып очучы кошлар мәгарәгә кергән кебек кызның куенына керәләр, уйнаклап очалар. — диде Әнис, картинаны күзәтә-күзәтә.
— Алгы планда ак һәм  кара ат. Алар шулкадәр контраст бирелгән, кыш буе кар астында күренмичә яткан чүп-чарлар язгы ташкын белән агып китә, ә табигать акланып-сафланып  кала кебек. Атлар да табигать белән бергә шатлана, уйнаклый, — дип дәвам итте сүзне Әминә.
— Рәсемдә төрле төсләр өстенлек итә. Бер карыйсың ак. Икенче караганда зәңгәр, яшькелт, көрән төсләр шәйләнә. Рәссам төсләр белән шулкадәр оста яза, — дип сокланды Айсылу.

Син балалар күргән эпизодларны таптыңмы? Картинаны кабат күзәт. Тагын ниләр күрдең?
8.Үткәне булмаган халыкның киләчәге юк. ! Туган ил турында уйланабыз.

— Барыгызны да 16 нчы йөз ядкаре, билгесез авторның “Сөембикә ханбикә үз гаиләсе белән” дип аталган рәсемен карарга чакырам, — диде Галия Равилевна.— Тәкъдим ителә торган бу рәсем бүгенге көнгә кадәр сәнгать белгечләре арасында  бәхәсләргә сәбәп булып килә. Чыннан да, чыгышы белән, һичшиксез, ерак гасырлар ядкаре булган рәсемдә кемнәр һәм кайсы чор сурәтләнгән соң? 
Атаклы археолог, иске китаплар җыючы Ә. Шәрифуллин тикшерүләре  буенча, әлеге портрет Казанның Иске Татар бистәсендә табыла. Кырлары ертылган, бөгелгән урыннары таушалып, уңып беткән бу рәсем Сөембикә һәм аның гаиләсен тасвирлаган бердәнбер рәсми документ. Авторы — рәссам А. Корноухов. Исеме —“ Сөембикә ханбикә үз гаиләсе белән”. Әлеге рәсем —копия. Рәссам үзе күрсәткәнчә, ул аны безгә мәгълүм булмаган 16 нчы гасыр рәсеменә карап эшләгән. Хәзер бу портрет Татарстанның милли музеенда саклана.

Композициянең уртасында башына асылташлардан, энҗе-мәрҗәннәрдән каелган баш киеме, парча күлмәк, авыр бәрхет камзул, кыйммәтле хәситә* кигән чибәр ханым; уңда — ханым алдындагы китаптан күзләрен алмый карап торучы, аның кебек үк киенгән яшь кыз бала; сулда — тәрбияче-дая; артта — асылташлар белән чиккән түбәтәй кигән ир-ат...

Укалы киемнәр кигән зифа буйлы, инсафлы йөзле, чибәр ханымның Сөембикә булуы гаҗәпләндерми. Ә менә Сөембикә янындагы алкалы яшүсмернең дошман күзеннән яшерү өчен кыз бала итеп киендерелгән Үтәмеш булуы шикле... Бу — һичшиксез, җиде-сигез яшьләрдәге кыз бала! Рәсем Сөембикә ханбикә Казан ханлыгының идарәчесе булып торган елларда— 1549-1552нчы елларда ясалган булса кирәк. Ә Үтәмешгәрәйгә бу вакытта нибары 4-5 яшьләр генә булган. Артта басып торучы ир-ат кем? Уйланып карап торган ир затының заманының танылган шагыйре, акыл иясе булуы мөмкин.

— Картина әле ахырына кадәр өйрәнелеп бетмәгән. Шуңа күрә ул тарихчы-галимнәр һәм сәнгать белгечләре арасында күп бәхәсләр уята. Киләчәктә бәлки нәкъ менә сез картинаны өйрәнеп, чын дөреслекне ачарсыз. Мин сезгә ышанам —  дип, әңгәмәне  йомгаклады Галия Равилевна.

Разил Вәлиев
Ватаным
Инде мин ничәнче мәртәбә

Гасырлар китабын актардым.

Күпме яу, сугышлар аркылы

Син җиңеп чыккансың, Ватаным.
· Сез кайсы халыктан? — дисәләр,

Батырлар исемен атадым.

Батырлар утларга керделәр,

Тик исән булсын, дип, Ватаным.

Илемнең хуҗасы булганга,

Мин җиргә нык басып атладым.

Кешеләр күтәрде Ватанны,

Кешене күтәрде Ватаным.

Мин күрдем, төннәрне таратып,

Дөньяда алсу таң атканын.

Яктыра, аллана җир йөзе...

Таң булып нур сибә Ватаным.

Автор ни өчен горурлана? Ил батырларының нинди эшләре мактауга лаек? Шигырь кем исеменнән сөйләнә? Кара хәрефләр белән бирелгән җөмләнең мәгънәсен аңлатып кара.

Авторның бу шигыренә композитор Рәшит Абдуллин көй язган. Бергәләп тыңлап карагыз. Шагыйрь һәм композитор  үз Ватаннарына хөрмәтләрен ничек чагылдыра?

Татарстан флагы

·  Ватан-Ана турында сөйләшкәнбез икән, аның символикасын кабат кузаллыйк әле.  Гимн, герблар турында без инде ныклап өйрәндек. Ә хәзер дәүләт флагы турында сөйләшик. —  диде Галия Равилевна.

· Дәүләт флагы административ биналар өстендә җилферди, зур ярышларда  безнең ил командасы яки уенчылары җиңгән очракта да  флаг күтәрелә, —дип аңлата башлады Алмаз.
· Барыгыз да игътибар белән мине тыңлагыз әле, — диде Галия Равилевна һәм ашыкмыйча гына, һәр сүзенә басым ясап сөйләп китте. 1991елның ноябрендә — Татарстан фла​гы, 1992 елның февралендә — гербы, ә 1993 елның июлендә гимны кабул ителде. Татарстан Республикасының Дәүләт фла​гы — Татарстан Республикасының дәүләт мөстәкыйльлеген раслаучы символ. Татар​стан Республикасы Конституциясендә «Та​тарстан Республикасының Дәүләт флагы яшел, ак һәм кызыл төстәге аркылы буйлар​дан торган туры почмаклы тукымадан гыйбарәт. Ак буй флаг киңлегенең 1/15 өлешен тәшкил итә һәм тигез киңлектәге яшел һәм кызыл төстәге буйлар уртасында урнашкан. Яшел буй — өстә» дип язылган. Флагның киңлеге озынлыгына карата 1:2 нисбәтендә.
Флаг — дәүләтнең мөстәкыйльлеген рас​лаучы символ. Шуңа күрә элекке заманнар​да ук илне дошман басып алу куркынычы яна​ганда, сугышчылар байракны үзләре белән алгы сафта алып барганнар. Сез китаплар​дан укып беләсез инде: гражданнар, Бөек Ватан сугышы елларында безнең сугыш​чыларыбыз, байракны саклап калу өчен үз гомерләрен корбан иткәннәр, дошман кулы​на төшермәс өчен, аны үз гәүдәләренә урап йөрткәннәр, җиргә күмгәннәр, бомбалар төшеп яна торган биналардан алып чыккан​нар.

Татарстан Республикасының Дәүләт фла​гы беренче мәртәбә 1991 елның декабрендә башкалабызның Ирек мәйданындагы Юга​ры Совет бинасы өстендә җилфердәде.

Татарстан Республикасы Дәүләт флагы торак йортларга — 31 декабрь, 1—2 гыйнвар, 8 март, 1 май, 9 май, 30 август, 6 ноябрь, 7 ноябрь көннәрендә, шулай ук Татарстан Республикасының Дәүләт флагы турындагы положениенең 3 статьясы нигезендә рес​публика һәм җирле буйсынудагы барлык иҗтимагый һәм шәхси учреждениеләрнең биналарына эленә торган башка бәйрәм һәм тантаналы вакыйгалар көннәрендә дә куела.

Флагтагы яшел, ак, кызыл төсләр нәрсәне белдерә соң? Хәзер шуларга тукталып узыйк. Сезнең игътибар иткәнегез бардыр: яз җитү белән табигать яшеллеккә төренә. Без​нең бер урыннан икенче урынга күченеп яшәүче ерак бабаларыбыз өчен яшел басу, урман, дала, болыннар тормыш чыганагы булган. Яшел төс — тормыш, тере табигать төсе. Флагтагы ак төс исә — сафлык, пакьлек, тынычлык, иминлек билгесе. Кызыл төс элек-электән көчле, колачлы булуны белдергән. Кызыл төс — кояш, яшен һәм ут төсе, тормышның дәвам итүе, бәйрәм, җиңү төсе.

Менә безнең Дәүләт флагыбызга нинди зур мәгънә салынган.

Флаг проектын Татарстан Республикасы​ның халык художнигы Тавил Гыйният улы Хаҗиәхмәтов төзегән. Ул Саба районының Йосыф-Алан авылында туып үскән. Озак еллар буе «Яшь ленинчы» (хәзерге «Сабантуй»), «Ял​кын» журналларында рәссам булып эшләде. Бик күп китапларны бизәп чыгарды, күренекле шәхесләребезнең портретларын ясады. Хәзер Татарстан Республикасының Дәүләт флагы безнең Президент һәм Хөкүмәт, Дәүләт Советы җитәкчеләре чит илләргә визит белән барган вакытта, чит ил делегацияләрен каршы алганда, озатканда, якташларыбыз катнашында дөнья күләмендә үткәрелә торган спорт ярышларында, Татар​стан Республикасы вәкилләре катнашында уздырыла торган симпозиум*, конференция биналарында, халыкара күргәзмәләрдә җил​ферди. Диңгез, океаннар буйлап сәяхәт итү​че якташларыбыз да яхталарына Татарстан Республикасы флагын эләләр. Шулай итеп, хәзер Республикабыз флагын барлык мәмләкәтләрдә* дип әйтерлек таныйлар.
· Әйе, Татарстанның даны еракларга таралды хәзер, татарлар үз илләре белән горурлана ала, —  дип тәмамлады укытучы үз чыгышын.
Фәнис Яруллин.

Татарстан байрагы
Җилфер-җилфер итә байрагыбыз,

Ниләр сөйли соң ул җилләргә?

Көрәшүче татар халкыннан ул

Сәлам әйтә азат илләргә...

Өч төс балкый безнең бу байракта:

Ак төс — безнең намус төсебез.
Яшел төсе —безнең яшәү төсе,

Кызылында чагыла көчебез.

Җилфер-җилфер итә  безнең байрак,

Элеп куйдык аны биеккә.

Дөнья безнең шушы байрак аша

Омтылышны күрсен иреккә.


Татарстан флагы турында автор ниләр яза? Флаг турында без өйрәнгәннәрне Фәнис Яруллин шигыре белән чагыштыр. Автор нәрсә белән горурлана?

 —   Балалар, мин сезнең барыгызны да кабат “Музей йорты”на чакырам. Тарихи үткәннәребез белән танышуны дәвам итәбез. Василий Худяковның “Сөембикә ханбикәне Казаннан алып китү”картинасы күпләрегезне битараф калдырмас дип уйлыйм. Автор бу әсәрен 1870 нче елларда яза. Сөембикәнең Казаннан китүен төрле рәссам төрлечә күрә. Иң беренче бу теманы яктырткан рәссам 19 гасырда иҗат иткән Василий Худяков. Бу картина сәнгатьнең катгый кануннарына таянып ясалган: кызгылт төсләр белән бирелгән күк йөзе, ерактагы Казан панорамасы, яр буйлары, киң елгада йөзүче күпсанлы кешеләр утырган көймәләр. Болар бар да Казан ханбикәсе Сөембикәне озатырга килүчеләр. Композициянең үзәк урынын чатыр корылган көймәгә утырган Сөембикә алып тора. Бу көймә кайчандыр Сөембикә үзе Идел буена ял итәргә чыгарга яраткан,очар кошлардай тиз йөрешле, алтын- көмешләр белән бизәлгән була. Ханбикәне көймәнең нәкъ уртасында бөтен тирә-як манзарасы* күренеп торырлык итеп пыяладан эшләнгән, алтынлап чигелгән тукымалар белән бизәлгән  бер бүлмәдә алып баралар.Аның белән тагын 70 хатын һәм 30 кыз да алына.
· Дөрестән дә,— дип куйды Әмир, —бары тик ханбикә утырган көймә генә шундый матур, зур иркен. Бирегә күп кеше сыядыр.

· Ә син көймәнең каршысына куелган аккошка игътибар иттеңме? Ул да бу тоткынлыктан качарга, очарга талпына кебек, — диде Айсылу.

· Яр буендагы халыкка гына карагыз сез, иге-чиге күренми бит аларның: ире, хатыны, егете, кызы, баласы-чагасы, зуры, кечкенәсе — берсе дә өйдә калмыйча бирегә җыелган.  Яр кыры буенча үзләренең ханбикәләрен озатып баралар. Алар янәшәсендә Пётр Серебряный җитәкчелегендәге гаскәр дә ханбикәне саклап ике як яр буйлап килә. Арттагы 12 көймәгә алтын-көмеш, дары, зиннәтле савыт-саба, урын-җир, ханлыктагы кием-салым, хәрби кораллар тутырылган була. — диде Галия Равилевна.

· Еракта күренгән Казан шәһәре, аның биек манаралары да ниндидер томан эченә сарылган, хәтта биналар да үзләренең яраткан ханбикәләреннән аерыласылары килмичә елашалар кебек, —  дип, үз фикерен белдерде Алмаз

· Күк йөзе кояшлы, ләкин анда да болытлар, алар да менә-менә елап җибәрерләр шикелле. Гомумән картина карау өчен авыр. Аның һәр герое кызгану хисе уята, ирексездән күзгә яшь килә, — диде Әминә тәэсирләнеп.

Син Сөембикә ханбикә турында ниләр беләсең? Шул турыда сөйлә.

Нури Арсланов

Халкыма 
Борынгыма якыная барам,

Төшсәм ерак еллар атына.

Сәхифәләр* саен хәйран калам
Зур тарихлы батыр халкыма.

Ил егылган саен күтәрелгән,

Үрмәләгән өскә — калкуга,

Торып баскан хәрабәдән*
-көлдән,

Хөрмәтем зур шуңа халкыма.

Болгар иңгән... Казан үсеп чыккан

Казан суы, Идел чатында:

Озак еллар буе дәүләт тоткан

Төп оясы булып халкыма.

Көнчыгышның хикмәтләрен алган,

Көнбатышның җиткән акылына,— 

Үз теленә тугылыклы калган

Хөрмәтем зур шуңа халкыма.

Киң күңелле диләр татарларны:

Лаек булыйм димен затыма,—

Бөтен рухы интернационаллы*

Кешелекле, тугры халкыма.

Чыксам юлның ерак-якынына

Сагышлардан җаным талпына, —

Сагынып кайтам изге туфрагыма,

Казаныма, сөйгән халкыма.

· Шагыйрь сүзнең кадерен бик сизгер тоя.  Мондый шигырьне татар халкының тарихын, язмышын, үткәнен, бүгенгесен бик яхшы белгәндә һәм үз милләтеңне өзелеп яратканда гына иҗат итәргә мөмкин, — дип сүз башлады Галия Равилевна.

·  Шигырь лирик герой исеменнән язылган. “Мин”— хәзерге заман кешесе. Ул туган халкының ерак үткәннәре белән горурлана. Мин авторның  шушылар турында язган юлларны таптым, — дип елмайды Айсылу.

Ә син таба алдыңмы?
— Мин дә таптым. “Ил егылган саен күтәрелгән” юллары нәкъ менә шуны аңлата, —диде Алмаз Галимов.

· Татар халкы үзе дә акыллы, зирәк, уңган. Үзенә файдалы булырдай нәрсәләрне Көнчыгыш һәм Көнбатыш халыкларыннан да алган,  LISTNUM диде Әмир дә.
· Әмма үз телен, динен, гореф-гадәтләрен саклап калган. Туган җирен, сөйгән халкын дөньядагы иң кадерле, иң газиз нәрсәләр дип исәпли, — диде Әминә.

·  Казан шәһәрен “халкымның төп оясы” дип атау да бик отышлы. Ул тарихыбыз көзгесе, борынгы бабаларыбызның изге рухын саклаучы шәһәр. — диде Галия Равилевна.

Шигырьдән чагыштыруларны тап.

 Музей йорты” на барып Вениг Карл Богдановичның “Казанны яулап алу” картинасын эзләп тап. Автор Эстониянең Таллин шәһәрендә туып, Россиянең Санкт-Петербург шәһәрендә яшәп иҗат иткән. Аның бу картинасы турында нибары 15-20 еллап элек кенә сөйли башладылар. Көчле сәнгать чараларына төреп әйтелгән дөреслекне һичничек тыеп калып булмый. Казан каласының 1000 еллыгын каршы алган көннәрдә шушы эскиздан рәссам В. Отмахов ясаган төсле күчермә башкаланың милли-мәдәни үзәгендәге күргәзмәләр залына куелды, — дип сөйләп китте Галия Равилевна.

· Картина гаять оста язылган. Кайсыдыр ягы белән без караган  “Помпейның соңгы көне” картинасын хәтерләтә, — диде Әминә. 

·  Нигә Казан шәһәренә һөҗүм иткәннәр соң? — дип сорады Алмаз.

·  Беләсеңме, Алмаз! — дип сүзен ерактан башлады Әнис Шакиров. Горур кыяфәт белән тау башында басып торган зиннәтле сарайларны, биек манаралы матур мәчетләрне, бизәлеп эшләнгән биналарны читтән  килгән һәр  кеше исе китеп, сокланып караган. Хәтта каланы җимерергә дип килгән Явыз Ивап да Казанның матурлыгына соклануын яшерә алмаган. Казан Идел буеның иң гүзәл, зур шәһәрләреннән саналган.  Ул бик тиз үскән, ныгыган бай булган. Дошманнар моңа түзеп тора алмаганннар. Казан өчен сугыш башланган. Мин бу турыда “Салават күпере” журналыннан укыган идем.

· 1552 нче елның 23 нче августында шәһәр камап алына. Кремль әйләнәсендәге калын диварларны, (ә аларның киңлеге 6 метрдан 15 метрга кадәр җитә) җимереп, гаскәрләр эчкә үтәләр, кул сугышы башлана. Төп сугыш Кол Шәриф мәчете янында бара. Барлык ир-егетләр юк ителә. Шәһәр сыкрый
, җимерелә, яндырыла... — дип дәвам итте һәрнәрсәдән хәбәрдар булган Вадим Усманов.

· Халыкның ачы кайгысын рәссам караңгы төсләр белән бирә. Күк йөзе дә кара болыт эчендә. Тик барыбер якты тап булып, кояш нурлары тоемлана. Казан ханбикәсе Сөембикә һәм аның яраннары басып торган калкулык та яктылык эчендә итеп сурәтләнә.Ә бу исә киләчәкнең якты, өметле булуына ишарә. Ап-ак итеп бирелгән калын диварлар милләтнең үлемсезлеген дәлилли. — диде Галия Равилевна.

Ә синдә картина нинди хисләр уятты? Дөреслекне белү кирәкме? Бүгенге Казан нинди? Рәссам фаразлавы тормышка ашканмы? Фикереңне дәлиллә.

Кулыңа рамка ал. Сөембикә ханбикәнең шәһәрне саклап торышын күрсәткән урынны аерып кара. Ни өчен нәкъ менә ханбикә ак төс белән күрсәтелгән? Фикерләреңне дәлиллә.
Мөхәммәт Мирза

Балачак хатирәсе

Түрдә – киштә, бер очында ашъяулыкка эпекәй
 төреп куелган; икенче очында, дүрт почмагыннан төйнәлгән ак яулыкта, сабаклар – “Рөхсәтсез кагылмаска!” – әнкәйдән һәм әбекәйдән колакка киртелгән*. Әнкәйнең мичтән кайнар эпекәйләр чыгарганын барыбыз да тын алмый карап утырабыз. Агач көрәгенә утыртып, мич авызына тартып китерүгә, өйгә рәхәт тәмле ис таралып, борынны ярып керә, авыз суларын китерә. Әнкәй аларны, кабарып пешкән алты түгәрәк эпекәйне, ястык өстендә җәелгән ашъяулыкка тезеп сала – шулай иткәч, кайнар эпекәй кабарган рәвешен югалтмый.

Эпекәйләр алынып бетүгә, әнкәй мичкә бәрәңге тәгәрәтә дә капкачын ябып куя. Эпекәйләр сүрелеп, кулга алырлык булганчы, мичтәге бәрәңгеләр пешеп чыга. Әнкәй тимер кисәү агачы белән аларны мич авызыннан тартып чыгара да сай табага тутыра. Өй эчен тагын да тәмлерәк ис басып ала. Без – биш малай, ике кыз – эскәмиягә килеп урнашабыз. Әнкәй, чоланга чыгып, катык алып керә. Аңа җылытылган сөт салып болгата да ике-өч җамыяк* белән өстәлгә китереп утырта. Аннары тугыз агач кашык алып бирә. Ул арада чаршау* эчендә ятып ял иткән әткәй, протезларын* киеп, өстәл янына килеп утыра.

Әнкәй шул чакта җиделе лампаның филтәсен* күтәрә һәм бүлмә бермә-бер яктырып китә. Әткәй өстәл янына утыруга, әнкәй, алъяпкычына салып, җылы эпекәйне өстәлгә китереп куя. Шуннан соң ул, пычак очы белән калын-калын телемнәр итеп билгели дә, куллары белән сындырып алып, башта әткәйгә, аннары безгә бүлеп бирә. Шул рәвешле ун кешелек гаиләбез җылы эпекәй, кабыгы үтә күренмәле булып юкарып пешкән кайнар бәрәңге һәм куе сөткә болгатылган салкынча катык белән кичке ашын үткәрә. 

Ә-ә, иң мөһимен истән чыгарганмын икән әле. Эпекәйне бүлеп бирүгә, әнкәй бишектән сигезенче бәбиен – кече энебезне кулына ала да әткәй янәшәсенә килеп утыра. Изүләрен ачып, сабыйга күкрәген каптыра; үзе дә безнең белән бергә җылы эпекәй һәм мичтә тәгәрәткән кайнар бәрәңге ашый.

Бераздан өстәл өстендә буш савыт-саба, бәрәңге кабыгы өеме, анда-санда тамган катык, эпи валчыклары һәм ялтыратып яланган, тешләп кителеп беткән бизәкле агач кашыклар гына кала. Без идәнгә җәелгән урынга ятып йокыга киткәч тә әле әнкәйнең мең төрле эше була...

Эшләре бетсә, әнкәй төпчекне бишегенә сала да кулына бәйләм ала, үзе, көйли-көйли, аяклары белән бишек тирбәтә. Бишек көенә без дә йоклап китәбез...

Әнкәйнең утны кайчан сүндереп, кайчан йокларга ятканын да, кайчан йокыдан торганын да без күрмибез. Иртән малларны карап, сыер савып кергәч, самавырын куеп, ул кайнап чыккач, сабыйны имезеп алгач кына безне уята иде. Без бераз үсеп, кул арасына керә башлагач* та, әнкәйнең эше һич тә җиңеләймәде. Зурларыбыз, авыл мәктәбендә укуны тәмамлап, шәһәргә укырга китә торды. Безне – кечеләребез, кечеләребезне бишектәгеләр алыштырды. Иң өлкән абыебыз армиядән кайтканда, аны унберенче төпчегебез бишектә каршылады.

Балачакның онытылмас истәлекләре бихисап күп, әмма җанга иң якыны – әнкәебез пешергән ризыклардыр, мөгаен. Өйнең астын-өскә китереп туздырып бетерсәк тә, шуклык белән үртәшүләр, бәргәләшеп алулар булса да, табын артында шылт иткән тавыш та чыкмас иде. Күрәсең, өстәл янына бик ачыгып утырганбыздыр. Әмма беркайчан да ач торганыбызны, ашамый йоклаганыбызны хәтерләмим. Алюмин савытлардан агач кашыкка һәрчак куе ризык эләкте. Тагын шунысы да хәтергә мәңге уелып калган: “Ашаганда кеше тәлинкәсенә карамагыз!” – ди торган иде әнкәебез. Бу сүзләрнең мәгънәсе тагын да тирәнрәк булуын инде үсә төшкәч кенә аңладым.

Әнкәй генә шулай тәмле пешергән тары тәбикмәге, күкәй күмәче, көлчә, бәрәңге шәңгәсе, кыстыбый, каты камыр, каз ите кушып пешерелгән дөге, тары боткасы, угыз ашының тәме әлегәчә тел очында тора. Ишле гаиләдә, көнаралаш бер мич эпи пешергән гаиләдә, артыгын төрләнергә мөмкинлек тә булмагандыр. Тик барыбер кайнар күмәч, тәгәрәткән бәрәңге һәм катыктан өзелмәгән, сугыштан соң дөньяга килгән бәхетле балалар идек без.

Синең әниең ипи пешерәме? Икмәк өстәлгә ничек килә? 

Алла Ширяева. Авыр елларда.

“Авыр елларда” картинасын һәм “Балачак хатирәсе” хикәясен чагыштырып кара. Бу әсәрләр кайсы яклары белән охшаш.  
Резеда Вәлиева
Онытма

Онытма үткәнен илеңнең син, бала,

Каһарманнар юлын отып кал.

Купса да давыллар,

Чыныккан ир чыдар,
Чыныккан ир чыдар, онытма.

Яклаучы булып үс дөреслекне җирдә,
Тынычлыкның бул син терәге.

Белемең нык булсын,
Һөнәрең күп булсын,

Тынгысыз булсын гел йөрәгең.

Иң затлы, иң батыр халыкның улы син,

Юлыңнан тайпылмый атлый бел.

Мусалар шикелле,

Алишлар шикелле

Ир булып илеңне саклый бел!

Автор балаларны нинди булырга чакыра?
· Туган илеңнең үткәнен һәм хәзергесен белү, илнең сакчысы һәм яклаучысы булу ир-егетләр эше. Илнең алып батырлары, каһарманнарын онытмасаң, аларның данлы юлларын өйрәнсәң генә  чын ир егет булып үсәргә мөмкин, — диде Әнис Шакиров җитди итеп.

·  Автор безне тырышып укырга, һөнәргә өйрәнергә дә чакыра, — диде Алмаз.
· Татар халкының иң батыр халык булуын, аның үлемсез батырларын онытырга беркемнең дә хакы юклыгына басым ясый. — диде Галия Равилевна.

Шигырьдә исемнәре аталган Муса Җәлил, Абдулла Алишларның без укыган әсәрләрен исеңә төшер, Белгән шигырьләрен яттан укысаң да була.

Шагыйрьнең тагын бер шигырен  укып карагыз.

Муса Җәлил

Дару

Кыз авырды, тәне ут шикелле,
Сулыгып-сулыгып тибә йөрәге.

Гаҗиз калды доктор, авыру кызга

Бер дару да файда бирмәде.

Яткан чакта авыру түшәгендә,

Авыр төшләр белән саташып,

Ачылды да ишек, юл киеменнән
Кайтып керде кызның атасы.

Маңгаенда батыр яра эзе

Һәм билендә поход каешы.

Еллар буе кызны зарыктырды

Шул атаның йөрәк сагышы.

Таныш йөзне күреп кыз елмайды:

“Әти!” — диеп, аңа үрелде.

Шул төнне үк йөздән тире чыкты,

Кызу кайтты, тәне сүрелде.

Гаҗәпләнмә, доктор, күреп кызның

Дару эчми кинәт савыгуын.

Белмәдеңме җирдә “сөю” дигән 

Иң куәтле дәва барлыгын.


Кыз ни өчен авырган дип уйлыйсыз? Шигырьдә вакыйгалар кайсы чорны чагылдыра?

—Минемчә, кыз әтисен сагынганга авырган, аңа бернинди дә дару файда бирмәгән, — диде Айсылу. — Мин дә әтием командировкада вакытта каты авырдым, әти генә кайтты, барлык авыруларым су белән юып алгандай юкка чыкты.
· Синең әтиең озак тормаган бит, ә сугышка киткән әтиләр әллә ничә еллар өйләренә кайта алмаганнар, — диде Алмаз. — Шигырьдә сугыш чоры сурәтләнгән, димәк сугыш бетеп әтисе бөтенләйгә кайткан!


Шигырьдә нинди “сөю” турында сүз бара?
Абдулла Алишның бер әсәрен дәреслек-хрестоматиядән табып укыгыз.
Гадел Кутуй

ЯШЕН
(кыскартулар белән)
·  Кояшлы ял көне иде. Без, бертугандай яшәгән өч дус, таңда тордык та, Идел буена балыкка киттек. Россия җәйләренең иртәнге саф һавасын татый беле​гез, сөеклеләрем. Йокы кая да качмас, таң белән то​рып бакчага чыгыгыз, су буйларына барыгыз, кояш чыгуын котлагыз, кошлар сайравын тыңлагыз, үпкә​ләрегезгә таң һавасын алыгыз. Менә шунда, сөеклелә​рем, яшәүнең никадәр татлы, никадәр кыйммәт икән​леген белерсез...

·  Кара әле, Давыт абый, син бит безгә Ватан сугы​шы һәм Яшен турында сөйләргә булган идең...

Сөйләгән чагында бүлдергәнне яратмаса да, Давыт абый бу юлы ачуланмады. «Һәр эштә, энем, түземлек кирәк. Сүзне сандугачлардан башлаганда, чыпчыктай чыркылдап утырма! Яме?» — дип көлеп кенә куйды. Ул яңадан сөйләргә кереште:
·  Тулып яткан Иделгә җиттек һәм кармакларыбыз​ны салдык. Дөресен әйтергә кирәк, балык тоту — сыл​тау гына иде. Күләгәдә ятып, зәңгәр күккә һәм Иделгә карап, дусларча гәпләшәсе килгән иде. Башта бик шәп чиерткән балык та пешереп, мәҗлес кордык.  Бу мәҗлес шундый мәҗлес иде ки, андый кадерле сәгатьләр турында бабай​лар «бер утыру — бер гомер»  дигәннәр. Нәрсәләр ту​рында гына сөйләшмәдек без! Баштан кичкән хәлләр дисезме, якты киләчәк дисезме, татлы уйлар, хыяллар дисезме — бөтенесе дә булды. Безнең арада фәлсәфә* ярата торган Хафиз да бар иде. Яхшы кеше иде. Ватан сугы​шында корбан булды. Менә шул дускай Хафиз, сүз ара сүз чыгып, үлем турында сөйли башлады. 
· Туктагыз әле, туктагыз, — диде ул, — ни дип соң без үлем турында сөйләшеп, борыннарыбызны салып утырабыз. Яшәү, яшәү турында сөйләргә кирәк, дускайларым!

Җылы яңгыр сибәләп узган иде. Яңгыр туктагач, яңадан кояш чыкты. Әйләнә-тирәдә ямь-яшел ашлык​лар, үсемлекләр иркен сулыш алдылар һәм «Эх!» дигәндәй селкенеп куйдылар; алар, энҗедәй яңгыр бөртекләрен ялтыратып, кояшка елмайдылар. Иделдән салкынча җил исте. Борынга хуш ис бәрелде. Чынлап та, шушындый матурлык кочагында ятканда үлем ту​рында сөйләшү — мәгънәсез генә түгел, әллә ничек ясалма да чыга кебек тоелды.
Мостафа янында үзеңне тыныч хис итәсең. Ул бер​вакытта да кәефсезләнә белми иде. Әгәр инде кәеф​сезләнсә дә, чирем кешегә йокмасын дигәндәй, безгә сиздермичә йөри иде. Яшәү турында сөйләп, ул без​нең рухыбызны күтәрде. Теле яки көр тавышы гына түгел, аның имәндәй нык, таза гәүдәсе дә, янып тор​ган зур күзләре дә, эчке сәламәтлеген күрсәткән бит алмаларының сафлыгы да бер генә нәрсә турында — яшәү турында гына сөйлиләр иде.
·  Эх! — дип, ул чалкан яткан урыныннан кузгал​ды. — Һәр көнең дөньяда җуелмас эз калдырып барса иде, гомереңнең һәр сәгатен үлмәс сәгать итеп булса иде! — Ул кулларын күтәрде һәм, бернәрсәгә дә тотын​мыйча, ләкин тотынгансыман оста хәрәкәт ясап, аягүрә калыкты.

·  Кайтыйк! — дип өстәде.

Шәһәргә без караңгы төшкәч кенә кайттык. Урам​нарга җитди төс кергән. Кая карама — халык, халык. Карты да, яше дә бер үк сүзне тәкърарлыйлар
:
—
Безнең эшебез хаклы. Дошман тар-мар ителер. Җиңү безнең якта булыр!
Тыныч илебезгә юлбасарларча һөҗүм ясаган кыр​гый фашистларга каршы Ватаныбызның күтәрелүен оныту кыен, сөеклеләрем.
Без, өч дус, үзара туганнарча саубуллаштык та, өче​без өч якка юл алдык. Хафиз заводка китте, ә без, Мостафа белән икәү, райвоенкоматларга, ул — үз райо​нына, мин — үз районыма.
Икенче көнне Мостафаны мин яңадан очраттым.
·  Я, нихәл, киттекме? — дип сорау бирде ул.

·  Киттек, — дидем мин.

Озак сөйләшеп торырга вакыт юк иде. Мин саубуллашырга дип кенә кергән идем. Мостафа йоклап ят​кан балаларына күрсәтте:
· Менә болар кызганыч. Кара үләт аларның тат​лы йокыларын бүлә, шат тормышларын, күңелле уен​нарын боза. Анда, сугыш барган туфрагыбызда, бала​ларны — ата-анасыз, ата-аналарны баласыз итә. Шун​дый кисәрбез, шундый кисәрбез ул каһәрләрне без — җирдә тузаны да калмас! Яшен тизлегедәй бәреп ке​реп, Москвада иртәнге ашны ашарга теләгән ул адәм ашаучы Гитлерга мин, Берлинга очып, төнге ашны аша​тырмын! Яшеннең ни төсле икәнен шунда күрер ул…
Дошман шәфкатьсез һәм рәхимсез иде, сөеклелә​рем. Корбан аз булмады. Мостафа миңа исәнлек телә​де, мин — Мостафага. Без бер фронтка, бер отрядка туры килдек.
«Безнең җиңүебез өчен алга!» — дигән сүзләр белән рухланып, самолетларда без күккә күтәрелдек. Лачын кошлардай күтәрелдек. Мостафа алдан очты.
Ватан сугышы батырлар тудыра. Без барыбыз да — очучылар һәм танкистлар, флотчылар һәм артиллери​стлар, атлылар һәм җәяүлеләр, кораллы һәм корал​сыз партизаннар, элемтәчеләр һәм шәфкать туташла​ры — барыбыз да каһарманнарча көрәштек. Ләкин, сөеклеләрем, батырлардан да батыррак кешеләр була икән. Безнең фронтта сукса тимер өзәрлек Тарас Крепов дигән бер баһадир бар иде. Атака булдымы — бет​те: беренче булып алга ул ташлана. Әй турый да иде соң дошманны! Менә шулай итеп баса иде дә, немец солдатларын штыкка эләктереп, көлтә төягән шикел​ле, өзлексез ыргытып тора иде. Аны сафтан чыгарыр өчен дошман күп тырышты, ләкин килгән берсе егыла барды. Сугышта куркырга ярамый: кыюны пуля да алмый, кылыч та кисми. Менә нинди баһадирларны тудырды безнең Ватан сугышыбыз.
Мостафа да нәкъ шундый иде. Сугышка кергән​нең беренче көнендә үк аңа «Яшен» исеме бирелде һәм бөтен фронтка аның турында легендалар тарал​ды. Ниләр генә эшләми иде ул! Биш-алты бомбарди​ровщикка каршы бер ялгыз сугышка чыга иде һәм кайсын куып, кайсын бәреп төшереп, җиңеп кайта иде. Аның үзенең очу ысулы бар иде. Бу ысулдан аны дошман очучылары да бик тиз белергә өлгерделәр. Яшен сугудан куркып, алар Мостафа самолетыннан качарга өйрәнделәр. Ләкин совет Яшене үзенекен итә иде: көтмәгән җирдән килеп чыга да дошман самолетлары​ның койрыкларына баса, өсләренә менеп атлана һәм бирелергә мәҗбүр итә, бирелмәсәләр — яндырып үтә.
Кайчан йоклагандыр ул — һич хәтерләмим: көндез дә оча, төнлә дә оча. Приказ булуга һавага күтәрелер өчен, ул һәрвакыт самолеты янында гына тора иде. Хатынын, бала-чагасын сагынып, авыз эченнән гел бер көйне көйли иде.
Бервакытны безнең отрядны кайгы басты: Яшен киткән җиреннән кайтмады. Үлүенә ышанмасак та, йөрәктә әрнүле төен калды. Сугыштан базага кайткан иптәшләре, командирга рапорт биргәннән соң, иң бе​ренче итеп:
·  Яшен ничек? Кайтмадымы? — дип сорыйлар иде.

·  Юк шул... — диюгә барыбыз да кайгырышабыз һәм дошманны Яшен өчен дә аяусыз кыйнарга эчтән ант итәбез.

Яшен өч көннән соң сау-сәламәт кайтып төште. Сугышта аның ягулыгы беткән. Базага кайтып җитәргә мөмкинлек булмагач, ул дошман тылына ку​накка төшкән, самолетын үлән йолкып яшергән. Парти​заннар отрядына очрап, төнлә белән дошман аэродро​мына һөҗүм ясаган, алар анда байтак самолетларны шартлатканнар, кулга яшерен документлар төшер​гәннәр, һәм кыю Яшен, ягулык алып, яңадан фашист​лар өере өстенә ташланган...
Карт сугышчы Давыт абый сөйләвеннән туктады. Тирәли утырган халык аның дәвам итүен көтте.
· Сугыш каты булды, сөеклеләрем, байтак шәһәр​ләр көлгә әйләнде, кырлар, урманнар яндырылды, ел​галардан кан акты. Латвия, Литва җирләрендә, Укра​ина далаларында, Белоруссия кырларында дошман үләксәләре яттылар. Ул җирләр хәзер яңадан чәчәк аттылар. Сез генә, сезнең ата-аналарыгыз гына түгел, Көнбатыш Европа халыклары да кара үләттән азат ителделәр. «Ул дәһшәтле дошманны ничек җиңдегез?» — дип сорамыйсыз сез, чөнки нинди җавап бирүемне үзе​гез дә беләсез. Ә ул айларны — фашизм тар-мар ителгән айларны — мондый сорауларны күп ишетергә туры килде. Бөтен дөнья газеталары шул сораулар белән чыктылар. Җавап бер иде: без җиңдек, чөнки хаклык бездә иде; без җиңәргә тиеш идек, чөнки фашизмга каршы бөтен кешелек дөньясы күтәрелде...
Давыт абыйның бераз дәшми торуыннан файдала​нып, арадан берәү:
· Ә Яшен, батыр Яшен хәзер исәнме соң? — дип сорады.

· Минем өчен исән, — диде карт сугышчы, — мин аны үлгән дип һич тә уйлый алмыйм. Була бит ул шундый хәл: беләсең, ә ышанмыйсың; акылың ыша​на, ә йөрәгең — юк... Көннәрдән беркөнне безнең аэрод​ром өстендә немец самолетлары күренделәр. Күп иде алар. Яшен, мин һәм тагын бер Хитров дигән иптәш минут эчендә һавага күтәрелдек. Маневр ясап, дошман​ны без 15—20 километрга читкә алып киттек. Само​летларның күбесе Яшенгә ташландылар. Ә ул, үлем элмәкләре шикелле баш әйләндергеч хәрәкәтләр ясап, дошманга әле астан, әле өстән бәрә, алдан да килеп суга, арттан да дөмбәчли. Берничә самолет шунда ук янып җиргә мәтәлде, калганнары, Яшен утына түзә алмыйча, сызарга тотындылар. Без, куып җитеп, тагын берсен бәреп төшердек. Сугыш ахырында инде безнең ягулы​гыбыз да, патроннарыбыз да беткән иде... Кайтырга юнәлдек. Өлкән иптәшебез буларак, Яшен безне алдан җибәрде. Хитров та, мин дә машиналарыбызны җай​лап кына үз җиребезгә төшердек. Ләкин Яшен төшәргә өлгермәде, безгә — безнең өстебезгә таба очып килгән тагын бер дошман бомбардировщигы күренде.

Бу минутта базада бездән башка көч юк иде. Кыю Яшен дә шулай уйлады булса кирәк. Ул яңадан биек​леккә күтәрелде һәм туп-туры дошманга каршы китте. «Ягулыгы юк, патроннары беткән, аэродромга төшәргә мөмкин түгел, төшсә — үзе дә, без дә һәлак булачакбыз, нишләргә уйлый соң безнең Яшенебез?»— дип, мин үземә үзем сораулар бирдем һәм, ягулык алып, дустым​ны коткарырга ашыктым. Немец очучысы Яшенне кү​рүгә курыкты булса кирәк: кинәт борылып, юнәлешен үзгәртте. Озакламый алар күздән югалдылар.
Вакыт кичкә таба иде. Хитров һәм мин ягулык алуны тәмамладык та кызу тизлек белән иптәшебезгә ярдәмгә күтәрелдек. Дошман аэродромына хәтле оч​тык без. Оста очучы Яшен — әле дә аңлый алмыйм — нинди көч, нинди ягулык белән шунда кадәр оча ал​ган?! Ләкин аны коткарырга соң иде инде. Аның са​молеты яшен тизлеге белән түбәнгә ташланды һәм, каты шартлау чыгарып, немец машиналары өстенә барып төште. Яшен суккандай, күк күкрәгәндәй булды. Әйләнә-тирәне ялтыратып, ялкын күтәрелде.
Шулай, сөеклеләрем, бүтән мөмкинлек калмагач, чая Яшен безгә үлем шартлавы алып килгән немец машиналарын, үз җанын аямыйча, юкка чыгарды.
Күз алдымда булган хәл бу. Ә шулай да мин аны үлгән дип хис итә алмыйм: кайтыр төсле. Очарга өйрәнгән улы янына килеп: «Оч, улым, оч, яшендәй кыю оч!» — дияр кебек.
· Язучы бу хикәясен 1941 нче елда язган, димәк әле сугышның башы гына булган. Ә алда башланмаган дүрт ел. Күпме корбаннар булгандыр бу вакыт эчендә, — диде Галия Равилевна.

Бөек Ватан сугышы кайчан башлана? Кайчан бетә? Син бу сугыш турында нәрсәләр беләсең? 3 нче сыйныфта Советлар Союзы Герое Михаил Девятаев турында бер хикәя укыган  идегез. Хикәянең авторы кем? бәлки әсәрнең исемен дә хәтерлисездер? Бу ике әсәрне нәрсә берләштерә?
· Ике әсәр дә очучылар турында. Икесе дә бик оста сугышчылар булганнар. Михаил Девятаев әсирлектән самолёт урлап, иптәшләрен төяп исән-сау кайта. Ә Яшен дошман самолётлары өстенә төшеп шартлый  һәм тирә-якка яшеннәр яшьнәтеп, күпме дошманны юк итә, — сокланып сөйләде Әнис Шакиров.
Яшен хикәясен кем сөйли? Карт сугышчы Давыт сугыш вакытында кем булган? Ни өчен үз күзләре белән күрсә дә ул Яшеннең үлүенә ышанмый? 

Ул тыңлап утыручыларга нинди киңәшләр бирә?

 Сугыш вакытында ир-егетләр генә түгел, хатын-кызлар да самолётта очкан, немецларның котын алып торган. Менә шундый кызларыбыз турында язучы Шамил Рәкыйпов язган. Аның “Төнге очыш ”хикәясен дәреслек-хрестоматиядән табып укы.
[image: image14.jpg]



А.А. Пластов “Фашист очып үтте”

Гарифҗан Мөхәммәтшин
Туган як

Һәркемгә дә шулай якын микән

Туган якның болын үрләре,

Үрләрдәге каен кызларының

Чәчен тарап искән җилләре.

Кайсы юлдан гына атласам да

Илтә алар мине Балтачка —

Мең шатлыгым арта күңелемдә

Туфрагыңа аяк баскач та.

Башкалар да миндәй сагына микән

Туган якның көзен-язларын,

Әнкәемнең назларына тиңлим

Туган якның җылы назларын.

Күкләреңә менсәм былбыл булам,

Инешеңдә йөзсәм — аккош мин.
Шушы җирдә бәхет биргән өчен

Якты язмышымны алкышлыйм.

Марсель Галиев

Туган як
Шундый як ул, карагыз сез

Минем туган җиремә:

Йолдызлар хәтта кызыгып

Тәлгәш-тәлгәш сибелә.
Буразналар толым-толым,
Кырларда җилләр исә.

Кара-зәңгәр туфрагында

Карашыңнан гөл үсә.

Ә таулары ап-ак яллы

Болытларны тышаулый.

Абагалар чәчәк ата,

Кара урманнар шаулый.

Күкеләр дә башка монда,

Еллар санын сорарга.

Уйласаң син, түземле бул

Меңгә кадәр санарга.

Суларында кояш йөзә 

Толымнарын таратып.

Үзәннәрдә җилеп очкан

Атлары да канатлы.

Урманында чишмәләре

Телләреңне чишәрлек

Көлмәс булсаң, көлдерергә

Шүрәлеләр җитәрлек.
Кармак сала малайлары

Төннәрен менеп айга,

Ышанмыйча сез сорарсыз:

· Чынлап, андый җир кайда?

Сер итеп әйтәм алайса:

· Аз-на-кай-да!..

Син ике авторның шигырен укыдың. Бу әсәрләр кайсы яклары белән охшаш?  Аермалары нәрсәдә?
· Үзем анализлап карыйм әле, — диде Әминә. Әсәрләрнең икесе дә “Туган як”дип исемләнгән. Ике әсәрдә дә туган якның табигате күрсәтелә.  Ике автор да Татарстанда яшиләр.
·  Гарифҗан Мөхәммәтшин Балтач районы, Ә Марсель Галиев Азнакай төбәгендә  яши икән. Ә табигатьне икесе дә бертөрле сурәтлиләр, — диде Әмир аптырап.
·  Һәркемгә дә үзе туып үскән ягы кадерле. Шигырьләрдә күпме чагыштырулар, авторның хис-тойгылары.

Син  бу чагыштыруларны таба алдыңмы?
· Әйе, беренче шигырьдә чәчле каен кызлары, аларның чәчен тараучы җилләр, туган як җилләре әнкәй назы шикелле,— дип санап китте Айсылу.
· Ә икенче шигырьдә тәлгәш-тәлгәш йолдызлар, толым-толым буразналар, ап-ак яллы болытлар,толымнарын таратып йөзүче кояш, канатлы атлар, — дип өстәде  Әнис.
Син дә туган ягыңның матурлыгын тасвирлап кара. Хикәя, шигырь яз, яисә проект эше эшлә. Теләсәң язганнарыңны “Серле ачкыч”мәктәп клубына да юллый аласың.
“Серле ачкыч” мәктәп клубы утырышы.
 Барыгыз да җыелдымы? Алайса утырышыбызны башлыйбыз — диде Әнис Шакиров эшлекле генә. — Галия Равилевна, мөмкин булса бүгенге утырышны мин алып барыйм. ә сез безнең ниләр белгән, ә нәрсәләрне алга таба да өйрәнәсе икәнлегебезне искәртеп утырыгыз. 

1. Казан атамасының килеп чыгышы турында нинди риваять уыган идең. аның дәреслеген  Татарстанның топонимик
 сүзлегеннән карап тикшер.
2. Ф. Халиковның “Казан” сериясеннән рәсемнәр кара, аларны борынгыдан үсә бару тәтибендә урнаштыр
3. А. Герасимов һәм лев Потягун

5. 

6. 

7.

 Фәридә! Бу өлеш эшләнмәгән әле 
Фразеологик әйтелмәләр сүзлеге
Атылган уктай— бик тиз, кызу.
Каккан казык кебек — селкенмичә басып тору

Ни пычагыма — нәрсәгә ул, кирәксезгә.

Төп башына утырту — алдау, кыен хәлдә калдыру
Кирәкле кишер яфрагы — ?????
Этем дә тими— беркем дә алмый, беркемгә кирәксез
Тиктомалдан  — сәбәпсезгә
Күктән төшкән табыш — көтелмәгән, көтмәгәндә килгән табыш.

Нәфесне тыя алмау — өметләнү, кызыгу.
Тырнак очы кадәр — бик аз гына.
Бармак очы белән дә кагылмам —  беркемгә дә тимәм.

Кулларым корысын — берәр начар эш эшләгән очракта каргау сүзе

Сүздә тору  — вәгъдәне үтәү, сүз тыңлау.

Акылдан язу — нинди дә булса берәр хәл алдында аптырап, шашып калу.
Йөрәге ташка әйләнгән — бернәрсәне дә күрми, ишетми, битараф.
Хәер эстәп йөрү — эзләнеп, соранып йөрү
Телемне шайтан кытыклады — ирексездән кирәкмәгән сүз сөйләү
Кул арасына керү — һәр эштә олыларга ярдәм итә башлау

Колакка киртелгән — кат-кат әйтелгән,хәтердә сакланырга тиешле сүз.
Аңлатмалы сүзлек.
Якут - ????????
Хозурлану —  күңел ачу, рәхәтлек кичерү.
Балавыз — кәрәз ясау өчен бал кортлары бүлеп чыгара торган аксыл сары төстәге пластик матдә, сыеклык.
Утын яркасы — урталайга ярылган утын агачы.
Мөнәҗәт — 1. аллага ялвару, мактау сүзләре әйтү. 2. дини тезмә әсәр (көйләп укыла).
Симфония — оркестр өчен язылган зур күләмле музыкаль әсәр.
Аккорд — 1.берничә музыкаль авазның, тоннарның гармонияле рәвештә кушылып яңгыравы. 2.көйне уен коралында башлап җибәрү.
Сусыны — эчәсе килү, эчкәч сусыны басылу.
Чәмчәле — бизәк, каюлы читекләр бизәге.
Сәйлән — чигү, бизәнү әйберләре эшләү өчен кулланыла тоган пыяладан ясалган уртасы тишекле төймәчекләр.
Зөбәрҗәт — 1. иң затлы асылташлардан зәңгәрсу-яшел яки үлән төсендәге үтә күренмәле таш. 2 иркәләп әйтелә торган сүз.
Бриллиант — махсус ысул белән кырлап-сырлап шомартып эшкәртелгән алмаз таш.
Скандинавия — Төньяк Европада урнашкан ярымутрау.
Перламутр — кабырчыкның матур төс биреп тора торган эчке катламы. 
Гастроль — читтән килгән артистның яки театр труппасының чыгышлары
Консерватория — югары музыка мәктәбе.
Җебегән — елак
Ипподром - 
Кәрниз — 1. бина стенасын, тәрәзәне, ишекне яңгырдан саклау өчен ясалган чыгынты 2. пәрдә элү өчен тәрәзә яки ишек өстенә беркетелә торган агач яки металл борыс.
Бирчәйгән — ышкылудан тире тупаслану, кытыршылану, сөялләр чыгу.
Ширбәт — җиләк-җимештән әзерләнгән татлы су, чәчәк балы.
Кыҗрау — бер эшне эшләргә бик нык омтылу, дәртләнеп тору, бик нык теләү.
өсәк — келәттә ашлык, он һәм башка шундый әйберләр саклау өчен такта белән бүлеп ясалган урын яки зур агач әрҗә.
билдәмә — түшкәнең бил тирәсе, сыйфатлы ит.
аллергия - ??????????
зәхмәт — авыр хезмәт, михнәт,  газап, мәшәкать, интегү, җәфа.
драма — әдәби әсәрнең, автор сөйләмен кертмичә, диалог формасында язылган төре, сәхнә әсәре.
саба җиле — таң җиле.
гамькин — кайгылы.
фазлың берлә — рәхмәтең белән.
хәситә — күлмәк өстеннән киелә торган, алтын-көмеш акчалар, ука асылташлар белән бизәлгән күкрәкчә.
симпозиум — нинди дә булса махсус фәнни мәсьәләгә, темага багышлап үткәрелә торган зур киңәшмә.
мәмләкәт — ил, дәүләт.
катгый — кискен, тәвәккәл; бик тиз.
канун — нинди дә булса кагыйдә; традицион мәҗбүри булып саналган норма.
манзара — табигат күренеше ,пейзаж
сәхифә — 1. Газета журнал һәм башка басмаларда билгеле бер темага багышланган, игътибарны тарта торган бүлек. 2. Тормышның бер чоры.
интернационаллы — башка милләтләрне дә яратучы мәгънәсендә. 
җамыяк — эчә торган бокал, чокыр.
протез — ясалма аяк, кул, теш.
Чаршау — бүлмәнең бер өлешен каплау өчен эленгән пәрдә.
Филтә — ягулык матдәсе сеңдерелеп, ут кабызып яктырту, җылыту өчен кулланыла торган, киндер тасма, шнур.
Фәлсәфә — фикерләп, нәтиҗәләр ясауга нигезләнгән сөйләм
Этимология сүзлеге.

Мәснәви Хәеретдинов. Ана булу. Назлылык. 1977. К., м.ДССМ (Казан)

Карл Вениг.  Казанны яулап алу.1903.К.,т.С-ПРМ   

Азат Байбеков. Балалар. К., м. ӘКГ

Кондрат Максимов.Каенлык.Х., м. ӘКГ

Иван Шишкин. Каенлык.1870. К.,м. ДССМ (Казан )

Билгесез рәссам. Ханбикә Сөмбикә улы белән.XVII йөз.ТМССМ

Виктор Аршинов. Яз билгеләре. Картон. Катнаш техника 2006.ГТӘМ(Казан)

Василий Худяков. Сөембикә ханбикәне Казаннан алып китү.1870. ТМССМ
� Күз алып булмаслык


� Алжып, арып йөрү


� Авыр гәүдә


� Мактау җыры


� 


� Түзә алмаслык


� Шифаханә


� аучы


� авыру


� Тәртипләнә


� Бик зур


� Файдалы изык


� Бу өйрәтүләр


� Имеш,янәсе


� Җимеректән


� Сыкрый —елый


� Эпекәй – ипи (җирле сөйләш).


� Тәкърарлый —кабатлый


� Топонимик- торак пунктлар, елга, күл, таулар һ.б. исемнәренең килеп чыгышы турында мәгълүмат бирүче җыентык 





